
Aningaasaqarnikkut ingerlatsineq pillugu Nalunaaru-
siaq 2014 aqqutigalugu Naalakkersuisut saqqum-
miuppaat nunatsinni unammilligassat periarfissallu 
pingaarnerit. Aaqqissuusseqqinnerit malunnaatilim-
mik allannguuteqarlutik inuiaqatigiinni aaqqissuus-
saanikkut ajornartorsiutaasunik aaqqeeqataasussat 
siunissamullu piareersarnitsinnut tapertaasussat 
2014-imi suliarineqassapput.

Ilaatigut aalisarnermi aalisarnermiillu isertitaqarneru-
lernissamut killissarititaasunik naleqquttunik pilersit-
sinikkut, takornariartitsinerup inuussutissarsiutitut 
napatitsisunngortinneqarneratigut aatsitassarsiorne-
rullu ineriartorteqqinneqarneratigut inuiaqatigiinni 
isertitaqarnerulernissaq anguniarlugu Naalakkersui-
sut suliaqarput.

 Aammali pisariaqarpoq pisortat ikiorsiissuteqartar-
nerat pisortallu ingerlatsinerisa aaqqissuussaanerat 

SIULEQUT 

nalilersoqqissallugit. Malinnaajuarnissarput ineriar-
tornermullu nammineq sunniuteqarnissarput pisa-
riaqarpoq. 

Suliniutit Naalakkersuisut ingerlanniagaat piffissaq 
qa ninnerusoq eqqarsaatigalugu angusaqarfiussapput, 
aammali piffissaq ungasinnerusoq eqqarsaatigalugu 
attanneqarsinnaasumik ineriartortitsinermut taper-
taassallutik. Taamaammat Naalakkersuisut 2014-ip 
ingerlanerani attanneqarsinnaasumik oqimaaqatigiis-
sitsisumillu ineriartortitsinissamut piffissaq ungasin-
nerusoq eqqarsaatigalugu pilersaarut saqqummiun-
niarpaat. Piffissaq ungasinnerusoq eqqarsaatigalugu 
pilersaarummi sammisat Aningaasaqarnikkut inger-
latsineq pillugu Nalunaarusiami matumani takuneqar-
sinnaapput. Taamatut kissaateqarlutik Naalakkersui-
sut maanna siunissamilu unammilligassat qanoq aaq-
qiiffigisinnaanerlutigit, ilaatigullu inuussutissarsiuti-
tigut annertuumik ilippanaataasut qanoq pissarsissu-
tiginerpaassanerivut pillugit oqallissaaripput. 

Aaqqissuusseqqinnissap pisariaqarnerata paasilluar-
neqarnissaa Naalakkersuisunut pingaaruteqarpoq. 
Tas sa Inatsisartuni partiinit, suliffeqarfinnit inunnillu 
ataasiakkaanit paasilluarneqarnissaa. Naalakkersui-
suuninni piffissaq siulleq pitsaasumik oqaloqatigiitto-
qarnissaa anguniarlugu nunatsinni isorartuumi anga-
langaatsiarpunga. Inuiaqatigiit imminnut napatittut 
pilersinniarneranni aporfiusutut misigineqartut takul-
lugillu tusarnissaat uanga Naalakkersuillu allat salliu-
tippavut. Isummersuutit taama ittut uatsinnut akisus-
saasutut politikeriusunut pingaaruteqarluarput, aam-
ma pitsaanerusunik attanneqarsinnaasunillu aalaja-
ngiinissamut pilersitseqataasinnaallutik. Taamaallaat 
ataatsimut kivitseqatigiinnitsigut inuiaqatigiit atuga-
rissaarluartut, ajunngitsumik aningaasaqarneq anner-
tuumillu politikikkut allannguinissat Namminersorlu-
tik Oqartussat ukiut tallimat matuma siorna eqqunne-
qarnerisigut amerlanerpaat akuerisaat pilersissinnaa-
vavut.



Naalakkersuisut aamma nalunngilaat, aaqqiissutissat 
ulluinnarni atorneqarsinnaasut naammassiniarlugit pi-
sortat ataatsimut suliniuteqartariaqartut. Suliniutit 
nutaat inuttaasunut suliffeqarfinnullu ataasiakkaanut 
sunniuteqarsinnaasut qulakkeerniarlugit kommuninik 
suleqateqarnissamik isumaqatigiissutissap nutaap 
suliarinerata ingerlateqqinneqartariaqarnera Naalak-
kersuisut kommuninut oqaloqatiginnissutigivaat. 

Taamatut oqaaseqarlunga Kalaallit Nunaata siunissaa 
pillugu oqallilluartoqarnissaanut qilanaarpunga.

Piffissami sivisuumi annertungaatsiartumik suliaqar-
toqareersoq, pingaartumik ukiuni uuliasiorluni qilleri-
soqareersoq ukiut kingulliit aningaasaqarnikkut inger-
latsinermi unikaallattoqartoq malugaarput. 2014-imi 
BNP-p appariaqqinnissaa misigissanngikkipput ilima-
narpoq. 

Aalisarnikkut isaatitsinerput suli annertuvoq. Tassani 
pissutaavoq aalisarnerpaasatta akitigut immikkut qaf-
fasinnerat, tassa pisassiissutit ukiut marlussuit matu-
ma siornanit ikinnerugaluartut. Taakkua saniatigut 
avaleraasartuunik aalisarneq ukiuni aggersuni nunat-
sinni ingerlatseqatigiiffinnut nunattalu karsianut isaa-
titsingaatsiarsinnaavoq. Naalakkersuisut aalisakkat 
nunami suliarineqanngitsut akileraarusersorniarpaat.

2013-imi London Mining atuinissamut akuersissum-
mik tunineqarpoq, ingerlatseqatigiiffillu aningaasaliif-
figineqarnissamut pisariaqartitani qulakkeerniarlugit 
suliaqarpoq. Suliassap nunamut tamarmiusumut ilua-
qutaasussanngorlugu qulakkeerneqarnissaa pillugu 
ingerlatseqatigiiffik Naalakkersuisullu qanimut oqalo-
qatigiilluarput. Aatsitassarsiornermuttaaq tunngatil-
lugu atuinissamut akuerineqarnissat pillugit qinnute-
qaatit arlallit oqartussaasunit suliarineqarput. Suli-
niutit arlaannaasaluunniit aallartinneqarnissaat qu-
lakkeerneqarsinnaanngilaq, tamatumali erseqqissar-
paa aatsitassarsiornermi ilippanaateqartut nunamut 
tamarmiusumut iluaqutissanngorlugit atortariaqari-
vut. 

Takornariartitsinermik inuussutissarsiuteqarneq nu-
nap tamarmiusup najukkanilu sumiiffiit aningaasaqar-
nerinut piffissami sivisuumi pingaaruteqarsimavoq. 
Takornariartitsinermili annertunerusumik suliaqarnis-
saq anguneqarsinnaavoq. Misigisassanik pitsaasorp-
assuarnik neqeroorutissaqaraluarluta nunanut eqqat-
sinniittunut sanilliulluta ikittuinnarnik takornariaqar-
tarpugut. Amerlanerusut takornariartassappata pisa-
riaqarpoq nunatsinnukarnissap ajornaannerulersinne-
qarnissaa akikinnerulersinneqarnissaalu. 

Suli suliffissaaleqisoqaqaaq, tamatuma pingaartumik 
inuusuttut avinngarussimasumilu najugaqartut eqqor-
nerluttarpai. Pineqartut taakkua pingaartumik suliler-
sinniarlugit imaluunniit ilinniagaqalersinniarlugit Naa-
lakkersuisut aningaasanik immikkoortitsipput. 

Piukkunnartut immikkoortitertalernissaannut periu-
sissiap 2012-imi atuutsinneqalerneratigut suliffissar-
siortutut nalunaarsorneqarsimasut sulilernissamut 
qanoq piareersimatiginerat aallaavigalugu eqimatta-
nut pingasunut agguataarneqarput, taamalu sulilivis-
sinnaanersut nalilersorneqartarluni. Piukkunnartut 
immikkoortitertalernissaannut periusissiornermi siu-
nertaavoq, inuit ataasiakkaat suliffimmik isumagin-
nissinnaasut inuttullu ajornartorsiuteqarpallaanngit-
sut sulilersinnaalersinneqarnissaat. Suli ilaqangaat-
siarput sulilersinnaanatik suliffeqalernissamut pia-
reersimasut akornannut inissinneqarsimasunik. Tama-
tuma siunnerfeqarluartumik suliniuteqarnissaq ajor-
nakusoortippaa, taamalu suliffissaaleqisorpassuartut 
nalunaarsorneqarsimasut ilutigalugit aamma ilinnia-
gaqanngitsunik avataanit sulisussanik tikisitsisarner-
mut pissutaaqataalluni.

Inuiaqatigiit aningaasaqarnikkut annertuumik unam-
milligassaqarput erseqqissumik pingaarnersiuinissa-
mik pisariaqartitsiviusumik. Taamaammat suliffeqar-
finni namminersortuni ineriartortitsinissaq kiisalu 
maanna atugarissaarnerup attatiinnarnissaa angu-
niarlugit inuiaqatigiit piffissaq ungasinnerusoq eqqar-
saatigalugu iliuuseqarnissaat pisariaqarpoq. Maan-
nakkut inuiaqatigiit atugarissaartut aaqqissugaane-
rat, pisortat sullissinerat tamatumalu aningaasaler-
sorneqartarneranut tunngaviusoq aaqqissugaasumik 
amigartoortitsissaaq, taamaattumillu ineriartorneq 
attanneqarsinnaanani. Taamaammat aningaasaqar-
nikkut pitsaasumik ineriartortitsinissaq qulakkeer-
niarlugu suliffeqarfinni namminersortuni ineriartortit-
sinerunissaq ilutigalugu annertuumik aaqqissuusseq-
qinnissaq pisariaqarpoq.

1 AALLAQQAASIUT

2014-imut Aningaasanut inatsisissatut Siunnersuutip 
piareersarneqarneranut atatillugu Naalakkersuisut ju-
ni 2013-mi aalajangiuppaat, Aningaasanut Nunamullu 
Namminermut Naalakkersuisoqarfik naalakkersuiso-
qarfiit attuumassuteqartut kommunillu peqatigalugit 
peqquneqassasut akileraartarnikkut, atugarissaar-
nikkut aamma soraarnerussutisiaqartitsisarnikkut 
aaq qissuusseqqinnissamut piareersaaqqullugit kiisa-
lu ineqarnerup tungaatigut aaqqissuusseqqinnissa-
mut siunnersuutinik misissueqqissaaqqullugit pia-
reersaasioqqullugillu. 2014-imut Aningaasanut inatsi-
sissatut Siunnersuutip isumaqatiginninniutigineqar-
nerani Akileraartarnermut Atugarissaarnermullu 
Ataatsimiititaliarsuup isumaliutissiissutaata malitsi-
gisaanik aaq qissuusseqqittoqarnissaa partiit tamar-
miusut tapersersorpaat. 

Pilersaarutaasumik aaqqissuusseqqilluni sulineq su-
liaqarfippassuarnut assigiinngitsunut sunniuteqartus-
saavoq. Aaqqissuusseqqinnermi pingaarnertut angu-
niagassanik toqqaanikkut qulakkeerneqassaaq aaq-
qissuusseqqinnerup immikkoortuisa ataasiakkaat 
ataatsimut sammitinneqarnissaat. Aalajangiunneqar-
poq aaqqissuusseqqinnerit pingaarnertut anguniagas-
sanut makkununnga ikorfartuutaassasut:

• Aningaasaqarniarnikkut ineriartorneq
• Attanneqarsinnaasumik inuiaqatigiinni aningaasa-

qarniarneq 
• Amerlanerusut sulilersinnaanissaat
• Amerlanerusut piginnaasaqarfiusunik ilinniagaqa-

lernissaat
• Inuiaqatigiit atugarissaarnikkut ingerlalluartut tas-

saassapput inunnut pisortat ikiorsiissutaannik pisa-
riaqartitsinerpaasunut ikiuuttussat aamma ikiorta-
riaqarnerpaat suliffeqarfinni akuujuaannarnis-
saannut qulakkeerinnittussat

• Pisortat ingerlatsinerannik pisariillisaaneq naleq-
qus saanerlu 

Aaqqissuusseqqinnissat piareersarneqarnerini unam-
milligassat pingaarnerit ilagaat suliniuteqarfigisassat 
assigiinngitsut aamma suliaqarfiit akornanni sapinngi-
samik ataqatigiittoqarnissaata qulakkeerneqarnis-
saa. Taamatut aaqqissuusseqqinnernik suliaqarneq 
Naalakkersuisut suliffissaqartitsiniarnermut piler-
saarutaannut aamma pitsaaliuinermut peqqinneruler-
sitsiniarnermullu periusissiaannut ataqatigiissaarne-
qassaaq. Aamma innuttaasut suliffeqarfiillu pisorta-
nit pitsaanerpaamik sullinneqarnissaat anguniarlugu 
Naalakkersuisut kommuninik qanimut oqaloqateqar-
lutillu suleqateqarput - tassa kommunip Namminer-
sorlutilluunniit Oqartussat sullissinerat pineqaraluar-
palluunniit. 

Aaqqissuusseqqinnissat aallartipallannerisigut nak-
ku tigineqarsinnaassapput, taamalu aaqqissuusseq-
qinnissamik kinguartitsinerup nassataanik piffissap 
sivikitsuaqqap ingerlanerani allannguerujussuarnis-
saq pinngitsoortinneqarluni.

Inatsisartut 2014-imut Aningaasanut Inatsimmik 
akuersinerminni aaqqissuusseqqinneq aqqutigalugu 
nunatta karsiata 225 mio. kr.-inik isertitaqarnissaanut 
piumasaqaat ilannguppaat. Aaqqissuusseqqinnerit 
annertuut piareersarsimanissamik annertuumillu mi-
sissueqqissaarluni sulinissamik pisariaqartitsipput. 
Aaqqissuusseqqinnissat eqqarsaatigilluarneqarnis-
saat nutaamillu eqqarsartaaseqalernissaq pisariaqar-
poq. Taamaammat aaqqissuusseqqinnerit aatsaat 
2016-imiit 2017-imiillu aningaasatigut sunniuteqar-
lualernissaat naatsorsuutigineqarpoq. 

Oqimaaqatigiissumik aningaasaqarnikkut ingerlatsi-
nissamut piffissaq ungasinnerusoq eqqarsaatigalugu 
aningaasartuutissat isertitassallu pilersaarusiorne-
qarnissaannut atortoqarnissaq pisariaqarpoq. Ator-
toq taanna tassaavoq pilersaarut attartooq, pilersaa-
rut pisortat amigartooruteqariartuinnannginnissaan-
nut aningaasaqarnermillu ingerlatsinerminni tassan-
ngaannaq allamut sangutitsinnginnissaannut ikorfar-

tuutaassaaq. Naalakkersuisut 2014-ip ingerlanerani 
attanneqarsinnaasumik aningaasaqarnissamut oqi-
maaqatigiissumillu ineriartortitsinissamut ataatsimut 
pilersaarut saqqummiunniarpaat. Pilersaarutip attar-
tuup aallaavigai aningaasaqarnikkut maanna atugas-
sarititaasut, maannalu aningaasaqarnermik ingerlat-
sineq sivisuumik attanneqarsinnaanersoq imaluunniit 
aningaasaqarnikkut ingerlatsinerup allanngortinne-
qarnissaanik pisariaqartitsisoqarnersoq pillugit nali-
lersuinermut atorneqassalluni. Eqeersimaartumik 
inger latsineq aqqutigalugu namminersorlutik inuussu-
tissarsiuteqartut ineriartortitsinissamut pitsaaneru-
sumik atugassaqartinneqalersinnaapput pisortallu su-
liaqarfii nutarterneqarsinnaallutik. Inuiaqatigiittut an-
nertoorujussuarnik unammilligassaqarpugut. Nunatta 
avataanut suli nutsertoqaqaaq, pisortat aningaasar-
tuutaat isertitanut sanilliullutik sukkanerusumik 
amer liartorput aamma suliffissaqartitsiniarneq ilin-
niartitaanerlu atlantikup avannaani eqqaamiutsinnut 
sanilliullugit ajornerullutik. 

Suliaqarfiit pingaarnerit pingasut uku suliniuteqarfi-
gineqarnerat aqqutigalugu Naalakkersuisut inuiaqati-
giit pitsanngorsaaffigerusuppaat: 

• Aningaasaqarnitsinnik ingerlatsinerup arlariinnut 
sammitinneqarneratigut isertitaqarnerulernissaq 
tunngavissinneqassaaq. Tamatumani pisariaqarpoq 
aatsitassarsiornerup iluani suliniuteqarnissaq su-
liaqarnissarlu aamma takornariartitsinermik inuus-
sutissarsiuteqarnerup iluani ineriartortitsinissaq. 
Taakku ilutigalugit aalisarnerup ineriartorteqqinne-
qarnissaanut atugassarititaasut qulakkeerneqas-
sapput. 

• Pisortat ingerlatsinerat nutarterneqassaaq pisariil-
lisarneqarlunilu. Innuttaasut pitsaasumik atugaqar-
nissaat qulakkeerniarlugu allatut eqqarsartaase-
qarnissaq periarfissanillu teknikiusunik digitaliusu-
nillu nutaanik atuisalernissaq ilippanaateqarluar-
poq. Aningaasanik atuinerunngikkaluarluni pitsaa-
nerusumik atugaqalersitsisoqarsinnaavoq. 

• Pisortat sanaartornissamut aningaasaliissuteqar-
neranni piffissaq ungasinnerusoq eqqarsaatigalugu 
ataatsimullu isiginnilluta eqqarsartassaagut. Pit-
saanerusumik attaveqaateqarata inuussutissarsiu-
tinik ineriartortitsisinnaanngilagut aamma timitigut 
atugassaqartitsinata qitiusumik atugarissaartitsi-
sinnaanatalu inissaqartitsisinnaanngilagut. Sunali 
tamaat pissarsiarisinnaanngilarput, pingaarnersiui-
sariaqarpugulli. Pingaartumik sanaartornermut 
nuunneqarsinnaanngitsumut aningaasaliissuteqar-
nermi pingaaruteqarpoq piffissaq ungasinnerusoq 
eqqarsaatigalugu ataqatigiissumillu pilersaarusior-
luarnissarput. 



Aningaasaqarnikkut pissutsit allanngorarnerat pit-
saanngilaq. Aningaasaqarnermut Siunnersuisoqatigiit 
siulittaasoqarfiata nalunaarusiani kingulleq septem-
ber 2013-imi saqqummiuppaa. Siunnersuisoqatigiit 
nalilerpaat, 2013-imi 1,4 pct.-inik aningaasarsior-
nikkut kinguariartoqarnissaa 2014-imilu aningaasar-
siornermi nikeriartoqannginnissaa ilimanartoq. Taa-
matut naliliinermut tunngavigineqartut ilaatigut tas-
saapput aatsitassanik misissuinermi annikitsumik 
siuariartoqarnissaa, aamma 2013-mut naleqqiullugu 
sanaartornermi aningaasaliissutit annikitsumik appa-
riarnissaat. 

September 2013-imiilli Atlantikukkut kujammut avan-
namullu assartorneqartartut malunnaatilimmik ikiliar-
torsimapput, toqunartortallit akileraarusernerannit 
isertitaasartut suli ikiliartorput, akileraarutitigut iser-
titanik akiliuteqartarneq ajorsiartuaarpoq. Aningaa-
saqarnermut Nunamullu Namminermut Naalakkersui-
soqarfik isumaqarpoq, ukiup naanerani suliat ikilisi-
manerisa malitsigisaannik 2014-imi tamanna inger-
laannartoq. 

Avaleraasartuunik misileraalluni aalisarneq septem-
barimili pitsaasumik angusaqarfiuvoq. Aalisarnerup 
2014-imi nunap aningaasaqarneranut sunniuteqarnis-

2 PIFFISSAMI QANINNERMI ANINGAASAQARNEQ

saa qulakkeerniarlugu Naalakkersuisut annertuumik 
suliaqarput. Tassa isumalluutit erniaannik akileeqqu-
sisarneq aamma pisassiissutinik tunniussinermut ata-
tillugu najukkamut attuumatillugu piumasaqaateqar-
tarneq aqqutigalugit. Naak maannakkorpiaq 2013- 
imut sanilliullugu misissuisoqarnerunissaa naatsor-
suutigineqanngikkaluartoq aatsitassarsiorluni suliat 
pingaarnerusut ineriartornermik aamma nassataqas-
sapput. 

Ataatsimut isigalugit Aningaasaqarnermut Nunamullu 
Namminermut Naalakkersuisoqarfiup nalilerpaa 
2014-imi aningaasaqarneq allannguuteqassanngit-
soq. Taamaammat 2014-imi sanaartornerusoqarnis-
saanut pisortat annertunerusunik aningaasaliissute-
qarnissaat pisariaqarpoq.

Aalisarneq namminersortut avammut tunisaqartarne-
ranni suli pingaarnersaavoq. Takussutissiap ataaniit-
tup takutippaa, 2013-imi akigitinneqartut 2012-imi-
sulli annertutigiinnangajattut, 2010-mulli sanilliullugu 
qaffasinnerungaatsiartut. Oqaatigineqassaaq ukiup 
qaammataani pingasuni kingullerni akit nalinginnaasu-
mik qaffattarmata, ukiumi isertitanut tamarmiusunut 
tamanna pingaaruteqarluinnarpoq. Saarullinnulli aki-
gititat 2010-mut sanilliullugu appasinnerungaatsiar-

Takussutissiaq 2.1: Pilersuinerup oqimaaqatigiissinnera, ukiumut qaffariarneq procentinngorlugu

  2010 2011 2012 2013 2014 

 Ukiumut ineriartorneq pct.-inngorlugu

Nammineerluni atukkat 1,8 -0,7 -0,5 0,2 0,2

Pisortat atuinerat -0,3 0,3 0,8 0,8 0,8

Aningaasaliissutit ilanngaaseqqarnagit  85,2 27,0 -45,6 -14,6 5,6

-misissueqqaarnermut aningaasaliissutit ilanngunnagit 17,3 -5,3 -3,8 -3,7 -2,3

Nioqqutissat sullissinerillu avammut nioqqutigineqartut 2,1 11,4 -2,5 -2,6 -1,0

Atorneqavissut katillugit 16,3 9,6 -15,8 -3,4 1,2

Nioqqutissat sullissinerillu tikisinneqartut 33,4 17,2 -28,9 -6,2 2,9

Inuiaqatigiit ataatsimut tunisassiornerat 4,9 3,2 -3,1 -1,4 0,0
Nass.: 2010-2011 kisitsisaagallartut; 2012-2014 Aningaasaqarnermut Siunnersuisoqatigiit missingersuutaat
Najoqqutarisaq: Kalaallit Nunaanni Aningaasaqarnermut Siunnersuisooqatigiit nalunaarusiaat 2013

put. Piffissami tassani raajartassat ikiliartoraluartut 
akigititat qaffasissusaasa raajarniarnermi isertitat 
qaffasitsippaat. 

Ukiuni kingullerni pisassiissutit ikiliartorneranni ileq-
quusumik aalisarnermi isertitarineqartussanut akigi-
titat qaffasittuarnerat pinngitsoorneqarsinnaanngi-
laq. Isertitakinnerulersitsisumik akigititat appariar-
sinnaanerat aarlerinaateqarpoq. Tamanna ilutigalugu 
aalisarnermik inuussutissarsiuteqarnermik ineriartor-
titsisinnaasoq avaleraasartuunik aalisarneq isertita-
qarnerulernissamut tunngavissiisinnaanera ataatsi-
mut isigalugu naatsorsuutaavoq. 

2013-imi London Mining atuinissamut akuersissum-
mik tunineqarpoq. Suliniut piviusunngortinniarlugu 
London Mining aningaasaliisussarsiortariaqarpoq, 
Aatsitassanut Ikummatissanullu Aqutsisoqarfiup tek-
nikikkut akuersissutit oqartussaasutut suliarissavai 
aamma IBA-mik isumaqatigiissuteqartoqassaaq. Su-
liassap nunamut tamarmiusumut iluaqutaasussan-
ngorlugu qulakkeerneqarnissaa pillugu ingerlatseqati-
giiffik Naalakkersuisullu qanimut oqaloqatigiilluarput. 
Tamanna iluatsissappat piffissaq ungasinnerulaartoq 
eqqarsaatigalugu ineriartornermik allannguisinnaasu-
mik aningaasaqarnikkut malunnaatilimmik siuariarto-
qarnissaanut tunngavissaqalissaaq. 

London Miningip saniatigut atuinissamut qinnuteqaa-

tit marluk tiguneqarsimasut oqartussanit suliarine-
qarput. Piffissaq qaninnerusoq eqqarsaatigalugu suli-
niutit taakkua ilaasa ataatsip arlallilluunniit aallartin-
neqarnerisa malunnaatilimmik suliaqartoqarneruler-
neq nassatarissavaa, piffissarli ungasinnerusoq eq-
qarsaatigalugu apeqqutaalluinnarpoq inuussutissar-
siornitta suliffeqarnittalu periarfissanut taakkunun-
nga nutaanut naleqqussarneqarnissaannut qanoq pik-
koritsiginerput. Oqaloqatigiinnikkut IBA-millu su le-
qateqarnikkut naleqqussaanissamut tassunga inger-
latseqatigiiffiit peqataatilluarneqassapput. 

Inuussutissarsiorneq pillugu nittartakkap pisortat su-
liaqarfiinut ataatsimut isertarfillip 2014-imi saqqum-
miunneqarneratigut kalaallit nunallu allamiut suliffe-
qarfiinut ajornannginnerulerpoq paasissutissanik su-
liamut attuumassuteqartunik nassaarnissaq – ass. pi-
sortat neqeroorutaannut tunngassutilinnik – taamalu 
Kalaallit Nunaannut aningaasaliissuteqarnissaq pileri-
narnerulersillugu. Inuussutissarsiorneq pillugu nittar-
takkap ilaatut nunani allaniit aningaasaliissuteqar-
niartunut (suliniutinut angisuunut) paasissutissiisarfik 
pilersinneqarpoq, tassani piumasaqaatit sorliit atuun-
nersut attaveqaasersuinissamullu periarfissat sorliit 
oqilisaataassanersut pillugit oqartussat suliamut at-
tuumassuteqartut oqaloqatigineqarsinnaapput. Soor-
lu suliffeqarnermi pissutsit, akileraartarneq, qinnute-
qarnermi immersugassat, nalunaaruteqarnerit, nalu-
naarusiat il.il. pillugit paasissutissat pissarsiarinis-

Takussutissiaq 2.2: Aalisakkanut akigititat ineriartornerat, aallaavik 2010=100

   Saarullik, katillugit Qaleralik, katillugit Raajat, qalipallit Raajat, qalipaajakkat

2012 1. kvartal 118,9 140,5 132 126,1

  2. kvartal 108,8 129,9 143,4 135,9

  3. kvartal 114,4 124,2 155,9 138,1

  4. kvartal 103,4 127,1 164,6 135,2

2013 1. kvartal 103,1 133,4 166,4 138

  2. kvartal 98,8 121,2 145,5 131,9

  3. kvartal 87,9 116,5 146,8 130,7
Najoqqutarisaq: Naatsorsueqqissaartarfik, Kisitsisitigut paasissutissaqarfik (FID009)



saat ajornaannerulersoq. Suliniut nutaaliornissamut, 
ineriartortitsinissamut, suliffeqalernissamut nunami-
lu allamiut aningaasaliissuteqarnissaannut tunngavi-
liissaaq.

Pinngortitamik avammut niueruteqarnermit pissarsil-
luartarnerup ingerlaannaq BNP-mik qaffassaaneq 
ajornera pillugu nunat tamat misilittagaat ilusiliami 
ataaniittumi ataatsimut takutinneqarpoq. Ilusiliap 
paasinarsisippaa, pinngortitamit avammut niuerute-
qarnermit pissarsilluartarneq annikitsuinnarmik qaf-
fariartitsisartoq. Tamanna aamma taaneqartarpoq 
imatut, ”isumalluutit ajortumik kinguneqarnerat”.

Tamanna pinngitsoortinniarlugu suliffeqarneq allan-
ngortinneqartariaqarpoq, tassa aatsitassarsiornermi 
najukkami suliffissaqartitsisoqalersillugu. Taamaam-
mat Naalakkersuisut kissaatigaat, ilaatigut kommunit 
allat suliffeqarfiillu suleqatigalugit siunnerfilimmik 
suliffissaqartitsiniarneq salliutinneqassasoq. 

Ilusiliaq 2.1: Pinngortitami isumalluutit ineriartornerlu

Nalunaarsugaq: 1970-imi avammut tunisanit pissarsiat, piffissamilu 1965-90-imi BNP-p agguaqatigiissillugu qaffariaatai. Nunat 87-it iluasiliami ilaatinne-
qarput.
Najoqqutarisaq: Aningaasaqarnermut Siunnersuisoqatigiit nalunaarusiaat 2012 - Pinngortitami isumalluutit siuariartornermi periusissatut

Pinngortitamit nioqqutissiat annissukkat BNP-mut sanilliullugu annertussusii.

Takornariartitsinermik inuussutissarsiuteqarneq nu-
nap tamarmiusup najukkanilu sumiiffiit aningaasaqar-
nerinut piffissami sivisuumi pingaaruteqarsimavoq. 
Takornariartitsinermili annertunerusumik suliaqarnis-
saq anguneqarsinnaavoq. Ukiuni kingullerni ineriartor-
titsineq pitsaasimanngilaq. Takornariartaassuarnut 
ilaasartut amerlassusaat 2011-mi 30.000-it mis-
saanniit 2013-imi 20.000-it missaannut ikileriarsi-
mapput, akerlianik Islandimi Svalbardimilu takorna-
riartartut amerliartortut. Islandimi takornariartaas-
suarnut ilaasartut Nunatsinnit pingasoriaammik amer-
lanerusarput. Taamaammat piffissami aggersumi 
akitsuusersueriaaseq Naalakkersuisut misissoqqis-
saarniarpaat unammilleqatigiissinnaanerlu pitsaane-
rulersinniarlugu allannguutissanik siunnersuuteqar-
niarlutik.

Takornariat qassit timmisartukkut tikittarnersut ki-
sitsisitigut erseqqissumik takussutissaqanngillat. Na-
lunaarsuinermi nunaqavissut takornariallu pisortati-

goortumik nalunaarsuinermi immikkoortinneqarneq 
ajorput. 2014-imi takornariat nunaqavissullu qassiu-
sarnerat misiligummik nalunaarsorneqarnissaat aal-
lartinneqassaaq. Ataatsimulli tamaasa isigalugit 
amerlanerusut Ilulissanit Kulusummiillu Islandimukar-
tarpasipput, akerlianik Kangerlussuarmit ilaasut 
amerlassuserisartagaat allannguuteqarsimanatik. Ta-
kornariat amerlassusaasa pitsaanerusumik nalunaar-
sorneqartalernerisigut aamma immikkoortiterinerup 
ukkatarineqartuarneratigut siunnerfilimmik nittar-
saanissaq ajornannginnerulissaaq. 

2.1  Suliffissaqartitsiniarneq

Suliffissaqartitsiniarnerup aaqqissuussaanerata nak-
ku tigineqarnissaa anguniarlugu ukiuni kingullerni an-
nertuumik sulisoqarpoq, tassa suliffissaqartitsiniar-
neq suliffeqannginnerlu pitsaanerusumik paasisaqar-
figiniarlugu. 

Naatsorsueqqissaartarfiup qaammammut ataasiarlu-
ni saqqummiuttarpaa ”Suliffissaaleqisut nalunaarsor-
simaffiat”. Tassa innuttaasut suliffissaaleqinertik pis-
sutigalugu kommunimut saaffiginnittut naatsorsorne-
qarnerat. Innuttaasut qaammat naallugu kisitsisitigut 
naatsorsuutinut ilaasarput, tassa assersuutigalugu 
aalisakkerivimmit angerlartitsigallarneq pissutigalu-
gu ullualuit ingerlaneranni suliffittaaqqikkaluarunil-
luunniit. Taamaammat suliffissaaleqisunik nalunaar-
suinermi ilaatinneqartarput inuit piffissap sivikitsuaq-
qap ingerlanerani suliffeqaleqqittut arlallit. Innuttaa-
sut sisamararterutaat qaammammi suliffissarsiortu-
tut nalunaarsorneqarfimminni sulileqqittartut ilima-
gineqarpoq. 

Suliffissaaleqisut qanoq amerlatiginerat paasiniarlu-
gu sulisinnaasut qanoq amerlatiginersut paasiniarne-
qarnissaat siunertamut naapertuuppoq. Sulisinnaasut 
innuttaasut ilagaat 18-64-inik ukiullit, taakku sulile-
riaannaapput, suliffeqarput suliffissaaleqisuullutil-
luunniit. Suliffissaaleqisut amerlassusaat pitsaaner-
paamik nalilerneqartarput sulisinnaasut amerlassu-
saannut sanilliullugu suliffissaaleqisut amerlassu-
saannik uuttuinikkut. Suliffissaaleqisut amerlassu-
saat naatsorsorniarlugu erseqqissarneqassaaq sulif-
fissarsiortutut nalunaarsorneqarsimasut sulile-
riaannaanersut. 

Piukkunnartut immikkoortitertalernissaannut periu-
sissiap 2012-imi atuutsinneqalerneratigut suliffissar-
siortutut nalunaarsorneqarsimasut sulilernissamut 
qanoq piareersimatiginerat aallaavigalugu eqimatta-
nut pingasunut agguataarneqarput, taamalu sulilivis-
sinnaanersut nalilersorneqartarluni. Suliffissaaleqi-
sut piukkunnartut immikkoortiterneqarnerinut pinga-



suusunut eqqortumik inissinniarlugit kommunit suli 
annertuumik unammilligassaqarput. Arlaqarput sulile-
riaannaanngitsuullutik piukkunnartut immikkoortiter-
neqarnerannut 1-imut 2-mullu inissinneqarsimasunik, 
tassa piukkunnartut immikkoortiterneqarnerannut 
3-mut inissinneqartariaqarsimagaluartunik. Tamanna 
iluarsineqarpat, suliffissaaleqisut ullumikkut naatsor-
sorneqarsimasunit ikinnerussapput. Suliffissaaleqi-
sut pitsaanerusumik immikkoortiterneqarnerisa aam-
ma ikorfartussavaat piukkunnartunik immikkoortite-
rinermi siunertaasoq, tassa suliffissaqartitsiniarne-
rup ataasiakkaanut suliffimmik isumaginnissinnaasu-
nut inuttullu atukkatigut annertuumik ajornartorsiute-
qanngitsunut sammitinneqarnissaa. Taamaammat 
piukkunnartut immikkoortiterneqarneranni kukkusu-
mik inissinneqarnerup nassatarisinnaavaa suliffis-
saaleqisorpassuit nalunaarsorneqarnerat ilutigalugu 
sulisussanik ilinniagaqanngitsunik avataanit tikisitsi-
sarneq.

Titartagaq Ilusiliaq 2.2 takuneqarsinnaavoq suliffis-
sarsiortutut nalunaarsorneqarsimasut amerlassusaat. 
2008-miilli illoqarfinni suliffissarsiortutut nalunaar-
sorneqarsimasut amerliartorsimapput, taakkuli 2013-
imi ikiliartortutut isikkoqarput. Nunaqarfinnittaaq su-
liffissarsiortut 2010-mit 2012-imut amerleriarsimar-
pasipput, 2013-imili aamma appariarsimallutik. Nuna-
qarfinni suliffissarsiortut amerlassusaat Naatsor-
sueq qissaartarfiup siullermeerluni 2010-mi saqqum-
miuppai, kisitsisit qularnartoqarnerat matumani eq-
qar saatigineqassaaq.

2014-2017-imut Suliassaqartitsiniarnermi periusis-
siaq suliarineqarpoq. Periusissiami sulileriaannaana-
tik piukkunnartut immikkoortiterneqarnerini 3-miit-
tut ukkatarineqarput. Suliniutissat sunniuteqarluar-
nerpaat neqeroorutiginiarlugit aaqqiissutissat inunnik 
isumaginnittoqarfinnit, peqqinnissaqarfimmit suliffe-
qarfinnillu peqataasut peqatigalugit suliassaqarfiit 

Ilusiliaq 2.2: Suliffissarsiortut nalunaarsorneqarnerat 2006-2013

Najoqqutarisaq: Naatsorsueqqissaartarfik
Nalunaarsugaq: Ukiumut suliffissarsiortut amerlassusaat innuttaasut suliffeqanngitsutut kommunip suliffissarsiuussisarfianut qaammammut saaffiginnit-
tut agguaqatigiissillugit naatsorsorneqartarput. 2010-p siorna nunaqarfinni suliffissarsiortut amerlassusaat naatsorsorneqarneq ajorput.

akimorlugit suleqatigiinnikkut isumagineqassapput. 
Taamaattumik kommunit Namminersorlutillu Oqar-
tussat, aamma inuussutissarsiuteqartunit peqataasut 
akornanni suleqatigiittoqarnerusariaqarpoq. Kommu-
nalbestyrelsip isumaginninnermi ataatsimiititaata ja-
nuaarip naanerani pikkorissarneqarnerani partiit aki-
morlugit kissaatigineqarpoq ukiunut qulinut inunnik 
isumaginninnermi periusissiortoqassasoq, tassunga 
ilanngullugu piukkunnartut immikkoortiternerini 
3-miittut ikilisarniarlugit suliniuteqartoqarnissaa.

Qulaani takuneqarsinnaasutut inuusuttut 30-t inorlu-
git ukiullit nunaqarfinniittullu akornanni suliffissaale-
qineq ajornartorsiutaanerpaavoq. Suliffissaqartitsi-
niarneq inuiaqatigiinni ajornartorsiutaasumut tassu-
nga sammitinneqarnerussaaq. Periusissiartaaq aqqu-
tigalugu siunnersuutigineqassaaq, aatsitassarsiorner-
mik, takornariartitsinermik aalisarnermillu inuussutis-
sarsiuteqarnermik ineriartortitsinissap iluani siunis-
sami pisariaqartitassat naammassiniarlugit suliffe-
qarfiit qanoq naleqqussarneqarsinnaanerat. 

Atorfiit nutaat aatsitassarsiornerup iluani pilersinne-
qartussatut naatsorsuutigineqartut tassaapput im-
mikkut ilisimasalittut atorfiit. Atorfiit taakku ilarpas-
sui najugaqavissunik inuttalerniarlugit pisariaqarpoq 
suliffeqanngitsut piginnaasaqarfinnik piumaneqartu-
nik ilinniartinneqarnissaat. Ukiunittaaq aggersuni ta-
kornariartitsinermik inuussutissarsiuteqartut ator-
finnik nutaanik arlalinnik pilersitsinissaat naatsorsuu-
tigineqarpoq, taamaammat takornariartitsinermi tu-
luttut oqalussinnaanerup, tunisassiorsinnaaanerup 
sullissisinnaanerullu iluini piginnaasaqarnerulersitsi-
niarluni pikkorissaasarnerit nukittorsarneqassapput. 
Takornariartitsinermik inuussutissarsiuteqarnermut 
atatillugu piffissami aalajangersimasumi suliffeqar-
tarneq immikkut ittumik inissisimavoq. 

Piginnaasaqarnerulersitsiniarnermi pingaarnertut 
a nguniagaapput inuiaqatigiinni ilinniagakinnerpaat, 
tassaasut ilinniagaqanngitsut kiisalu inuussutissar-
siutigalugu bacheloritut qaffasissulik inorlugu ilinnia-
gallit. Piginnaasanik ineriartortitsinermut Pilersaarut 
aqqutigalugu ilinniagaqanngitsut 25-t sinnerlugit 

Ilusiliaq 2.3: Najugaqarfinni ataasiakkaani najugaqavissut 18-64-inik ukiullit akornanni qaammammut agguaqatigiissillugu suliffissaa-

leqinerat procentinngorlugu, 2011

Najoqqutarisaq: Naatsorsueqqissaartarfik 

ukiullit (PKU-mik suliniut) piginnaanngorsarniarneqar-
put. Suliniuteqarnikkut anguniarneqarpoq sulisinnaa-
sut taakku piginnaasaasa inuussutissarsiornermi pi sa-
ria qar tinneqartunut pitsaanerpaamik nalimmassarne-
qarnissaat. 

Aamma inunnik isumaginnittoqarfiup iluani piginnaa-
saqarfiit nukittorsarneqarnissaat pisariaqartinneqar-
poq. Inunnik isumaginnittoqarfinni piginnaasat nukit-
torsarneqarnerisigut piffissaq ungasinnerusoq eqqar-
saatigalugu Danmarkimi akisoqisumik inissiisariaqar-
tarneq ilaatigut annikinnerulersinneqarsinnaavoq. 
Taa maammat annertuumik pisariaqartinneqarpoq 
katsorsaasarfiit najugaqatigiiffiillu assigiinngitsut pi-
ginnaanngorsarneqarnissaat.

Piginnaanngorsaanissamut periusissiassaq piffissarlu 
ungasinnerusoq eqqarsaatigalugu pitsaanerusumik 
pikkorissaanissat pilersaarusiorneqartarnissaat pillu-
git Naalakkersuisut qitiusumik ilinniarfinnik, kommuni-
nik suliffeqarfinnillu suleqatiginnikkusupput. Qitiusu-
mik ilinniarfiit pitsaanerpaamik pilersaarusiorfigine-
qartarnissaat qulakkeerniarlugu ilinniagaqanngitsut 
piginnaanngorsarneqarnissaasa iluini ukiunut pingasu-
nut siunissami periusissiortoqartassasoq Naalakker-
suisut kissaatigaat. 2014-imut PKU-mut aningaasaliis-
suteqartoqarpoq agguaassinissamut najoqqutassiaq 
nutaaq, pingaartumik aatsitassarsiornerup iluani 
inuussutissarsiutinik ineriartortitassanik pingaartitsi-
soq malillugu. 2014-imi Aatsitassalerinermik Ilinniar-

fimmut aningaasaliissutit qitiusumik ilinniarfiit ani-
ngaasaataasa tamarmiusut ukiumi aningaasanut inat-
siseqarfiusumi 2014-imi agguaassassat 52 procente-
raat. 13,8 mio. koruuningajalluinnaat aatsitassarsior-
nerup iluani ilinniagaqanngitsut piginnaanngorsarne-
qarnissaannut aningaasaliissutaapput. Ukiunut pinga-
sunut aningaasaliissuteqarnikkut ajornarunnaassaaq, 
ilaatigut aatsitassarsiornermi takornariartitsinermilu 
ilinniagaqanngitsunik ilinniartitsinissaq anguniarlugu 
piffissaq ungasinnerusoq eqqarsaatigalugu piginnaan-
ngorsaanermi periusissianik inerisaanissaq. 

Nuna tamakkerlugu qarasaasiakkut suliffissarsiortar-
fik 2014-imi pilersinneqarpoq, tassani pisortat sulias-
saqarfiisa suliffeqarfiillu tamarmik iluini suliffissat 
saqqummiunneqartarput, suliffissarsiortullu inuuner-
minni taasassaatitik sulisitsisorisinnaasaminnut qara-
saasiakkut tunniussinnaavaat. Taamaalilluni nunami 
sulisinnaasut suliffissaqartinniarnerat ammanerusu-
mik ukkatarineqarnerusumillu isumagineqarnissaa qu-
lakkeerneqassaaq.

Pingaaruteqarpoq suliffissaqartitsiniarluni suliniutit 
ingerlaavartumik nalilersorneqartarnissaat, tassa su-
liffissaaleqisut ikilisarneqarnissaannut tunngatillugu 
kissaatigisatut sunniuteqarnissaa qulakkeerniarlugu. 
Sunniutinik taamatut uuttortaanermi piffissami aala-
jangersimasumi sulisarnerit allanngortarnerat eqqar-
saatigineqassaaq. 

2.2 Pisortat suliassaqarfiini 
 aningaasaqarneq

Pisortat suliassaqarfiini aningaasaqarneq ataqatigiil-
luinnarpoq. Nunatta karsiata attanneqarsinnaanngit-
sumik imaqarnera kommunit aningaasaqarnerinut 
sunniuteqartarpoq, aamma illuatungaanut. Maanna 
inissisimaffik piffissarlu qaninneq eqqarsaatigalugu 
ineriartortitsinermi pingaarnertut iliuusissatut naat-
sorsuutigineqartut ataani takuneqarsinnaapput. 

Titartakkami ataaniittumi takutinneqarpoq 2008-miit 
kingullermik ukiumut missingersuusiorfiusumut IS-imi 
killiffiit. Takuneqarsinnaavoq ukiuni kingullerni IS sin-
neqartoortartoq, aamma Aningaasanut Inatsit 2014 
aqqutigalugu 2014-imi sinneqartoornissaq naatsor-
suutigineqartoq. 2015-imi amigartooruteqalaarto-
qassasoq, tamatumalu malitsigisaanik 2016-imi 
2017-imilu sinneqartooruteqartoqassasoq naatsor-
suutigineqarpoq. 

Nukissiorfinnut taarsigassarsiarititat utertillugit aki-
lersorneqarnerat Ingerlatsinermut, Sanaartornermut 

Ilusiliaq 2.4: Ingerlatsinermut Sanaartornermullu kontup imaata allanngorarneri, ingerlaavartumik akit, mio.kr.

Najoqqutarisaq: Aningaasaqarnermut Naalakkersuisoqarfik

Taarsigassarsisitsinermullu kontumut (IST-p inerne-
ra) pitsaasumik sunniuteqarput, taamalu IS-imi killif-
fimmit pitsaanerusumik inerneqarlutik. 

2014-imut Aningaasanut Inatsisip akuerineqarnerati-
gut isertitaqarnerunissaq aningaasartuuteqarnerunis-
sarlu ilimanarsivoq. Tamanna akit 2012-imiilli appa-
riartorsimanerannut taamalu sanaartuinnarnissamik 
pisariaqartitsinermut atatillugu isigineqassaaq. 
2013-ip naanerani 1.139 mio. koruuninik uninngasuu-
teqarnikkut IST-milu sinneqartoornissamik naatsor-
suuteqarnikkut Namminersorlutik Oqartussat akit ap-
pariartuinnarnerat illuatungilerniarlugu ilaatigullu at-
tanneqarsinnaasumik aningaasaqartitsiniarlutik atta-
veqaasersuutinut ilinniagaqarnermullu atatillugu sa-
naartornernut aningaasaliissuteqarnissamut akissa-
qalerput.

N2012

IS



2017-ip tungaanut Nuummi nutaamik umiarsualivilior-
toqassasoq aamma nutaamik parnaarussiviliortoqas-
sasoq naatsorsuutigineqarpoq, taakkunannga sanaar-
tornerit kommunit pilersaarutaasumik illuliortiternis-
samut aningaasaliissuteqarnerat ilutigalugu illoqar-
fiup pingaarnersaani pingaartumik 2015-imit sanaar-
tortoqangaatsiarnissaa qulakkeerneqassaaq. Ataani 
immikkoortoq 4.3-mi takuneqarsinnaasutut kommu-
nit suleqatigalugit sanaartornissamik najukkat pisa-
riaqartitaat suussusersiniarneqarput. Tamanna iluti-
galugu sapinngisamik inuiaqatigiinni suliassaqartitsi-
nerpaaniarluni sanaartornermut aningaasaliissutit 
sunniuteqarnerusumik atorneqartarnissaat qulak-
keer niarlugu suliniutit aallartinneqarput. 

Tamaasa ataatsimut isigalugit kommunit sinneqartoo-
ruteqarput, tamatumunngali pissutaavoq kommunini 
siammasinnerusumik suliaqartoqarnera. Kommune-
qarfik Sermersooq, Kommune Kujalleq aamma Qaa-
suitsup Kommunia 2012-imi sinneqartooruteqarput, 
Qeqqatali Kommunia amigartooruteqarluni.

Pisortat aningaasaqarnerat tatisimaneqarpoq. Naa-
lakkersuisut ingerlaavartumik kommuninik nakkutil-
liipput ilaatigut ataatsimiinnernit imaqarnilianik, 
kukkunersiuisartut nalunaarutaannik, missingersuuti-
nik naatsorsuutinillu tigusaqartarnermikkut Naalak-

kersuisullu ukiut kingulliit ingerlaneranni kommunit 
aningaasanik tigoriaannaataasa malunnartumik ikili-
nerat paasisimavaat. Taamatuttaaq Naalakkersuisut 
kommunit arlallit annertuunik taarsigassarsisitta-
riaqartarsimavaat aammattaaq 2009-mi kommunit 
kattussuutsinneqarnerisa kingornatigut.

Naalakkersuisut februar 2014-imi naliliipput nunat-
sinni kommuninit sisamaasunit marluk aningaasaqar-
nermut tunngatillugu nakkutigineqarnerat sukaterne-
qassasoq. Nakkutilliineq kommunit oqaloqatigisarlu-
git pisartoq suliarineqartarpoq qulakkeerniarlugu 
kommunit kommunit missingersuusiortarnerat, ani-
ngaasanik tigoriaannaateqarnerat, naatsorsuutaat, 
kuk kunersiuisoqarnerat taamatullu aningaaseriveqar-
nerat naatsorsuuseriveqarnerallu pillugit Namminer-
sorlutik Oqartussat nalunaarutaat malillugu sukkul-
luunniit pisussaaffiit ingerlaavartut akilerneqartar-
nissaannut naammattumik aningaasanik tigoriaannaa-
teqarnissaat. 

Innuttaasut inissittarneranni illuariartornerit kingune-
risaannik pisortat suliassaqarfiini tamani ukiuni tul-
liuttuni amerlasuuni aningaasartuuteqarnerunissamik 
tatisimanninneq annertusiartuinnartussaammat pi-
ngaaruteqarpoq tamakkununnga tunngasut qanittu-
mik malinnaavigissallugit minnerunngitsumillu siunis-

Takussutissiaq 2.3: Nunatta Karsiata aningaasaqarnera, mio. kr.

  AI2014 UM2017    AI2014 UM2017

Naalagaaffimmit ataatsimut tapiissutit 3.642 3.642  Ingerlatsinermut aningaasartuutit 2.694 2.559

Toqqaanartumik akileraarutit 1.035 1.043 Tapiissutit 2.242 2.160

Toqqaananngitsumik akileraarutit 1.012 907  Inatsisinik tunngavillit 1.043 1.131

Isertitat allat 1.114 935 Sanaartornermut aningaasartuutit 779 607

Isertitat katillugit 6.803 6.527  Aningaasartuutit katillugit 6.757 6.457

   AI2014 UM2017 

IS-inernera -21 -51

IST-inernera -46 -70

Najoqqutarisaq: Aningaasanut Inatsit 2014

saq eqqarsaatigalugu aaqqiissutissanik nassaartarlu-
ni iluarsaaqqittoqartassallunilu aningaasartuuteqar-
tariaqarneq taanna nammassinnaajumallugu taama-
tullu pitsaanerusunik aningaasaqarnermik aqutsinis-
saq qulakkeersinnaajumallugu.

Inuit ukiumikkut katitigaanerisa ineriartornerat nut-
tarnerlu kommuninut assigiinngitsutigut sunniuteqar-
tarput. Kommuneqarfik Sermersooq inunnik sulisin-
naasunik nuttarfigineqarpoq, akerlianilli Kommune 
Kujallermit nutsertoqaannavilluni. Kommunit akornan-
ni taamatut oqimaaqatigiinngitsumik ineriartorneq 
suleqatigiinnermut annertuumik piumasaqaatitaqar-
poq, kommunillu akornanni nalimmassaanerunissamik 
pisariaqartitsilluni. Tamanna naammassiniarlugu Naa-
lakkersuisut Kanukoka kommunillu peqatigalugit ilu-
sissatut nutaatut siunnersuutissaq piareersarpaat. 

2013-imi Kommuneqarfik Sermersuup kommunimut 
akileraarut 1 pct.-imik qaffappaa, ilaatigut suliniutit 
kommunit akornanni nalimmassaaqataanerusussat 
taarserneqarnissaannik pisariaqartitsineq innersuus-
sutigalugu. Taamaalilluni akileraarutit qaffanneqarput 

sulilernissamullu kajumissuseqarneq annikillisinne-
qarluni.

AKIITSUT ALLANNGORIARTORNERAT
Tabelimi ataaniittumi takutinneqarput pisortat sulias-
saqarfiini, taakkununnga ilanngullugit Namminersor-
lutik Oqartussat ingerlatseqatigiiffiutaanni akiitsut 
naatsorsuutigisatut allanngoriartornerat. Pingaarner-
tigut naliliineq tassaavoq, akisussaassuseqartumik 
akiitsunik aningaasaliissutinillu ingerlatsiinnartoqas-
sappat pisortat suliassaqarfiini akiitsut ukiuni ani-
ngaa sanut inatsiseqarfiusuni ukiunilu missingersuu-
siorfiusuni akuerineqarsinnaasumik qaffasissumiitiin-
narneqarsinnaanerat.

Ukioq kingulleq naatsorsuutinut tunngatillugu Sikuki 
Nuuk Harbour A/S Namminersorlutik Oqartussat 
inger latseqatigiiffiutaasa akiitsuisa tamarmiusut 
naatsorsorneqarnerannut ilaavoq. Taamatut aningaa-
saliissuteqarnikkut 2017-ip tungaanut akiitsut ernia-
lersukkat 650 mio. koruunit angullugit amerlassuse-
qalissapput. Aamma naatsorsuutigineqarpoq Royal 
Arctic Line A/S nutaamik sanaartornissamut aningaa-

Takussutissiaq 2.4: Kommunit aningaasaqarnerat, t.kr.

  Kujalleq Qeqqata Qaasuitsup Sermersooq Katillugit

     ---2012-imi naatsorsuutit---  

Ingerlatsineq katillugit 437.941 551.549 1.042.499 1.332.211 3.364.200

Sanaartorneq 8.486 110.452 45.739 99.752 264.429

Isertitat -466.775 -614.053 -1.101.817 -1.496.294 -3.678.939

Angusaq -20.348 47.948 -13.579 -64.331 -50.310

     

     ---2013-imi missingersuutit---  

Ingerlatsineq katillugit 394.662 473.829 910.717 1.205.925 2.985.133

Sanaartorneq 16.441 66.385 47.000 302.427 432.253

Isertitat -480.205 -595.670 -1.107.387 -1.496.783 -3.680.045

Angusat -69.102 -55.456 -149.670 11.569 -262.659
Najoqqutarisaq: KANUKOKA

saliissuteqartarneq ilutigalugu 2013-imit 2014-imut 
taarsigassarsitinneqassasoq. Tamatuma nassataanik 
Namminersorlutik Oqartussat ingerlatseqatigiiffiu-
taasa akiitsui qaffassapput, Royal Greenlandilli Wil-
helmshavenimik tunisaqarnermigut ingerlatsinermini-
lu angusaqarluarnermigut akiitsuni ernialersukkat iki-
lisaannarnissaanut periarfissaqarpoq. Tamaasa ataat-
simut isigalugit ingerlatseqatigiiffiit akiitsui ukiuni 
aggersuni amerlissangatinneqarput, 2016-illi aamma 
2017-ip akornanni ikilissangatinneqarlutik. 

Kommunit ullumikkut ilanngaatissat ilanngaatigereer-
lugit akiitsoqartutut nalilerneqanngillat. Kommune-
qarfik Sermersooq nalunaarpoq inissialiortoqangaat-
siarnissaa kissaatigalugu. Taamaammat kommunit 
akiitsui 100 mio. koruuninik amerleriarsimapput. 
2014-imut Aningaasanut Inatsisip saqqummiunneqar-
neratigut IST-mullu kontumi ingerlaavartumik sinne-
qartoortoqartarneratigut ukiuni missingersuusiorfiu-

suni Namminersorlutik Oqartussat taarsigassarsinis-
samik pisariaqartitsissanngillat. 

Naliliisoqarpoq pingaarnertigut akiitsut ineriartorne-
rat patajaatsuusoq. Taamaattorli naatsorsuutigine-
qarluni pingaartumik Royal Greenland A/S-ip akiitsut 
akilernissaat isiginiarlugu pimoorussilluni periuseqar-
nini ingerlatiinnassagaa. Tassunga ilanngullugu akiit-
sut qaffasinnerulernerinut tapertaasut suliniutit aat-
saat aallartinneqartariaqarput ingerlataq erniat taar-
sigassarsiallu akilersornissaannut aningaasalersuisin-
naasumik isertitanik pilersitsisinnaappat. 

EU-MIK SULEQATEQARNISSAMIK ISUMAQATIGIIS-
SUT 
Ilinniartitaanermut tunngatillugu siusinnerusukkut 
EU-mik suleqateqarnissamik isumaqatigiissutip nas-
sataanik ilinniartitaanerup ineriartortinneqarnissaa-
nut Kalaallit Nunaat immikkut ittumik suliniuteqarnis-

Tabel 2.5: Pisortat suliassaqarfiini tamani akiitsut allanngoriartornerat

  2010 2011 2012 2013 2014 2015 2016 2017

Akiitsut erniaqaataasussat

Aktiaateqarluni ingerlatseqatigiiffiit 3.532 3.609 3.274 3.040 2.937 3.837 3.972 3.956

Illuut A/S 23 127 462 532 562 542 522 502

Kommunit 196 196 196 196 296 296 296 296

Namminersorlutik Oqartussat 250 250 600 600 600 600 600 600

Katillugit 4.001 4.182 4.532 4.368 4.394 5.275 5.389 5.354

 

Akiitsut ilanngaaseereerluni erniaqaataasussat

Aktiaateqarluni ingerlatseqatigiiffiit 2.901 2.836 2.532 2.332 2.380 3.305 3.411 3.322

Illuut A/S 17 98 429 489 509 479 449 419

Kommunit -68 -68 0 0 100 100 100 100

Namminersorlutik Oqartussat -797 -677 -463 -539 -325 -271 -130 -76

Katillugit 2.053 2.189 2.498 2.282 2.664 3.613 3.829 3.764 

Nalunaarsugaq: Akiitsut ernialersukkat imatut naatsorsorneqarput, akiitsut sivisuumik taarsersugassat + akiitsut sivisuumi akilersu-

gassat piffissami sivikitsumi akilersugassartaat + akiligassarsisarfiit/aningaaseriviit akiitsui. 

Akiitsut ilanngaaseereerluni ernialersukkat akiitsut ernialersukkatut naatsorsorneqarput - aningaasaatit tigoriaannaat.

Najoqqutarisaq: Aningaasaqarnermut Naalakkersuisoqarfik

samut tapiissutisisarpoq. 2013-imi nunatta karsia 
211 mio. koruuninik pissarsivoq. Isumaqatigiissut ma-
lillugu aalajangersimasumik akiliutissanut assigiin-
ngitsunullu allanut aningaasat agguarneqassapput. 
Assigiinngitsunut tunngasortai ilinniartitaanikkut an-
guniagassat qanoq naammassineqarsimanersut (KPI) 
aallaavigalugit naatsorsorneqarput. 2012-imi angu-
niakkat naammassineqartut aallaavigalugit assigiin-
ngitsunut tunngasortaani 80 pct.-it 2013-imi tun-
niunneqarput. Taamatut KPI-p aquutitut atorneqar-
tarnera EU-mi ilisimaneqarluarpoq, Naalakkersuisut 
kissaatigaat taassuminnga atuineq nunatta karsiata 
aningaasartuuteqarfigisartagaanut arlalinnut aamma 
atuutsinneqassasoq, tak. immikkoortoq 3.1. 

Suleqatigiinnissamik isumaqatigiissutissaq nutaaq 
2014-2020-mut atuuttussaq isumaqatiginninniuti-
gineqarpoq. Isumaqatigiissutissaq suli inissinneqan-
ngilaq, EU-li missingersuutiminik appaaniarluni aala-
jangersimammat siusinnerusukkut isumaqatigiissum-
mut sanilliullugu 2014-2020-mi aningaasat tun-
niunneqartussat ikinnerusinnaapput. Isumaqatiginnin-

niutigineqartunut aamma ilaapput akiliutissat aalaja-
ngersimasut allanngorartullu agguaanneqarnissaat 
kiisalu anguniakkat sorliit allanngorartumik akiliute-
qarnissamut tunngaviussanersut pillugit teknikkikkut 
aaqqissuussinissaq. 

EU-mit annertuumik eqqumaffigineqarpoq aningaasa-
qarnikkut aqutsineq, tassunga immikkut ilanngullugu 
aningaasat siunertamut atorneqarnersut - aamma 
sun niuteqarluartumik atorneqarnersut. Taamaalilluni 
tapiissutit sunniuteqarluartumik atorneqarnissaannik 
EU piumasaqaateqarpoq. 

Aamma aalisarneq pillugu EU-mik isumaqatigiissute-
qartoqarpoq, tassani piffissamut 2016-2021-mut 
atuuttussamik 2014-imi 2015-imilu nutaamik isuma-
qatiginninniartoqassaaq. Immikkut ittumik isumaqati-
ginninniarnissaq isumaqatigiissutigineqarpoq, isuma-
qatigiissummut maanna atuuttumut taarsiullugu 
ataatsimut isumaqatigiissuteqarnissaq tassani angu-
niarneqarpoq. 



3 ANINGAASAQARNIKKUT INGERLATSINEQ ATTARTUUMILLU 
 PILERSAARUTISSAMIK PIAREERSAANEQ

Inuiaqatigiinni aningaasat tungaasigut unammilligas-
sat annertuut Aningaasaqarnermut Siunnersuisoqati-
giinnit aamma Akileraartarnermut Atugarissaarner-
mullu Isumalioqatigiissitamit uppernarsarneqarput. 
Maannakkut inuiaqatigiit atugarissaartut aaqqissu-
gaanerat tamatumalu aningaasalersornissaanut tun-
ngavik aaqqissugaasumik amigartoortitsissaaq, taa-
maattumillu ineriartorneq atasinnaanani. Taamaam-
mat namminersorlutik inuussutissarsiuteqartut ine-
riartortinniarlugit maannalu atugarissaarneq attatiin-
narniarlugu iliuuseqartoqartariaqarpoq. Aamma pit-
saasumik aningaasaqarnissaq qulakkeerniarlugu nam-
minersorlutik inuussutissarsiuteqartut ineriartortin-
neqarnerunerat ilutigalugu annertuumik aaqqissuus-
seqqinnissaq pisariaqarpoq.

Oqimaaqatigiissumik aningaasaqarnikkut ingerlatsi-
nissamut piffissaq ungasinnerusoq eqqarsaatigalugu 
aningaasartuutissat isertitassallu pilersaarusiorne-
qarnissaannut atortoqarnissaq pisariaqarpoq. Ator-
toq taanna tassaavoq pilersaarut attartooq, pilersaa-
rut pisortat amigartooruteqariartuinnannginnissaan-
nut aningaasaqarnermillu ingerlatsinerminni tassan-
ngaannaq allamut sangutitsinnginnissaannut ikorfar-
tuutaassaaq. Pilersaarutip attartuup aallaavigai ani-
ngaasaqarnikkut maanna atugassarititaasut, maanna-
lu aningaasaqarnermik ingerlatsineq sivisuumik attan-
neqarsinnaanersoq imaluunniit aningaasaqarnikkut 
inger latsinerup allanngortinneqarnissaanik pisaria-
qartitsisoqarnersoq pillugit nalilersuinermut atorne-
qassalluni. 

Pilersaarummi attartuumi pingaarutilik ataaseq tas-
saa voq inuit ukiumikkut katitigaanerisa ineriartorne-
rat, tassungalu atatillugu inuiaqatigiit siunissami an-
nertuunik unammilligassaqarput. Innuttaasut katiti-
gaanerat siunissami allannguuteqangaatsiartussaa-
voq. Tassa inuit sulisinnaasut ikinnerusut innuttaasu-
nik utoqqalisunik pilersuisuulissapput. Innuttaasuni 
utoqqaat amerliartornerat pisortat atuinerannut 
nuus sisarnernullu aningaasartuutit qaffatsippai, pi-

ngaartumik peqqinnissakkut sullissinerit soraarnerus-
sutisiallu aqqutigalugit. Innuttaasut utoqqaliartorne-
rat ilutigalugu peqqinnissatigut aningaasartuuteqar-
nerulernissaq naatsorsuutigisariaqarpoq. Taamaam-
mat aamma pingaaruteqarpoq innuttaasut peqqinne-
rulersinniarlugit peqqinnerulersitsiniaasumik suliniu-
teqarnissaq. Nalinginnaasumik peqqinneruleraanni pi-
saanerusumik inuuneqalertoqarsinnaavoq, taamalu 
peqqinnissatigut aningaasartuuteqarneruleriartorneq 
pakkersimaarneqarsinnaalluni. 

Aaqqissuusseqqittoqanngippat inuussutissarsiutiti-
gullu ineriartortitsisoqanngippat, 2040-p tungaanut 
pisortat aningaasartuutigisartagassaat qaffakkiar-
tussapput, akerlianik isertitassat allannguuteqa-
ngaatsiartussaanatik, tak. Aningaasaqarnermut Siun-
nersuisoqatigiit nalunaarusiaat. Maannakkut atuga-
rissaarnikkut akileraartarnikkullu aaqqissuussineq 
inuit ukiumikkut katitigaanerisa ineriartornerannut 
ataqatigiissikkaanni aaqqissugaasumik missingersuu-
titigut amigartoortoqassaaq. Taakku saniatigut ukiuni 
kingullerni avammut nutsertoqangaatsiarpoq. Sooru-
nami taamatut inissisimaneq attanneqarsinnaanngi-
laq, atugarissaarnerlu siunissamut qulakkeerniarlugu 
aaqqissuusseqqinnissamut annertuunik piumasaqaa-
titaqarluni.

Aningaasaliissuteqarnissamut ajornartorsiutaasin-
naasut tunngaviatigut sipaaruteqarnikkut akileraaru-
tinillu qaffaanikkut iluarsineqarsinnaapput. Kisianni 
Akileraartarnermut Atugarissaarnermullu Isumalioqa-
tigiissitap takutippaa tamanna attanneqarsinnaasu-
mik aaqqiissutissaanngitsoq. Taamaammat inuiaqati-
giit atugarissaarnerat qulakkeerniarlugu aaqqissuus-
seqqittoqartariaqarpoq. 

Nalunaarusiami ”Kalaallit Nunaannut iluaqutissaaq-
qullugu”-mi Kalaallit Nunaata siunissami suliarisinnaa-
sai arlallit nassuiarneqarput. Nalunaarusiami oqaati-
gineqarpoq, atortussiassanik aatsitassanillu suliaqar-
nermi Kalaallit Nunaat isertitsilluaraluarpalluunniit 

inuiaqatigiinni annertuumik aaqqissuusseqqittoqan-
ngippat inuiaqatigiit naammattumik aningaasaateqa-
lernavianngitsut. Nalunaarusiami ilaatigut oqaatigine-
qarpoq arlariinnut sammisumik suliniuteqartoqassa-
soq, soorlu aatsitassarsioneq aaqqissuussaasumik 
ineriartortillugu, aningaasaqarnikkut aaqqissuusse-
qqittoqarluni, piginnaanngorsaanertalimmik Kalaallit 
Nunaanni inuussutissarsiuteqarnermik allanngortite-
rinerit aamma pisortat aningaasaqarnerat oqimaaqa-
tigiissinniarlugu ilisimasat tunngavigalugit inuussutis-
sarsiutinik ineriartortitsisoqarluni. Assigiinngitsuti-
gut inuussutissarsiutinik ineriartortitsinissaq pillugu 
isuma Naalakkersuisunit isumaqatigineqarpoq. Naa-
lakkersuisut 2014-imi upernaakkut katersuunnermi 
”Kalaallit Nunaata uuliasiornermut aatsitassarsior-
nermullu periusissiaa 2014-2018” saqqummiutissa-
vaat, inuussutissarsiutinillu ineriartortitsinissamut pi-
lersaarut annertooq inuussutissarsiutini arlalinni aal-
lartinneqareersoq ingerlateqqissallugu. Inuussutis-
sarsiutinik ineriartortitsineq Naalakkersuisut piler-
saarutaannut attartuumut tamarmiusumut ilaavoq 
pingaarutilik, taanna inuussutissarsiutini allani su-
liaqartoqarnera ilutigalugu aatsitassarsiornerup ine-
riartortittuarneqarnissaanik aallaaveqarpoq. 

Akileraartarnermut Atugarissaarnermullu Isumalioqa-
tigiissitap assersuutitut naatsorsuinermini takutip-
paa, 2020-mi uuliasiorfeeqqamik 2025-milu uuliasior-
fimmik anginerusumik aallartitsisoqassappat aatsi-
tassarsiornermi aningaasaateqarfik 2060-imi 435 
mia. koruunit missaannik aningaasaateqassasoq. Pe-
riusissiap iluani aatsitassarsiorfiit pingasuniit talli-
mat ammarneqarpata naatsorsuutigineqarpoq ukiut 
15-it tulliuttut ingerlanerini 30 mia. koruuninik isertit-
sisoqarsinnaasoq. Tassa uuliasiornermut aatsitassar-
siornermullu periusissiami anguniakkat anguneqarpa-
ta nammineernerulernissamik Naalakkersuisut angu-
niagaqarnerat ikorfartorneqassaaq.

3.1 Naalakkersuisut aningaasaqarnikkut
 ingerlatsinerat

Aningaasaqarnikkut ingerlatsinermi piffissaq unga-
sinnerusoq eqqarsaatigalugu anguniagaavoq Danmar-
kimit ataatsimoortumik tapiissutinik pinngitsuuisin-
naanngornissaq, piffissarlu qaninnerusoq eqqarsaati-
galugu piffissami 2015-2018-imi IS-ip oqimaaqqati-
giissinneqarnissaa. Anguniakkat taakku anguneqas-
sappata suliffeqarfinni namminersortuni ineriartortit-
sisoqarlunilu suliffissanik pilersitsisoqartariaqarpoq 
kiisalu inuiaqatigiinni aaqqissuussaassutsikkut ajor-
nartorsiutit, taakkununnga ilanngullugu ilinniartitaa-
nikkut kinguaattooqqanerujussuaq aaqqiiffigineqar-
tariaqarlutik.

Sanaartugassatut pilersaarutini suliassatut pingaar-
nerpaatitat malillugit aamma attaveqaasersornissa-
mik pisariaqartitsinerpaat malillugit, tassa aningaasa-
liissutit inuiaqatigiit aningaasaqarnerannut pitsaasu-
mik sunniuteqartussat suliarineqarnissaannut sanaar-
tornissamut aningaasaliissutit aallaavimmikkut pi-
ngaarnersiorneqartariaqarput.

Soraarnerussutisiat, ingerlatseqatigiiffiit, uuliamik 
aam ma aatsitassarsiornermik ingerlatseqatigiiffiit 
aki leraarusersorneqartarnerinut piffissat siuartinne-
qarnerisigut ataasiaannartumik isertitaasinnaasut su-
liniutinut aaqqissuussaanermik pitsanngorsaataasin-
naasunut aningaasaliissutissatut immikkoortinneqas-
sapput, tassa aningaasaqarnikkut politikkip sivisune-
rusumik piuinnarsinnaaneranut ilapittuutaasinnaasut 
imminullu napatinnerusumik aningaasaqarnermik pi-
lersitsisinnaasut eqqarsaatigalugit.

SUNNIUTINIK UUTTUINEQ
Politikkikkut takorluukkanik ikorfartuilluarnerpaasut 
tunngavissat erseqqinnerusut tunngavigalugit Naa-
lakkersuisut Inatsisartullu aalajangiisinnaaniassam-
mata sunniutinut uuttuut aamma Key Performance In-
dicators (KPI’t) suliniutit nalilersornerannut atorne-
qartassapput. Aallaaviatigut Namminersorlutik Oqar-
tussani kommuninilu aningaasartuutaanerpaasut ta-
marmik sunniutaat uuttortarneqartussaapput. Taa-



maammat suliaqarfiit amerlanerpaat suliniutit piler-
saarutillu aallartinneqareersut sunniutaat uuttortar-
sinnaassavaat, aamma pilersaarutip nassuiaataanut 
KPI’t ingerlaavartumik nakkutigineqarlutillu naliler-
sorneqartussat ilaatinneqassapput. Piffissaq unga-
sinnerusoq eqqarsaatigalugu aningaasaqarnikkut at-
tassiniarnermik ajornartorsiuteqarnerup pisariaqar-
tippaa pingaarnersiuilluarnissaq, tassanilu suliniutit 
innuttaasunut inuussutissarsiuteqarnermullu sunniu-
teqarnerpaasussat toqqarneqarnissaannut sunniuti-
nik uuttuineq pingaaruteqarluinnassaaq. Siunissami 
aamma Aningaasanut Inatsimmi pingaarnersiuinermi 
suliniutinut aningaasaliissuteqartoqannginnerani suli-
niutit nalilersorneqarsimanersut isiginiarneqartas-
sapput.

MISSINGERSUUTINIK ATAQATIGIISSAARINEQ
Naalakkersuisut aningaasaqarnermik ingerlatsiner-
minni aningaasaqarnermik aqutsineq ataqatigiissaari-
nerlu nukittorsarusuppaat. Pingaarnersiuinermut ta-
marmiusumut tunngaviusoq pingaarutilik tassaavoq 
sapinngisamik piaarnerpaamik qitiusumit salliutitsi-
nissaq. Aningaasaqarnermut Naalakkersuisup Nammi-
nersorlutik Oqartussat missingersuutai ataqatigiis-
saartarpai, Naalakkersuisullu aningaasanut inatsisis-
satut siunnersuutaat Inatsisartunut saqqummiuttar-
lugu.

Aningaasaliiffigisassatut siunnersuutit ataasiakkaat 
isertitassatut aningaasartuutissatullu naatsorsuutigi-
sat missingersuutaat tunngavigalugit suliarineqas-
sapput. Missingersuusiornerup ataqatigiissaarnera-
nut ilaatillugu pingaarnerutinneqartoq siunertamut 
naapertuuttuunersoq missingersuutillu piviusorsior-
tuunersut nalilersorneqassapput.

Nassuiaatit, pilersaarutit, ataatsimiititaliat suliaat, 
inatsisissatut siunnersuutinut missingiutit il.il. sapin-
ngisamik piaarnerpaamik Aningaasaqarnermut Naa-
lakkersuisoqarfimmut nassiunneqartassapput. Pine-
qartut Namminersorlutik Oqartussat kommunilluun-

niit aningaasaqarnerinut, allaffissornerinut sulisoqar-
nerinulluunniit pingaarutilimmik kinguneqassappata, 
aaqqiissutissatut eqqarsaatigineqartoq Aningaasa-
qarnermut Naalakkersuisoqarfimmik sapinngisamik 
siusinnerpaamik isumaqatiginninniutigineqartariaqar-
poq. 

Missingersuutinik ataqatigiissaarinermut atatillugu 
pingaaruteqarpoq, naatsorsuinermi tunngaviit tekni-
kiusut tunngaviillu allat aningaasaqarnikkut kingunis-
sanik naliliinermut pingaarutillit erseqqissuunissaat.

ATORTUMIK INGERLATSINERMULLU TAPERSIINEQ
Pisortat ataaatsimoortumik aningaasaqarnermut 
aqutsinermilu paasissutissiisarnermut atortuisa (Pi-
sariillisaaneq (ERP)) atuutsinneqalerneratigut ani-
ngaasaqarnermik missingersuusiornermillu qular-
naatsumik aqutsinissamut aningaasaqarneq tunisas-
siornerlu pillugit kisitsisitigut paasissutissanik kater-
sinissaq ammaallugulu periarfissaqartissavaa. Naat-
sorsuutigineqarpoq Namminersorlutik Oqartussat 
minnerpaamillu kommunip ataatsip kingusinnerpaa-
mik 2015-imi atortoq atulereersimassagaat, kommu-
nit allat kingusinnerusukkut atuutsitsilernissamut pe-
riarfissaqarput.

Sulinissap nalunaarsorneqarnera, aaqqissuunneqar-
nera naleqqussarneqarneralu piffissamik, isumalluuti-
nik aningaasarnikkullu sipaaruteqarnissamut ilippa-
naateqarluarpoq. Tamanna ilutigalugu suliamik naam-
massinninnissaq pitsaanerulissaaq. Suliamik aaqqis-
suussineq aamma pingaarnertut piginnaasaqarfissa-
nik toqqaannartumik annikillisaaqataassaaq. Nammi-
nersorlutik Oqartussani kommuninilu aningaasaqar-
nermik ingerlatsineq qulaajarlugu ingerlanneqarpoq, 
ERP-llu atuutsinneqalerneranut ilaalluni. Suliassamik 
aaqqissuussineq pisortat ingerlatsiviini sipaarfiusin-
naasunik imaqarluarpoq, taamaammat Digitalinngor-
titsinermut Aqutsisoqarfiup suliffeqarfiit suliamik 
aaq qissuussinermut ilinniartittarpai.



DIGITALINNGORTITSINISSAMUT PERIUSISSIAQ
Naalakkersuisut digitalimik suliniutit inuiaqatigiinnik 
nutarterinermut isorartuumilu nunaqaraluarluta nuna-
mik ataatsimoortitsisumik ingerlatsisussatut isigi-
vaat. Digitalinngortitsinissamut periusissiami innut-
taasut nunami sumiikkaluarpataluunniit qitiutinne-
qassapput. 

Maannangaaq innuttaasut pisortallu akornanni inup-
palaarnerusumik attaveqaqatigiittarnissamut tele 
atorlugu nakorsiartitsineq aqqutigalugu peqqinnis-
sakkut sullissinermi pisortat allaffissornerannut ata-
tillugu pitsanngorsaanermi digitalinngortitsinermi su-
liniutit sipaarutaasinnaanerat takuneqarsinnaavoq. 
Digitalinngortitsineq Namminersorlutik Oqartussat, 
kommunit Namminersorlutillu Oqartussat ingerlatse-
qatigiiffiutaasa suleqatigiinnissaannut annertuumik 
piumasaqaatitaqarpoq. Taamaammat Naalakkersui-
sut Digitalinngortitsinermut Aqutsisoqarfik suleqati-
giinnermik ataqatigiissaarinermillu isumaginnittussaq 
pilersippaat. 

Digitalinngortitsinikkut innuttaasut kikkulluunniit su-
miluunniit najugaqaraluarunik peqqinnissatigut pit-
saanerpaamik sullinneqarsinnaanerat anguniarneqar-
poq. Peqqinnissaqarfiup teknologi nutaaq taanna nut-
tartariaatsip takujuminarsarneqarneranut atorsin-
naavaa, nunaqarfinnilu aamma avinngarussimasuni ar-
lalinnik immikkut ittumik kiffartuussinermik pilersit-
sisinnaalluni. Tamatuma sianiatigut suliarinninnermut, 
suliap pitsaassusaanik qulakkeerinnernermut, pisariil-
lisaanermut kiisalu innuttaasunik nalinginnaasumik 
sullissinissamik qulakkeerinninnermut teknologi ator-
neqassaaq. Pisortat digitalinngortitsineranni oqartus-
saaqataaneq innuttaasunik periarfissiinerusoq qu-
lakkeerneqassaaq. Ilinniartitaanerup iluani aqutsineq, 
ilinniartitsinermi piginnaasanik ataasiakkaanik anner-
tusaaneq ilinniartitsissutinillu sunniiveqatigiinnissaq 
ilinniakkani ataasiakkaani IT-mik atuinikkut annertu-
sarneqassaaq. Taamaalilluni siunissami aqutsisinnaa-
sut pilersinneqassapput, taamalu inuusuttut tamarmik 

aqagussamut ilinniagaqarnissaat qulakkeerneqarluni. 
Ineriartorneq, atugarissaarneq inuttullu ineriartorneq 
pilersinniarlugit inuiaat nutaaliaasut imminnullu napa-
tittut pilersissagaanni tunngaviusoq digitalinngortit-
siniaqqinnissamut 2014-2017-imut Digitalinngortit-
sinissamut periusissiami aalajangersarneqarput.

Digitalinngortitsinissamut periusissiami immikkuua-
luttut assigiinngitsut pilersaarutaasumik iluanaaruti-
ginerpaaniarlugit ingerlalluartumik attaveqaasersui-
nissaq pisariaqarpoq. Taamaattoqanngippat avinnga-
russimasumiittut digitalitigut ajutuussapput, taamalu 
nunaqarfiit illoqarfiillu anginerusut akornanni pigis-
saarnertigut assigiinngissuseq anginerulissalluni Taa-
maalippat naligiimmik oqartussaaqataasumillu ine-
riartortitsinissamut pisariaqarluinnartut - aningaasa-
qarnikkut ineriartortitsinissaq nunarsuarmioqataasu-
tullu ineriartortitsinissaq nunap ilaanut atuutinngit-
suussapput. 

Oqartussaaqataaneq naligiinngitsumik atorneqarpat 
nutsertut suli amerliartuinnassapput, tassa inuusuttut 
digitaleqarfiunngitsumi najugaqarusunnginnerat pis-
sutigalugu. Minnerunngitsumik avinngarussimasuni 
kommunit peqqinnissaqarfiullu digitalimik atortoqar-
nermikkut ilinniarsimasunik sulisussarsiortarnermik 
ajornartorsiuteqartarnitik aaqqiiffigissavaat, nal. 
akunneri suliffiusussat aamma innuttaasunik sullissi-
nermi akisoqisumik ajornakusoortumillu angallassi-
sarneq sipaarfigissavaat. 

Digitalikkut attaveqarnerup inuiaqatigiinni ataqati-
giittoqarnissaa qulakkiissavaa. Avinngarussimasuni 
pisortat ingerlatsiffigisinnaasaat ullumikkut atorne-
qanngillat. Ajornartorsiutaavoq tunngaviusumik atta-
veqaasersuinissamut aningaasaliissuteqarnissap ani-
ngaasarsiorfissatut akilersinnaannginnera. Inuia qati-
giit akikinnerusumik sukkanerusumillu internetimut 
attaveqaateqarusunnertik ilutigalugu sumiiffinni im-
minut akilersinnaanngitsumik ingerlatsiviusuni atta-
veqaatinik annertusaarusuppata avataanit aningaasa-

liissuteqartoqartariaqarpoq.

Inuussutissarsiuteqartut arlaleriarlutik oqaatigisar-
paat ullumikkut inissisimanerup ineriartortitsinissaq 
aporfeqartikkaa. Oqarasuartaateqarnermik inuussu-
tissarsiuteqartut niuerfiusinnaasumik nutaamik ine-
riartortitsinissamut periarfissanik ujartuipput. Innut-
taasut nunarsuarmioqataanerunissamik ujartuipput.

Digitalinngortitsinissamut periusissiaq inuiaqatigiinni 
nutaaliornissamut aqqutissiuisinnaavoq. Assersuuti-
galugu suliffeqarfiit digitalimik aallarnisaasut, inuttut 
ataatsimoorfiusartut, katersortarfiit digitaliusut, in-
ternet aqqutigalugu ilinniartitsisarnerit digitalikkullu 
sullissisarnerit suliffissanik nutaanik pilersitsisin-
naapput. 

Digitalinngortitsinissamut periusissiassap piviusun-
ngortinneqarneratigut, tassunga ilanngullugu su-
liaqarfimmut tunngatillugu inatsisip naleqqussarne-
qarneratigut tamanna aqqutissiuunneqassaaq.

PIGINNITTUNUT PERIUSISSIAT
Aktiatigut ingerlatseqatigiiffiit Namminersorlutik 
Oqartussanit pigineqartut tassaapput nunami ani-
ngaa saqarnikkut ingerlatsinerup tamarmiusup ilaru-
jussui. Taakku sullissinerisa qulakkeereqataaffigisar-
paat attaveqaateqarneq, nioqqutissanik pilersuineq 
aamma tunisassianik avammut niuernikkut isertita-
qarneq. Peqatigisaanik ingerlatseqatigiiffiit arlallit 
sumiiffinni annikitsuararsuarmik unammillerfiusuni 
ingerlataqarput, taamalu ingerlatseqatigiiffiit sunniu-
teqarluartumik siunnerfeqartumillu aqunneqarnissaat 
pisariaqarnerulersillugu. Ingerlatseqatigiiffiit ataqa-
tigiissaakkamik ineriartortinneqarnerisigut suliniutit 
allat Namminersorlutik Oqartussanit kommuninillu 
aqunneqarlutillu aallartinneqartut imminnut ataqati-
giissinneqarnissaat periarfissinneqassaaq.

Ingerlatseqatigiiffiit ataasiakkaat suleqatigalugit ki-
sitsisit pingaarnerit (KPI’t) qulit ukiumut toqqarneqar-

tarput. Ingerlatseqatigiiffiit anguniagaat assigiinngil-
lat, tamannalu pissusissamisoorpoq, tassa ingerlatse-
qatigiiffiit assigiinngilluinnartunik atugaqarlutillu 
niuernikkut ingerlataqarmata. Anguniakkat imaraat 
aningaasaqarnikkut kisitsisit pingaarnerit aamma sul-
lissinermi kisitsisit pingaarnerit allallu inuiaqatigiin-
nut pitsaasumik kinguneqarsinnaasut. 

Piginnittunut periusissiaq ingerlatseqatigiiffinnut pif-
fissaq ungasinnerusoq eqqarsaatigalugu siunnerfilim-
mik atugassaqartitsisumik ineriartortitsissaaq. Taa-
maalilluni qulakkeerneqassaaq inuiaqatigiit kissaati-
gisatut ineriartortinneqarnissaannut ingerlatseqati-
giiffiit ikorfartuisinnaanerat aamma nunami innuttaa-
sunut suliffeqarfinnullu iluaqutaasumik siumut inger-
lanissamut isumannaarinnissinnaanerat. 

Taamaammat pingaaruteqarpoq, piginnittuunermi pe-
riusissiami taamaallaat ingerlatseqatigiiffiup siuner-
taanik aamma ingerlatseqatigiiffiup qanoq inerisarne-
qarnissaannut sammisunik, tassunga ilanngullugu siu-
nissami piginnittussat aaqqissugaanissaannik sammi-
saqartoqarnissaa. Ingerlatseqatigiiffiup suliassami-
nik qanoq naammassinnittarnerata nalilersorneqar-
tarnera siulersuisunut aqutsisunullu isumagitinneqar-
tariaqarpoq.

Piginnittunut periusissiaq ingerlatseqatigiiffiit ataa-
siakkaat naapertorlugit ilusilersorneqassaaq aamma 
ingerlatseqatigiiffiup unammilligassai ineriartornis-
samullu periarfissai kiisalu ingerlatseqatigiiffiup qa-
noq inuiaqatigiit ineriartortinneqarnerannut ikorfar-
tuutaanissaanik Naalakkersuisut kissaateqarnerat 
eqqarsaatigineqassallutik. 

Royal Arctic Line A/S, Royal Greenland A/S, KNI A/S 
aamma TELE POST A/S siulliullugit piginnittutut pe-
riusissiorneqassapput. Tamanna ilutigalugu Nukis-
siorfiit Mittarfeqarfiillu pitsaanerusumik atugassa-
qartinneqarnissaannut tunngatillugu misissueqqis-
saartoqarpoq. 

Aamma suliamut tassunga atatillugu Naalakkersuisut 
kissaatigaat, ingerlatseqatigiiffiit ataasiakkaat pif-
fissaq ungasinnerusoq eqqarsaatigalugu Namminer-
sorlutik Oqartussanit tamakkiisumik ilaannakortumil-
luunniit pigiinnarneqassanersut, imaluunniit iluanaa-
rutissanngorlugit namminersortunngorsarneqassa-
nersut isummerfigineqarnissaat. Tassunga atatillugu 
politikkikkut inaarutaasumik isummertoqannginnera-
ni ingerlatseqatigiiffiit ataasiakkaat pillugit tutsuigi-
nartumik aalajangiinissamut tunngavissiornissaq pi-
sariaqarpoq. Ingerlatseqatigiiffiit tunineqarnerannit 
ingerlatseqatigiiffiilluunniit ilaannik tunisinermit ilua-
naarutit aallaavimmikkut Namminersorlutik Oqartus-
sani ingerlatsinermi aningaasartuuteqarnerulerner-
mik nassataqartariaqanngillat. Paarlattuanik iluanaa-
rutit inuiaqatigiit aningaasaqarnikkut imminnut napa-
tinnerulernissaat anguniarlugu aaqqissuussaassutsi-
mik pitsanngorsaanermut suliniutinillu atorneqarta-
riaqarput. Suliassat taakku 2015-imut Aningaasanut 
Inatsisissatut Siunnersuuteqarnissamut ukiunilu ag-
gersuni aningaasanut inatsiseqarfiusussanut pingaar-
nerutinneqassapput.

Naalakkersuisut 2014-ip ingerlanerani saqqummiun-
niarpaat inuiaqatigiit attanneqarsinnaasumik ineriar-
tortinneqarnissaannut ataatsimoortumik pilersaarut. 
Eqeersimaartumik ingerlatsineq aqqutigalugu nammi-
nersorlutik inuussutissarsiuteqartut ineriartortitsi-
nissamut pitsaanerusumik atugassaqartinneqalersin-
naapput pisortallu suliaqarfii nutarterneqarsinnaallu-
tik. Inuiaqatigiittut annertoorujussuarnik unammilli-
gassaqarpugut. Nunatta avataanut suli nutsertoqa-
qaaq, pisortat aningaasartuutaat isertitanut sanilliul-
lutik sukkanerusumik amerliartorput aamma suliffis-
saqartitsiniarneq ilinniartitaanerlu atlantikup avan-
naani eqqaamiutsinnut sanilliullugit ajornerullutik. 

Suliaqarfiit pingaarnerit pingasut uku suliniuteqarfi-
gineqarnerat aqqutigalugu Naalakkersuisut inuiaqati-
giit pitsanngorsaaffigerusuppaat: 

• Aningaasaqarnitsinnik ingerlatsinerup arlariinnut 
sammitinneqarneratigut isertitaqarnerulernissaq 
tunngavissinneqassaaq. Tamatumani pisariaqarpoq 
aatsitassarsiornerup iluani suliniuteqarnissaq su-
liaqarnissarlu aamma takornariartitsinermik inuus-
sutissarsiuteqarnerup iluani ineriartortitsinissaq. 
Taakku ilutigalugit aalisarnerup ineriartorteqqinne-
qarnissaanut atugassarititaasut qulakkeerneqas-
sapput. 

• Pisortat ingerlatsinerat nutarterneqassaaq pisariil-
lisarneqarlunilu. Innuttaasut pitsaasumik atugaqar-
nissaat qulakkeerniarlugu allatut eqqarsartaase-
qarnissaq periarfissanillu teknikiusunik digitaliusu-
nillu nutaanik atuisalernissaq ilippanaateqarluar-
poq. Aningaasanik atuinerunngikkaluarluni pitsaa-
nerusumik atugaqalersitsisoqarsinnaavoq. 

• Pisortat sanaartornissamut aningaasaliissuteqar-
neranni piffissaq ungasinnerusoq eqqarsaatigalugu 
ataatsimullu isiginnilluta eqqarsartassaagut. Pit-
saanerusumik attaveqaaterata inuussutissarsiuti-
nik ineriartortitsisinnaanngilagut aamma timitigut 
atugassaqartitsinata qitiusumik atugarissaartitsi-
sinnaanatalu inissaqartitsisinnaanngilagut. Sunali 

tamaat pisinnaanngilarput. Pingaarnersiuisariaqar-
pugut. Pingaartumik sanaartornermut nuunneqar-
sinnaanngitsumut aningaasaliissuteqarnermi pi-
ngaaruteqarpoq piffissaq ungasinnerusoq eqqar-
saatigalugu ataqatigiissumillu pilersaarusiorluar-
nissarput. 

4 PILERSAARUMMI ATTARTUUMI NUTAAMI IMMIKKUUALUTTUT 

4.1 Arlalinnut sammisumik aningaa-
 saqarnermik ingerlatsilerneq

Naalakkersuisut nalinginnaasumik sulinermi aningaa-
saqarnermilu pitsaanerusumik ineriartortitsisumik al-
lanngorannginnerusumillu aningaasaqarneq arlalinnut 
sammisumik ingerlanniarpaat.

AALISARNEQ
Aalisarnermik inuussutissarsiuteqarnerup aaqqis-
suussaaneranik allannguineq ilaatigut aalisarnerup 
nunap ilaani aningaasaqarnermut tunngatillugu qanoq 
issusiata kingunerisinnaasai eqqarsaatigalugit naa-
lakkersuinikkut mianernartuuvoq. Piffissap ingerlane-
rani annertuumik ingerlataqarnikkut iluanaaruteqar-
neq aqqutigalugu naammassisaqarsinnaassutsip sulif-
fissaqartitsiniarnerullu akornanni naligiinngitsoqar-
tarpoq. 

Naammassisaqarsinnaassutsimik isiginnittaatsikkut 
anguniagaavoq suliffeqarfiit inuiaqatigiillu aalisarner-
mit sapinngisamik annertunerpaamik pissarsinissaat, 
kisiannili suliffissaqartitsiniarnermik isiginnittaat-
sikkut qulakkeerneqassalluni aalisarnermik inuussu-
tissarsiuteqarnerup sapinngisamik amerlanerpaanik 
suliffissaqartitsisinnaanissaa. 

Ullumikkut suliffissaqartitsinissamik isiginnittaaseq 
naammassisaqarsinnaassutsimik isiginnittaatsimit 
suli pingaarnerutinneqarpoq. Naalakkersuisooqati-
giinnissamik isumaqatigiissut aallaavigalugu Naalak-
kersuisut suliaralugu aallartippaat, aalisakkanik isu-
malluutit atorneqarneranni inuiaqatigiit aningaasa-
qarnikkut iluanaaruteqarnerunissaat qulakkeerniarlu-
gu anguniakkat suliniutissallu ilusilersorneqarnissaat. 
2014-imut Aningaasanut Inatsisissatut Siunnersuutip 
saqqummiunneqarnerani Naalakkersuisut siunnersuu-
tigaat, aalisarnermut tunngassuteqartut, tassunga 
ilanngullugu aalisarnermut tunngatillugu inatsisit 
iluarsaaqqinneqassasut. 

Taamaammat Naalakkersuisut suliaqarfinni aaqqis-
suussaassutsimik naleqqussaasoqarnissaa kissaati-
gaat. Sumiiffinni tunisassianik atuinerunissamik pisa-

riaqartitsisuni umiatsiaararsortunut tapiissuteqartar-
neq ingerlatiinnarneqartariaqarpoq. Taakkununnga 
aningaasaliissutissat aningaasanut inatsimmi im-
mikkoortinneqarput. Sumiiffinnut suliffissaqartitsi-
sumik tulaassisoqarnissaanik pisariaqartitsisunut 
angal latit tunisaqartarnissaat tapiiffigineqartassaaq. 
Taakkununnga aningaasaliissutissat aningaasanut 
inatsimmi immikkoortinneqarput. 

Isumalluutinik atuineq pillugu isumaliutit
Aalisakkanik isumalluutit tassaannaanngillat kingup-
paat qalerallillu, aalisakkalli tamarmik sinerissamut 
qanittumi avataasiorluni aalisarnermi pisarineqarsin-
naasut. Taamaammat siunissami aalisakkat assigiin-
ngitsut tamarmik arlaatigut isumalluutitut iluaquti-
gineqarsinnaasutut ilanngunneqartariaqarput, tassa 
kikkut pisarisarneraat apeqqutaatinnagu. Tunisassiat 
suliarineqanngitsut suliffissaqartitsiniarluni sulia-
rineqartunit akileraaruserneqarnerunissaat anguniar-
lugu isumalluutinik akileraarusersueriaaseq assigiin-
ngitsinniarlugu Naalakkersuisut isumaqarput.

Ullumikkut sinerissamut qanittumi aalisartut amerla-
qisut aningaasarsiornikkut ilungersunartorsiorput, ta-
matuma kingunerisaanik isertitakittuinnaasarlutik. Pi-
sariillisaasoqarnissaa pisariaqartinneqarpoq naleqar-
nerulersitsisoqartariaqarlunilu sinerissamut qanittu-
mi aalisartut ima annertutigisunik isertitaqartalersin-
naanngorlugit tamatumanissaaq aalisarnerup akile-
raaruserneqarsinnaalernissaa periarfissinniarlugu.

Nalilerneqarpoq iluaqutaassasoq aalisakkanut pi-
ngaarutilinnut tamanut aalisarnermik inuussutissar-
siutillit isumalluutinik atuinermut assigiiaartumik pi-
sariitsumillu akiliisitaasalernissaat ineriartortinne-
qarpat, taamatuttaaq aalisakkat allat pingaarutillit 
aalisarneqalersinnaasut eqqarsaatigalugit. Periaasiu-
sariaqarpoq pisortanut inuussutissarsiortunullu paa-
siuminartoq allaffissornikkut aqukkuminartoq. Taa-
matuttaaq nalilersorneqartariaqarpoq aalisarnermi 
aalisakkanut tamanut sinneqartooruteqartarneq 



tunngavigalugu isumalluutinik akitsuusiisalerneq, 
soorlu Islandimi ilisimaneqartutut (kisiannili Kalaallit 
Nunaanni pissutsinut naleqqussarlugu), periaaseralu-
gu atorneqarsinnaassanersoq. Maannakkuugallartu-
mulli naleqqiullugu paasissutissanut tunngavissat pis-
sarsiarineqarsinnaasut annertunerusut pisariaqartin-
neqassapput. 

Aalisarnermik ingerlatsineq
Naalakkersuisut naalakkersuisooqatigiinnissamik isu-
maqatigiissutaat taamatullu Akileraartarnermut Atu-
garissaarnermullu Isumalioqatigiissitap aamma Aali-
sarnermut Ataatsimiititaliarsuup kaammattuutaat 
aallaavigalugit Naalakkersuisut aalisarnermik naalak-
kersuinikkut ingerlatsineranni anguniagassat tunnga-
vissallu makku inatsisissamik piareersaalluni sulinis-
samut tunngavissatut saqqummiuppaat: 

Pingaarnertut anguniakkat
• Piujuartitsinissamik tunngaveqarluni aalisarnermit 

sapinngisamik annertunerpaamik inuiaqatigiit ani-
ngaasaqarnerannut tunngatillugu pissarsisarnissaq

Tunngavissat
• Aalisarnermik inuussutissarsiutilinnut killissariti-

taasutigut atugassarititaasut sapinngisamik pata-
jaatsuussapput, aningaasaliissutinut qularnaveeq-
qusiisarnissamut ajornartitsinatik pissarsinartumil-
lu aalisarnissamut siuarsaataassallutik, taamaalillu-
tik aalisartut aalisariutinik nutaaliaasunik nunamilu 
aalisakkerivinnik ullutsinnut naleqquttunik aserfal-
latsaaliisinnaassammata nutarterisinnaassallutillu. 

• Aalisarnermik pisortat ingerlatsineranni siunissami 
ungasinnerusumi aalisakkat piujuartitsinissamik 
tunngaveqarluni aalisarneqartarnissaanik pisa-
riaqartitsineq tapersersorneqassaaq taamatullu 
inuussutissarsiummi tassanngalu ingerlatsisuni 
isertitarissaartoqalernissaanut patajaatsumik 
tunngavissiisoqarnissaa iluaquserniarneqarluni.

• Inuussutissarsiummut atugassarititaasut aqqutiga-
lugit aalisarnermi kinguaariit paarlaassinnaanngor-

tinnissaat ajornarunnaarsinneqassaaq taamatullu 
aalisartunngorniartut aalisalersinnaanerat ajorna-
runnaarsinneqarluni. Ilaatigut tamanna pissaaq 
aningaasaliisinnaanermut pitsaasunik atugassaqar-
titsinikkut aamma pisariitsumik attanneqarsinnaa-
sumillu aalisarnissamut piginnaasassat pisariaqar-
tinneqarneqartut anguneqarnerisigut.

• Sinerissamut qanittumi aalisarnermi pissutsinut na-
leq qussaanerit aamma aalisariutinut aalisakkerivin-
nul lu aningaasaliisarnerit sapinngisamik namminer-
sor tunit aningaasalersorneqassapput, soorluttaaq 
avataasiorluni aalisarnermi aningaasaliisarnerit nam-
minersortunit aningaasalersorneqarsinnaaginnassa-
sut.

• Pisortat aalisarnermik ineriartortitsinermut ani-
ngaasaliissutigiunnagaat sinerissamut qanittumi 
aalisarnermut nunamilu aalisakkerivinnut atugas-
siaasut aaqqissuussamik ingerlalersinniarneqas-
sapput, taamaalillutik namminersortut aningaasa-
liissutaannik inangiinnginniassammata, kisiannili 
inuussutissarsiutip ilusaanik nalinginnaasumik 
naleq qussaanermut iluaqutaallutik.

• Aalisarnermut killissarititaasutigut atugassarititaa-
sut pisortallu ingerlatsinerat maannakkut aalisa-
gaasut annertunerpaamik ataavartumillu iluaquti-
gineqarnissaannut sammisitaassapput, piumassu-
seqalersitsillutillu aalisakkat takkuttut niuernermut 
tunngatillugu soqutiginaatillit iluaqutiginissaannut, 
taamatuttaaq aalisakkanik allanik misileraalluni aa-
lisarnissamut tapersersuinissamut. 

• Aalisarnermut killissarititaasutigut atugassarititaa-
sut pisortallu ingerlatsinerat tunisassiornermi sulia-
rinneqqaartarnermilu unammilleqatigiinnerup inger-
laannarnissaanut iluaqutaassapput.

• Aalisarnermut killissarititaasutigut atugassarititaa-
sut pisortallu ingerlatsinerat suliffissuarnut tuni-
sassiassanik ingerlaavartumik patajaatsumillu tula-
assuinerup qulakkeerneqarnissaanut iluaqutaas-
sapput. Taamaaliornikkut aalisarnermut tunngassu-
teqartuni suliffissaqartitsinerup allanngorarnera 
annikillisinneqassaaq.



• Aalisakkanik isumalluutinik tamanik atuineq 1. ja-
nuar 2015 aallarnerfigalugu piffissaq ungasinneru-
soq eqqarsaatigalugu nalinginnaasumik isumalluuti-
nik ernialersuineq aqqutigalugu akitsuusersorne-
qarsinnaalissaaq. 

Akitsuutissatut inaarutaasumik siunnersuuteqarto-
qartinnagu soqutigisaqaqatigiit Naalakkersuisunit 
ilaatinneqassapput. Aalisarnermittaaq inuussutissar-
siuteqarnerup akiitsuusersueriaatsit assigiinngitsut 
atuutsinneqalernerisigut aningaasaqarnermut qanoq 
sunniuteqarsinnaanera misissoqqissaarneqassaaq. 
Tassunga atatillugu naatsorsuutigineqarpoq peqa-
taassasut Kanukoka, GA KNAPK-lu kiisalu aningaasa-
qarnermik ingerlatsisunit sinniisuutitat. 

Aalisakkanik pitsaanerusumik atuineq
Naalakkersuisut pingaarnertut anguniagaraat inuiaqa-
tigiinni isertitaqarnerulernissaq, tamanna pissaaq 
inuussutissarsiutit nutaat ineriartortinnerisigut aam-
ma aalisarnermik inuussutissarsiuteqarnerup ineriar-
torteqqinneqartuarneratigut. Taamaammat sumiiffin-
ni ullumikkut aalisarfiusanngitsuni aalisakkat allat 
sammineqarnerusariaqarput. Naalakkersuisut taa-
maammat kissaatigaat suliap tamatuma ukkatarine-
qarnerunissaa anguniarlugu aalisarnermik inuussutis-
sarsiuteqartut nunallu eqqaamiugut suleqatigineqar-
nissaat. 

Avaleraasartuunik aalisarnermit isertitassatut naat-
sorsuutigineqartut 2014-imut Aningaasanut Inatsim-
mut ilanngunneqarput. Taakkuninnga aalisarnissaq il-
ippanaateqarluarpoq, taamaammat pingaaruteqarpoq 
imminnut akilersinnaasumik avaleraasartoorniarnis-
samut atugassarititaasunik ataatsimut malittarisas-
sat 2014-imi saqqummiunneqarnissaat. Tassani eq-
qarsaatigineqassapput isumalluutit erniaannik inuia-
qatigiit piumasaqaatissaat, kalaallit aalisariutaataasa 
najukkamilu suiffissaqartitsinerup annertusarneqar-
nissaat. 

Tamatumunnga peqatigitillugu aalisakkat aalisarne-
qareersartut naleqarnerulersinneqarnissaat periar-
fissaqarpoq. Naalakkersuisut Islandimi naalakkersui-
sumik qanimut suleqateqarnertik annertusarpaat, 
aamma Naalakkersuisut anguniarpaat saarullinnik 
raajanillu pitsaanerusumik atuisinnaanerup misissor-
luarneqarnissaa. Aalisarnermik ingerlatsilluarneq 
aqqutigalugu aalisarnermut namminersorlutik inuus-
sutissarsiuteqartut aningaasaleerusussuseqalersin-
neqassapput.

Piniartuunermik nunalerinermillu inuussutissarsiute-
qarneq
Ullumikkut nunalerinermik piniartuunermillu inuussu-
tissarsiuteqarneq nunap tamarmiusumik aningaasa-
qarneranut annikinnerusumik sunniuteqaraluarlutik 
suli suliaqarfiupput pingaarutilimmik. Piniartuuneq 
inooriaatsitsinnut ilaavoq, taamaammat Naalakker-
suisut Danmark aamma Nunat tamalaat Arfanniarneq 
pillugu Ataatsimiititaliarsuani ilaasortat allat qanimut 
oqaloqatigalugit pisassiisarneq malinnaaffigaat. Pi-
sassiissutit ilaqutariippassuit nutaanik neqeqarniar-
nerannut ukiumullu pissamaateqarnissaannut pingaa-
ruteqarluinnarput. Naalakkersuisut aamma WTO-mi 
puisit amiinik suliaqarneq qanimut malinnaaffigaat. 
Aalajangiinerup Kalaallit Nunaat periarfississinnaavaa 
siusinnerusukkut pisartutut puisit amiinik EU-mi nu-
nanut ilaasortanut tunisaqaqqittalernissamut. Puisit 
amiinik tunisaqartarneq sumiiffiit ilaanni isertitaqar-
nissamut pingaaruteqarluinnarpoq.

Aamma Kalaallit Nunaanni Uumasunut Inuussutissa-
nullu Oqartussaqarfik qanimut ataqatigiissaareqatiga-
lugu najukkami tunisassianik inuussutissanillu immit-
sinnut pilersornerulernissarput sulissutigineqarpoq, 
tassunga ilanngullugu sineriammut qanittumi aalisar-
tut piniartullu paaqqinnittarfinnut, sutorniartarfinnut 
neriniartarfinnullu pingaarnertut tunisassiorsinnaaler-
sillugit pikkorissarneqarnissaat sulissutigineqarluni.

Nunalerinermut ataatsimiititaliarsuup 2014-imi 
qaammatit pingasut siulliit ingerlanerini nalunaarusia-
ni saqqummiutissavaa. Aningaasaqarnikkut avatangii-
sitigullu attanneqarsinnaasumik nunalerinerup ine-
riartortinneqarnissaanut ikorfartuutaasinnaasut pe-
riarfissat suliarilluakkamik tunngaveqarlutik Naalak-
kersuisut nalilersornissaat qilanaaraat. Inuiaqatigiin-
nut sapinngisamik pituttuinnginnerpaasumik sapin-
ngisamillu ikiorsiissutitakinnerpaasumik niuernermi 
atugassarititaasut malillugit ingerlatsinermi nunaleri-
nermik inuussutissarsiuteqarneq pitsaanerusumik qa-
noq isertitaqarsinnaasoq isumaliutissiissummi siun-
nersuutigineqarpoq. 

Nunalerinermik inuussutissarsiuteqartut suliniutissat 
aningaasaliiffigisassallu nutaat aningaasaliiffigine-
qarnissaat namminneq isumagisussaavaat. Taamaam-
mat nunalerinermik inuussutissarsiuteqartut aningaa-
saliissuteqarnissamut pisariaqartinneqartumut kaju-
missaarisinnaanngortillugit nunalerinermik ingerlat-
sineq aaqqissuunneqassaaq. Tamatumani ilaatigut pi-
sariaqarpoq nunalerinermut nutaamik aningaasaliis-
suteqarnermi akiliisinnaassutsip imminut akilersin-
naanerunerata nalilersorneqartarnissaa. Pisortat nu-
nalerinermut aningaasaliissutaat imminnut akilersin-
naanngitsunik attassiniarnermut atorneqassanngillat, 
atorneqassallutilli inuussutissarsiutip aaqqissuussaa-

nerata ingerlaavartumik ineriartortinneqarnissaa siu-
nertaralugu ingerlatsinissamut atugassarititat piler-
sinneqarnissaannut ineriartortitsillunilu suliniutit 
naammassineqarnissaannut.

AATSITASSAT
Aningaasaqarnikkut namminiilerniassagaanni aatsi-
tassarsiornermi annertuumik suliaqartoqarnerusa-
riaqarpoq. Taamaammat piffissamut 2014-18-imut 
uuliasiornermut aatsitassarsiornermullu periusissiaq 
nutaaq suliarineqaqqammerpoq. Uuliasiornermut aat-
sitassarsiornermullu periusissiaq nutaaq aqqutigalu-
gu aatsitassarsiornerup ineriartortinneqarnerata qa-
noq nukittorsarneqarnissaanut siunnersuuterpassuit 
saqqummiunneqarput.

Aatsitassarsiornermut periusissiami nutaami takor-
luukkat nassuiarneqarput, tassa 2014-imiit 2018- 
 imut aatsitassarsiorfiit pingasuniit tallimanut ammar-
neqarnissaat, uuliasiortullu ataatsip marlulluunniit 
ukioq allortarlugu Kalaallit Nunaata imartaani uulia-
siorlutik qillerisarnissaat takorloorneqarpoq. Periu-
sissiamut piffissaliussami tassani suliaqarnerit Ka-
laallit Nunaata kitaani - ilaatigut Baffinip Kangerliu-
manersuani pisassasut naatsorsuutigineqarpoq. 

Takussutissiami ataaniittumi takutinneqarput suliniu-

Takussutissiaq 4.1: Maannakkut suliat

Suliniut Atuinissamik Ingerlatsinermi sulissatut naatsorsuutit

  qinnutaateqarfigitissangatitaq (ingerlatsineq/sanaartorneq)

Killavaat Alannguat (Kringlerne) Atuisinnaanermut akuersissut 80 (35-135)

  2014-imi tunniunneqarpoq 

Qeqertarsuatsiaat (Fiskenæsset) Qinnuteqaat 2013-imi tiguneqarpoq 60-80 (40-50)

Isukasia (Isua)  Atuisinnaanermut akuersissut 2013-imi tunniunneqarpoq 680-810 (peak 3.300) 

Citronen Fjord 2014 300 (-)

Kuannersuit (Kvanefjeldet)  2014  380 (1.000)

Kangerlussuaq  2014 50 (40)
Najoqqutarisaq: Inuussutissarsiornermut, Suliffeqarnermut Aatsitassarsiornermullu Naalakkersuisoqarfik
Nalunaarsugaq: Sulisut pillugit kisitsisit tamarmik missaliungaapput



tit siuarsimanersaasut. Suliniutit ataasiakkaat piviu-
sunngortinniarnerat assigiinngitsutigut unammillerfe-
qarput. 

Aporfiusinnaasut/unammilligassat
Aatsitassarsiorfimmik ataatsimik avataaniluunniit uu-
liasiorluni qillerinermik ataatsimik ammaanissamik pi-
lersaaruteqartoqaraluarpalluunniit sulianut atatillugu 
arlalinnik unammilligassaqassaaq. Nunarsuarmi aatsi-
tassarsiorfiit maannakkorpiaq aatsitassat akiisa ap-
pasinnerannit naqisimaneqarput. Kalaallit Nunaanni 
suliniutinut aningaasaliissuteqarniarneq nunarsuup 
sinnerani aatsitassarsiortunit unammillerneqarpoq. 
Taamaammat tassunga atatillugu Kalaallit Nunaata 
unammilligassaa tassaavoq - sukkut tamatigut - inger-
latseqatigiiffinnut ikorfartuinissaq. Tamanna ilaatigut 
pisinnaavoq politikkikkut ikorfartuinikkut, tamannalu 
aqqutigalugu niuerfissanik nutaanik ammaaqataa-
nikkut, aammali Kalaallit Nunaanni maleruagassanik 
inatsisinillu nunami allamiunit aningaasaliissuteqartu-
nut nassuiaateqarnissamut allaffissornikkut ikiuun-
nikkut.

Uuliasiorluni/gassisiorluni suliaqarfimmi ujaasilluni 
qillerinermut atatillugu arlalitsigut unammilligassa-
qarpoq. Sikup qanoq isikkoqarnera, tassunga ilanngul-
lugit siku silalu pillugit paasissutissat aamma nunap 
pissusaanik ilisimasaqarneq misissorneqartut ilagiin-
nartarpaat. Periusissiamut piffissaliunneqartup iluani 
kalaallit tungaannit sulissutigineqarpoq – Kalaallit Nu-
naanni oqartussat nunanilu allani oqartussat suleqati-
galugit – ineriartornerup tamatuma pitsaanerpaamik 
ikorfartorneqarnissaa. Aatsitassanut periusissiassami 
Naalakkersuisut pilersinniarpaat GeoSurvey, ilaatigut 
Kalaallit Nunaanni nunap pissusaanik ilisimasaqarner-
mik siunissamilu nunami avatangiisinik ilisimasaqar-
nissamik ikorfartuisinnaasoq. Sinerissap assingata nu-
tarternera, sikup pissusiinik misissueqqinneq Kalaal-
lillu Nunaanni uuliakoortoqarnissaanut upalungaarsi-
manerup annertusarneqarnissaa suliniutaapput unam-
milligassanut taakkununnga iluarseeqataasussat.

Suliniutit
Aatsitassarsiornermi aamma uuliasiornermi/gassi-
siornermi naatsorsuutigisatut ineriartortoqarnissaa 
ikorfartorniarlugu aatsitassarsiornermut periusissia-
mi suliniutit suliassallu arlallit saqqummiunneqarput. 
Uuliasiornermut/gassisiornermut tunngatillugu ava-
taani nunamilu neqeroorutit arlallit ingerlanneqarput. 
Siunissami uuliasiornerit aatsitassarsiornerillu akit-
suuserneqartarnissaat pillugu aatsitassarsiornermut 
periusissiami siunnersuutit saqqummiunneqarput. Su-
liffissuaqarnermi atugassarititaasut allanngutsaalior-
niarlugit ilusissat 2014-imi upernaakkut katersuun-
nermi aalajangerneqarnissaat pingaaruteqarpoq. 

Ussassaarinermi ingerlatseqatigiiffiit immikkoortor-
taasa kajumissaarneqarnerat Kalaallillu Nunaata ava-
tangiisiisa pilerinarsaarneqarnerat kisimik ukkata-
rineqanngillat, aammali aningaasaliissuteqarnissamut 
aatsitassarsiornerullu aallartinneqarnissaanut tun-
ngatillugu niuerfinnik nutaanik ammaanissaq ukkata-
rineqarluni. Immikkoortoq 4.3 naapertorlugu umiar-
sualivinni, timmisartoqarfinni, nalunaarasuartaate-
qarnermi nukissiornermilu sanaartugassanik pilersaa-
rusiornerup inuiaqatigiit aallaavigalugit siunertamut 
naleqqunnerpaamik aatsitassarsiorfimmik pilersitsi-
nissaq ikorfartorneqassaaq. 

Suliffissaqartitsiniarnermik ilinniartitaanermillu 
 ingerlatsinermut piumasaqaatit
Kalaallit Nunaanni inuiaqatigiit imminut napatissin-
naasumik pitsaanerpaamik ineriartortinneqarnissaat 
aatsitassarsiornikkut siuarsarniarlugu, najukkami su-
liffeqarfiit ilanngutsinneqarnissaannik, suliffinnik pi-
lersitsinissamik, sulisunik piginnaanngorsaanissamik, 
inuusuttunut ilinniarfissanik aamma najukkami inuus-
sutissarsiuteqartut ineriartortinnissaannik naatsor-
suutigisat aatsitassarsiorfiit, Naalakkersuisut kom-
munillu akornanni isumaqatigiissummut ilanngunne-
qassapput. Isumaqatigiissut aanna ulluinnarni taane-
qartarpoq IBA-mik isumaqatigiissut (Impact and Be-
nefit Agreement). Aatsitassarsiorfiit, Naalakkersui-

sut kommunillu akornanni IBA-mik isumaqatigiissut 
aatsitassarsiorfiit ataasiakkaat inuiaqatigiinnik pit-
saasumik ineriartortitseqataanissaannut sakkuuvoq 
pingaarutilik. Aamma IBA-mik isumaqatigiissut kalaal-
linik sulisoqarnissaq kalaallillu suliffeqarfiutaannik 
atuinissaq pillugit aatsitassat pillugit inatsimmi § 18-
imi aalajangersagaq malillugu akuersissutillip pisus-
saaffiinik naammassinninniarnermut atatillugu isi-
gineqassaaq. Naalakkersuisut aamma kiffartuussinis-
samik suliffeqarfimmik namminersortumik isumaqati-
giissut aqqutigalugu kalaallit suliffeqarfiutaasa aatsi-
tassarsiortunut tunisassiorfittut inerisarneqarnissaat 
sulissutiginiarpaat.

TAKORNARIARTITSINERMIK INERISAANEQ 
Takornariartitsineq inuussutissarsiutaavoq nunani ta-
mani ineriartortinneqartoq, ilaatigut nunani ineriar-
torfiusuni akunnattumik aningaasarsiallit amerliar-
tuinnartut angalarusunnerulernerannit pisumik. FN-ip 
takornariartitsinermut immikkoortortaa UNWTO ma-
lillugu 2013-imi takornariat nunanit tamaneersut 5 
pct.-inik amerleriarsimapput, aamma UNWTO-p naat-
sorsuutigaa 2014-imi 4-4,5 pct.-inik suli amerle-
riaqqinnerussasut. Ukiuni kingullerni Kalaallit Nu-
naannut takornariat nunat tamat takornariarfigine-
qarnerannit ikinnerupput, Naatsorsueqqissaartarfillu 
malillugu unnuisut amerlassusaat 2013-imi taamaal-
laat 0,6 pct.-inik amerleriarsimapput, Kalaallilli Nu-
naannut timmisartukkut angalasut 2013-imi 1,3 pct.-
inik ikileriarsimallutik. 

Inuussutissarsiornermut, Aatsitassaqarnermut Sulif-
feqarnermullu Naalakkersuisoqarfiup naatsorsorsi-
mavaa, kalaallit akitsuusersuinerisa takornariartaas-
suit assut eqqortaraat. Assersuutitut naatsorsuutit 
takutippaat Kujataani ataasiarluni talinnermi aningaa-
sartuutit Islandimi talinnermit 18-eriaammik Svalbar-
dimullu talinnermi marloriaammik annertunerusut. 

Umiarsuarnut mikinernut tunngatillugu naatsorsuine-
rit paasinarsisippaat Islandimut Svalbardimullu sanil-

liullugu Kalaallit Nunaanni umiarsualivimmiinneq 139 
pct.-inik aamma 38 pct.-inik qaffasinnerusumik akit-
suusiisoqartartoq. Takornarianik amerlanerusunik ti-
kisitsinissamut pilerisaarinissaq allatigut aporfeqara-
luartoq, 2015-imut Aningaasanut Inatsisissatut Siun-
nersuusiornermut atatillugu akitsuusersueriaaseq na-
lilersorneqartariaqarpoq. 

Air Icelandip Kalaallit Nunaanni sumiiffinnut assigiin-
ngitsunut angallassisalerneratigut tikinneqarsinnaa-
sut amerlipput, takornariallu Islandikkoorlutik tikittar-
tut ukiuni kingullerni amerliartorlutik. Island ajornar-
torsiuteqarnikuugaluarluni takornarianik amerliartuin-
nartunik tikinneqartalersoq aqqutigalugu arlalinnik ta-
kornariartitsisarnissaq ilippanaateqarluarpoq. Islandi-
mut takornariartartut ukiuni aggersuni amerliartor-
tuarnissaannik naatsorsuuteqarnerup nassataanik Ka-
laallit Nunaannut takornariat amerliartorluarsinnaap-
put. Takornariarpassuit Islandimut tikittartut Kalaallit 
Nunaat aamma takusarusuttarpaat. Islandimit taama-
tut ”takornarianit tikinneqartarneq” isumaqarpoq, siu-
nissami takornarianik tikisitsiniartarnissaq pillugu Is-
land unammillertiginagu suleqatigisariaqaripput. Is-
landimiut tikittoqarnerusalernerata nassatarereerpaa 
2013-imi Air Icelandip ilaasunik Ilulissanut Kulusum-
mullu angallassisarnerani ilaasut 10 pct.-inik aamma 
12 pct.-inik amerleriarsimanerat, taamaammat timmi-
sartuutileqatigiiffiup Ilulissanut tikittarnerit Ilulissa-
niillu aallartarnerit aappaagu amerliniarpai. 

Inuussutissarsiornermut, Aatsitassaqarnermut Sulif-
feqarnermullu Naalakkersuisoqarfiup akitsuutit im-
minnut assersuullugit suliarai, tassani takutinneqar-
poq Kalaallit Nunaanni Dash 8-mik angalanermi ilaasu-
mut ataatsimut akitsuutit 1.068 koruuniusut, Keflavi-
kimi 175 koruuniusut, Reykjavikimi 328 kooruniusut 
Svalbardimilu 538 koruuniusut. Airbus 330-mik tim-
misartuussinermut naatsorsuinerit takutippaat Ka-
laallit Nunaanni ilassumut ataatsimut aningaasartuu-
tit katillugit 1.117 koruuniusut, Islandimi (Keflavik) 
177 koruuniusut Svalbardimilu 331 koruuniusut. 



Sumiiffinni nunami aalajangersimasuni takornariartit-
sinermut akuersissuteqartarnissaq pillugu Inatsisar-
tut inatsisaat nr. 19, 3. december 2012-imeersup 
akuersissutigineqarneratigut naatsorsuutigineqarpoq 
Kalaallit Nunaanni takornariartitsinermik inuussutis-
sarsiuteqartut sanaartornissamut aningaasaliissute-
qarusunnerulernissaat, taamaalilluni takornariat pit-
saanerusunik neqeroorfigineqartalerlutillu misigisas-
saqartinneqalissapput. Tassunga atatillugu naatsor-
suutigineqarpoq ilaatigut takornariat akiliillutik pinia-
riartinneqartarnerat aalisariartinneqartarnerallu pit-
saanerusumik inatsisitigut ineriartortinneqassasoq. 

Aporfiusinnaasut/unammilligassat
Nalissaqanngitsumik misigisassaqartitsisoqaraluar-
toq Kalaallit Nunaannut, Kalaallit Nunaannit Kalaallillu 
Nunaanni angalanermi aningaasartuutaasartut su-
liaqarfiup ineriartorteqqinneqarnissaanut annertuu-
mik killilersuipput. Akitsuutit nalinginnginnaasumillu 
akigitinneqartartut takornariarfissatut unammilligas-
sanut allanut sanilliullugit Kalaallit Nunaanni qaffasip-
pallaarput. Taakkua saniatigut sinersorlutik takorna-
riat nunamut ikaartinniarneqarnissaannut attaveqaa-
tit amigaateqarput, amerlasuutigullu nunami atortut 
ullutsinnut naapertuuttuunatik. Qitiusutut ajornartor-
siutaasartut ilagaat Kalaallit Nunaanni timmisartoqar-
fiit ammasarfii, ammasarfii eqarpallaarput, taamalu 
nunat tamat ingerlaartarfiinut pitsaanerusumik naleq-
qussaanissamut akornutaallutik, tamatuma Kalaallit 
Nunaat tikeraassallugu kajuminnaannerutittarpaa.

Suliniutit
Naalakkersuisut - soqutigisaqaqatigiit arlallit suleqa-
tigalugit - Kalaallit Nunaanni takornariartartut pillugit 
kisitsisitigut paasissutissat pitsanngorsaaffigalugit 
suliaqarput. Inuussutissarsiutip killiffia ineriartornis-
samullu periarfissai sapinngisamik takujuminarner-
paatinniarlugit kisitsisitigut paasissutissat tatiginar-
nerusut qulakkeerneqarnissaat siunertaavoq.

Kalaallit Nunaanni sinersorlutik takornariartaassuar-
nut nunamilu takornariartitsisarnermut akitsuusiisar-
nerup misuiffigeqqissaarneqarnerata takutippaa, ta-
kornariartitsisarnermik inuussutissarsiuteqarnerup 
ineriartorteqqinneqarnissaanut akitsuutit qaffasinne-
rat aporfiulluinnartartoq. Akitsuutit appartinneqar-
nissaannut ilusissat assigiinngitsut suliniutillu allat 
inuussutissarsiutip ineriartortinneqarnissaanut pit-
saanerusumik atugassaqartitsisussat kingunerisin-
naasaat misissoqqissaarneqarput. Aningaasanut inat-
sisissap suliarineqarnissaanut qulaani pineqartut kin-
gunerisinnaasaat naatsorsoqqinneqassapput, tassa 
attaveqaatit nunattalu karsiata attanneqarnissaanut 
aningaasartuutinik matussusiiniarluni takornariat 
amerlanerusut tikisittalerniarlugit akitsuutit qanoq 
appartinneqartigisinnaanersut naatsorsorneqassaaq. 

Kiisalu Sumiiffinni nunami aalajangersimasuni takor-
nariartitsinermut akuersissuteqartarnissaq pillugu 
Inatsisartut inatsisaat nr. 19, 3. december 2012- 
imeersoq malillugu 2014-imi takornariartitsinermut 
akuersissutit siulliit tunniunneqarnissaannut tunnga-
tillugu Qeqqata Kommunia kiisalu soqutigisaqaqatigiit 
peqatigalugit maannakkut sulisoqarluni. 

Suliffissaqartitsiniarnermik ilinniartitaanermillu 
 ingerlatsinermut piumasaqaatit
Kalaallit Nunaanni takornariartitsinerup inuussutis-
sarsiutitut ineriartortittuarneqarnissaa qulakkeer-
niarlugu pingaaruteqarpoq innuttaasut takornariartit-
sinerup iluani suliaqartut ilinniartitaanissaasa pigin-
naanngorsarneqarnissaasalu ukkatarineqarnissaa. 
Suliassaqarfiit pingaarnerit tassaapput tuluttut 
pikkorissaaneq, niuernermi aningaasaqarnermilu kii-
salu kiffartuussinermik pikkorissaanerit. Siusinneru-
sukkut oqaatigineqareersutut pingaaruteqarpoq suli-
niutit taakku takornariaqarfiunerpaasartup avataani 
ingerlanneqarnissaat.

4.2 Pisortat suliassaqarfiinik 
 nutarsaa neq qitiusumillu 
 atugarissaarnikkut kiffartuussinerit 

Inuit ukiumikkut katitigaanerisa ineriartornerat kisiat 
eqqarsaatigaluguluunniit naatsorsuutigineqassaaq pi-
sortat aningaasartuuteqarnerulernissaat. Tamatu-
munnga aaqqiissutissat ilagaat pisortat karsiisa iser-
titaqarnerulernissaat. Aammali pisortat aningaasaa-
taannik pitsaanerusumik atuinissamut pingaaruteqar-
poq periarfissanik atuilluarnissamut tunngatillugu 
pissutsinik misissuinissaq. Taamaammat pisariaqar-
poq allatut eqqarsartarnissarput, aaqqissuussaassut-
sit assigiinngitsut akimorlugit suleqatigiinnissamik 
eqqarsartarnissarput aamma aaqqissuusseqqinnerit 
pisariaqartinneqartut naammassineqarnissaat.

PISORTAT SULIAQARFIINIK NUTARSAANEQ PISA-
RIILLISAANERLU 
Pisortat suliaqarfiini tunngaviusunik allannguinissaq 
pisariaqarpoq. Pisortat suliaqarfii inuiaqatigiit ani-
ngaasaqarnerannut tamarmiusumut ilaalluinnarput, 
pingaaruteqarporlu pisortat isumalluutaannik atuil-
luarnissap qulakkeerneqarnissaa. Kommunit aamma 
Namminersorlutik Oqartussat akornanni suliassat aki-
sussaaffiillu agguaanneqarsimanerat erseqqinneru-
lersittariaqarpoq, digitalinngortitsineq annertusine-
qassaaq pisortallu ingerlatsivianni ineriartorneq ukiu-
ni aggersuni aningaasaqarnikkut pitsaasumik ineriar-
tornermut annertunerusumik ikorfartuutigineqarta-
riaqarpoq. Aningaasaqarnermut Nunamullu Nammi-
nermut Naalakkersuisoqarfik Naalakkersuisunit pe-
qquneqarpoq pisortat suliaqarfiinik nutarterinissa-
mut, makku pingaarnertut suliniutigalugit:

• Innuttaasut imminnut kiffartuunnerulernerat (Sulli-
sivik)

• Assersuutigalugu eqqaavilerinernut aamma meeq-
qerivimmiinnernut akiliutissanik pisortat akileeqqu-
sisarnerannik pisariillisaaneq

• Pisortat pisiniartarnermik politikkiannit ineriartor-
titseqqinneq atortuulersitsinerlu

• Pisortat ingerlatsineranni ataatsimut kiffartuussi-
nikkut aaqqiinerit allat

• Ilaatigut sulisut nikerarnerat annikillisinniarlugu 
aamma najukkami sulisinnaasunik atuineq annertu-
sisinniarlugu piginnaanernik ineriartortitsineq

• Kommunit suleqatigalugit ataatsimoorussanik pi-
sortatigoortumik suliniutit allat

Pisortat ingerlatsinerannik nutarterinermi suliniuti-
gineqarput ilaatigut Namminersorlutik Oqartussat 
iluini suleqatigiinneq ilaatigullu pisortat ataatsimut 
suleqatigiinnerat. Ataatsimoorussamik pisortatigoor-
tumik suleqatigiinneq naalakkersuinikkut ataqatigiis-
saarisoqatigiit oqartussaaffigisaanni pisarpoq Naa-
lakkersuisunit, borgmesterinit aamma Kanukoka-mut 
siulittaasumit peqataaffigineqartartumik. Namminer-
sorlutik Oqartussani allaffissornerup nutarterneqar-
neranik sulineq namminermi sulinermiippoq ataqati-
giissaarneqassallunilu naalakkersuisoqarfimmi pisor-
taqatigiit aqqutigalugit. Pisortat suliaqarfiinik nutar-
terinissamut pisariillisaanisamullu maannakkorpiaq 
qanoq inissisimasoqarnersoq immikkoortumi tulliut-
tumi saqqummiunneqassaaq.

Digitaliusumik attaveqaqatigiinneq
Innuttaasut digitaliusumik attaveqaqatigiittarnis-
saannut nunamut tamarmut aaqqiissutissaq suliaralu-
gu 2014-imi aallartinneqarpoq. Innuttaasut Sullissivik 
aqqutigalugu pisortanut suliffeqarfinnullu sukkaneru-
sumik attaveqartalernissaat ilutigalugu pisortat su-
liassaqarfiini sipaaruteqarneq pisariillisaanerlu tassa-
ni iluanaarutaapput. 

Missingersuutitigut suleqatigiinnissamik kommuninik 
nutaamik isumaqatigiissuteqarneq
Missingersuutitigut suleqatigiinnissamik kommuninik 
nutaamik isumaqatigiissuteqarneq januar 2014-imi 
Naalakkersuinikkut Ataqatigiissaarisoqatigiit akuer-
sissutigaat. Isumaqatigiissut taanna aqqutigalugu qu-
lakkeerneqassaaq Kommunit Namminersorlutillu 
Oqartussat naalakkersuinikkut allaffissornikkullu su-
leqatigiinnissaannut erseqqissumik paatsuugassaan-



ngitsumillu ilusilersuinissaq. Missingersuutitigut sule-
qatigiinnissamik isumaqatigiissummut tunngaviuvoq 
aningaasat sorliit aningaasaqarnikkut attanneqarsin-
naasumik ineriartortitsinissamut aamma Namminer-
sorlutik Oqartussat kommunillu akornanni oqimaaqa-
tigiissumik akisussaaffimmik agguaassinissamut 
atorneqarnissaat pillugit illuatungeriit isumaqatigiin-
nerat. Missingersuutitigut suleqatigiinnissamik isu-
maqatigiissut ataani pineqartut isumaqatigiissuti-
gineqarnerannik aallaaveqarpoq:

• Suliniuteqarfiusunut tamanut ukiunut arlalikkaanut 
pilersaarusiortarneq. Naalakkersuinikkut ataqati-
giissaarisoqatigiit minnerpaamik ukiumut ataasiar-
lutik ingerlatsinikkut pilersaarusiat imarisai oqalli-
sigalugillu ataqatigiissaartassavaat, kingornalu ani-
ngaasanut inatsisip kommunillu missingersuutaasa 
suliarineqarnerinut ilanngussinnaallugit. Ingerlatsi-
nikkut pilersaarusiat pisortat aningaasaqarnerannik 
piffissaq ungasinnerusoq isigalugu pilersaarusior-
nermut tunngaviussapput.

• Pilersaarusiornermi aallaavigineqassapput inuit 
ukiumikkut katitigaanerisa ineriartornerat kiisalu 
naalakkersuinikkut suliniutissat ataqatigiissaariso-
qatigiinni eqqartorneqartut. Suliniuteqarnissamut 
Naalakkersuisut kommunalbestyrelsillu piginnaatit-
sisariaqarput.

• Kommunit missingersuusiornerannut aamma iluaqu-
taasinnaasumik missingersuutitigut suleqatigiinnis-
samut ukiumoortumik ingerlatsisarnissaq isumaqa-
tigiissutigineqassaaq. Tamatuma saniatigut ukiu-
moortumik ingerlatsisarnikkut qulakkeerneqassaaq 
sunniutinik uuttuinerit pissutsillu allat missinger-
suutitigut suleqatigiinnermut sunniuteqarsinnaasut 
kinguneqaatissaasa ingerlaavartumik ilanngunne-
qartarnissaat.

• Kalaallit Nunaanni oqimaaqatigiissumik siuarsaanis-
sap ineriartortitsinissallu qulakkeerneqarnissaa 
siunertaralugu piumasaqaatit piviusunik aallaavillit 
malillugit kommunit akornanni nalimmassaasoqas-
saaq.

• Missingersuutitigut suleqatigiinnermi suliat sunniu-
taat uuttortarneqarsinnaasariaqarput. Naalakker-
suinermi pingaarnertut sunniutit uuttortarneqarnis-
saat ataqatigiissaarisoqatigiit isumaqatigiissutigis-
savaat, sunniutit suliniutit nalilersornissaannut 
tunngaviliissapput kingusinnerusukkullu suliniutit 
iluarsartuunneqarnerannut tunngaviliissallutik.

• Oqimaaqatigiissitsilluinnarnissamut tunngavik an-
nertusisaq 1, (DUT (kommunit suliakkerneqartarne-
risa matussuserneqartarnerat)) suliniutinut kommu-
ninut kinguneqartussanut tamanut ilanngunneqas-
saaq. Aningaasaqarnikkut sullissinikkullu kingune-
qaatissat sapinngisamik piaartumik erseqqissaaffi-
giniarlugit inatsisitigut suliat ataqatigiissaarneqar-
nissaat pillugu illuatungeriit isumaqatigiissuteqar-
put. 

• Inatsisitigut suliniutissat sorliit ukiup tulliani inatsi-
silerinermi pingaarnerutinneqassanersut ataqati-
giissaarisoqatigiit oqaluuserissavaat. 

• Paasissutissanik naammattunik tunngaveqarluni 
aalajangiisoqassaaq. Taamaammat ataqatigiissaa-
risoqatigiit sulissutiginiarpaat pisortat suliassaqar-
fiisa kisitsisitigut naammattumik paasissutissanik 
tunngaveqarnissaasa qulakkeerneqarnissaat. Sulia-
mut tassunga aamma ilaatinneqassapput aningaa-
saqarnermik aqutsinissamut pingaarnertullu nalu-
naarsuinissamut tunngavissatut ataatsimut angu-
niakkat isumaqatigiissutigineqarnissaat, tassa su-
liaqarfissatut isumaqatigiissutaasumi suliniutit an-
guneqarnissaat siunertaralugu.

• Ataqatigiissaarisoqatigiit oqaluuserissavaat kom-
munit illuliornissamut attaveqaasersuinissamullu 
aningaasaliissuteqarnissaannut avataanit aningaa-
saleeqataarusuttunut atugassarititaasut. Atugas-

1   Kommunit aningaasaqarnerinut sunniuteqartussamik Nammi-
nersorlutik Oqartussat malittarisassanik allannguigaangata ata-
atsimoortumik tapiissutit iluarsineqarnissaannut DUT (kommu-
nit suliakkerneqartarnerisa matussuserneqartarnreat) atorneqa-
rtarpoq. Ataatsimoortumik tapiissutit iluarsineqassapput kom-
munit aningaasartuutaannut naapertuuttumik. Tunngavigisaq il-
luatungeriinnut tamanut atuuppoq, tassa kommunit aningaasar-
tuuteqartinneranni imaluunniit aningaasartuutinik ikilisitsisumik 
suliassanik oqilisaaffigineqarneranni.



sarititaasutigut qulakkeerneqassaaq aningaasaliis-
sutit taama ittut inuiaqatigiit aningaasaqarnerannut 
iluanaarutaanissaat aamma pisortat akiitsuinut ta-
marmiusunut tunngatillugu atugassarititaasunik 
ataqqinnittuunissaat.

Ataatsimoortumik tapiissutinik nalimmassaanissa-
mut tunniussisarnissamullu malittarisassat nutaat
Naalakkersuinikkut Ataqatigiissaarisoqatigiit aala-
jangiipput ataatsimoortumik tapiissutinut nalimmas-
saareriaasissamik tunngavissanillu nutaanik siunner-
suusiortoqassasoq. Sulineq naalakkersuinikkut ataqa-
tigiissaarisoqatigiinni aallartinneqareerpoq, taakku 
10. december 2013-imi ataatsimiinnerminni sulinium-
mut pingaarnertut tunngavissat pilersaarutillu akuer-
sissutigivaat. 

Nalimmassaasarnermut ataatsimoortumillu tapiissu-
tinut tunngatillugit malittarisassat nutaat oqaluuse-
rineqarnerannut tunngaviupput ilaatigut nuttarnerup 
nassataanik kommunit akornanni assigiinngitsumik 
ineriartortoqarnera, kiisalu innuttaasut ukiumikkut 
katitigaanerat kisiat aallaavigalugu pilersuisinnaasu-
nik naatsorsuisimaneq, ajornanngitsoq kisiannili kom-
munit tunngavimmikkut atugaasa assigiinngissute-
qarnerannut naapertuutinngitsoq maanna nalimmas-
saasarnermi ataatsimoortumillu tapiissutinik tunnius-
suisarnermi aallaavigineqartarnerat. Aammattaaq 
kommuninik aaqqissuusseqqittoqareernerani inuiaqa-
tigiit atugarissaarnerisa annertusartuarneqarnis-
saannut kommunit annertunerusunik suliassaqaler-
put, allaffissornerilli akornanni suliassanik agguaassi-
sarnermi ingerlaavartumik allanngortiterisoqartarnis-
saa anguniagaavoq. 

Ullumikkut inummut akileraarutinik nalimmassaasar-
neq tunngavimmigut oqimaaqatigiissitsisanngilaq, 
tassa nalimmassaanissamut aningaasaliissutissat kil-
lissaat tikinneqartarami nalimmassaanissamut tapiis-
sutissat killissaat suli anguneqanngitsoq. Nalimmas-
saanermi kisitsisitigut oqimaaqatigiissitsisoqarta-

riaqarpoq, taamaalilluni aningaasaliissutissatut ta-
piissutissatullu naatsorsorneqartut imminnut naaper-
tuuttunngortinneqassammata. Kommunit 115 pct. 
angul lugit aningaasaliissuteqartussat kommuninit 90 
pct. angullugit pissarsisussanit eqqugaaqqaarneru-
sarput. Kingullertut pineqartut 2013-imi 89,7 pct. an-
gullugit nalimmassaaffigineqarsimapput.

Taamaattumik kommunit akornanni nalimmassaasar-
neq nutaamik aaqqissuunneqassaaq, ullumikkornit an-
nertunerusumik pissarsissutaasinnaasumik agguaas-
sisoqartalernissaanik qulakkeerinnittussamik. Tun-
ngaviit siunertallu pingaarnerit tassaapput:

• Kommunit akornanni aningaasaqarnikkut assigiis-
sitsinerusoqassaaq taamaalillunilu aamma innuttaa-
sunut periarfissat assigiinnerulersinneqassallutik.

• Assigiissitsinerunermi aningaasaqarneq kisimi pine-
qanngilaq aammali assigiimmik periarfissaqarnissat 
pineqarlutik.

• Periuseq sapinngisamik paasiuminartuussaaq pisa-
riitsuussallunilu tamatumunngalu peqatigitillugu sa-
pinngisamik naapertuilluartuussalluni.

• Tamakkiisumik nalimmassaanissaq aallaavigineqan-
ngilaq, tassa malittarisassat periarfissiissammata 
kommunit namminneq pisariaqartitaannut tunnga-
tillugu kommunit kissaataannik periusissamillu toq-
qaanissaannik ammaanissamut.

Nalimmassaasarnerup allanngortinneqarneratigut 
aningaasat taakku kommunit akornanni allatut ag-
guaanneqartalissapput. Maanna aaqqissuussaassutsi-
mut sanilliullugu pingaartinnerusat allat malillugit al-
latut agguaassisalerneq matumani pineqarpoq.

Aammattaaq ataatsimoortumik tapiissutit isumaqati-
ginninniutigineqartarneri nutaamik tunngaavssiorne-
qassapput, tassunga ilanngullugu suliassanik nuussi-
nermut atatillugu DUT-imut (kommunit suliakkerne-
qartarnerisa matussuserneqartarnerannut) assingu-
sumik tunngavilersuusiornissaq. Ataatsimoortumik 

tapiissutit akileraarutitigullu isertitat agguaaneqar-
tarnerat, taakkua nalimmassarneqartarnerat ilanngul-
lugu tassaapput ataatsimut isigalugit kommunit ani-
ngaasaqassussaannut aalajangiisuusartut, taamaam-
mat taakku imminnut ataqatigiipput.

Akileraarutitigut isertitat aamma kommunit, Kanuko-
kap Namminersorlutillu Oqartussat akornanni ataatsi-
moortumik tapiissutinik isumaqatiginninniarnermi 
a ngusat aallaavigalugit aningaasat nalimmassarne-
qartut ukiumiit ukiumut allanngortarput. 

Nalimmassaanissamut malittarisassap nutaap nassa-
taanik ullumikkut ukiullu arlallit ingerlanerini kommu-
nit nalimmassaaffigineqarnissaannut attanneqarsin-
naasumik tunngaviliisoqassaaq.

Suleqatigiissitat Namminersorlutik Oqartussanit, 
kommuninit Kanukokamillu qitiusumit soqutigisaqa-
qatigiinnik inuttaqartut siunnersuummut piareersaa-
siussapput. Nalimmassaanissamut malittarisassat nu-
taat ilaatigut sumi najugaqarnermut tunngatillugu na-
joqqutassarpassuarnik ilaatigullu inuiaqatigiit ani-
ngaasaqarnerannut tunngatillugu najoqqutassarpas-
suarnik immaqalu aaqqissuussaanikkut najoqqutas-
sarpassuarnik tunngaveqarnissaat siunnersuutigine-
qarpoq. Kommunit aningaasartuutaannut tunngatillu-
gu immikkuualuttut tamarmik aalajangiisuussapput. 
Inaarutaasumik siunnersuutissaq april-maj 2014-imi 
piareerneqarsimassasoq naatsorsuutigineqarpoq. Ta-
matuma inatsisitigut malitseqartinneqarnissaa naat-
sorsuutigineqassaaq.

Missingersuutit pillugit inatsit nutaaq
Naalakkersuinikkut pingaarnersiuinermut atatillugu 
pisortat missingersuutaat paasissutissatut atorne-
qartariaqarput. Taamaalilluni missingersuutit pillugit 
inatsisissap misissorneqarneratigut naalakkersui-
nikkut aalajangiinissamut atatillugu pitsaanerusumik 
aalajangiinissamut tunngavissiisoqassaaq. Missinger-
suutit pillugit inatsisip misissorneqarnera aallartinne-

qareerpoq. Ilaatigut aalajangiiffigisassatut siunner-
suutit (UKA2012/64 aamma UKA2013/33) akuersis-
sutigineqarnerisa kingunerannik taamatut misissuiso-
qarpoq, misissuinerullu ilaatigut aningaasaqarnermik 
aqutsineq pitsanngorsaaffigissavaa. Ullumikkut mis-
singersuutit pillugit inatsimmi tunngavigineqarpoq 
aningaasanik tigoriaannaateqarnissaq, tamanna 
erseq qissumik iluaqutissartaqarpoq. Taarsigassarsi-
nissamut periarfissat killeqarmata isertitat aningaa-
sartuutillu ingerlaavartumik oqimaaqatigiissinneqar-
tariaqarput. Taamaammat aamma aningaasaliissutit 
ingerlatsinermilu aningaasartuutit imminnut saniller-
suunneqartarput. Taamaattumik aningaasaliissutit 
piffissamut ungasinnerusumut pitsaasumik kingune-
qartarnerat naalakkersuinikkut pingaarnersiukkanut 
toqqaannartumik ilanngunneqarneq ajorput. Tamatu-
ma nassataanik Namminersorlutik Oqartussat illuu-
taannik (inissiat suliffeqarfiillu) aserfallatsaaliuinis-
saq kinguaattooqqangaatsiarpoq. Aamma missinger-
suutit pillugit inatsimmik misissuinerup nassataanik 
naalakkersuinikkut pingaarnersiukkat innuttaasunut, 
suliffeqarfinnut pisortallu karsiinut naatsorsuutigisa-
tut sunniuteqarluarnissaannik aallaaveqarnerusumik 
atugassarititaasut pilersinneqassapput. Sanaartor-
neq aamma missingersuutit pillugit inatsisissap misis-
sorneqarnissaanut malitsitut paasissutissat pillugit 
paasisaqarnerorusukkuit takuuk immikkoortoq 4.3.

Aaqqissuusseqqinnerup nalilersornera
2009-mi aaqqissuusseqqinnerup nassataanik kommu-
nit 18-iusimasut sisamanut ikilisinneqarput. Aaqqis-
suussaanermut Isumalioqatigiissitat Naalakkersuisul-
lu tamatumunnga tunngavilersuutigaat, aaqqissuusse-
qqinneq suliassanik naammassisaqarfiunerusassasoq 
aamma innuttaasunik assigiinnerusumik sullissisoqar-
tassasoq, tassa kommunit angisuut aningaasaqar-
nikkut imminnut napatinnerusinnaammata suliassati-
gullu ilisimasaqartunik avatangiiseqalersitsisinnaam-
mata. Aaqqissuusseqqinnerup anguniakkanik naam-
massinninnissamut qulakkeerinninnissaa anguniarlu-
gu makku nalilersorlugit aallartinneqarput:



• innuttaasut pitsaanerusumik sullinneqarnissaannik 
anguniagaq naammassineqarsimanersoq, tassa 
kommuninut sisamaasunut tamanut tunngatillugu 
aamma kommunit sisamat akornanni assersuussi-
nermut tunngatillugu

• kommunit aqutsisui ilisimaarinnilluartunngortinne-
qarsimanersut aamma isumaliutissiissummi inassu-
tigineqartutut piginnaanngorsarneqarsimanersut

• innuttaasunik kiffartuussiviup tikikkuminartunngor-
sarneqarnissaanik anguniagaq naammassineqarsi-
manersoq

• pisortat aqutsineranni sunniiveqatigiittarneq
• naalakkersuinermut allaffissornermullu kiisalu in-

nuttaasunut tunngatillugu najukkami oqartussaaqa-
taanermik ilanngussinermillu paasinnittaatsimut 
aaqqissuusseqqinnerup sunniutai

• pitsaanerusumik sunniuteqarnerusumillu innuttaa-
sunik sullissinissamik anguniagaq naammassineqar-
simanersoq

Aaqqissuusseqqinnerup sunniutaannik qulaajaanerup 
saniatigut nalilersuinermi isummerfigineqassaaq, su-
liamik maanna isumaginninneq siunertamut naaper-
tuunnersoq, suliamik isumaginninnissamut nutaanik 
malitassaqassanik pilersitsisoqassanersoq kiisalu 
kommunit angissusaannut amerlassusaannullu naleq-
qiullugu kommunit ullumikkut aaqqissuussaanerat 
siunertamut naapertuunnersoq. Naatsorsuutigineqar-
poq inaarutaasumik nalunaarusiaq maj/juni 2015-imi 
saqqummiunneqassasoq, tassa kingusinnerusukkut 
inatsimmut kingunerisinnaasat 2016-imi upernaakkut 
katersuunnermi ilanngunneqarniassammata.

Pisiniartarnermut periusissiaq
Namminersorlutik Oqartussani ingerlatsinermut ani-
ngaasartuutit ikilisinneqassapput Namminersorlutik 
Oqartussani pitsaanerusumik ataatsimut pisiortortar-
nerup qulakkeerneratigut. Namminersorlutik Oqartus-
sat ingerlatsinerat aningaasatigut sipaarfigineratigut 
aningaasat aningaasartuutinik isertitanillu oqimaaqa-
tigiissaarinerusinnaasut pigineqalissapput. Siunnerfi-

limmik pisiortortarnikkut taamatut ingerlatsinissaq 
ikorfartorneqassaaq, ilaatigut qitiusumit pisiortornis-
samut isumaqatigiissuteqarnikkut, ilaatigullu nioqqu-
tissanik kiffartuussinissanillu pisisarnerup annertu-
nerusumik unammillissutigineqarneratigut. 

Pisortat suliariumannittussarsiuussinerat neqerooru-
tinillu anginerusunik pissarsiniarnerat Kalaallit Nu-
naanni tusagassiorfinni saqqummiunneqartassapput. 
Pisiortornissamut isumaqatigiissuteqarnikkut Nam-
minersorlutik Oqartussat ilaatigut ukkatariniarpaat 
CSR, inatsimmi piumasaqaatit saniatigut inuttut, ile-
qqorissaarnermi, avatangiisitigut silaannartigullu pis-
sutsinut tunngatillugu suliffeqarfiup nammineq pium-
assuseq malillugu suliaa. Namminersorlutik Oqartus-
sat pisiniaraangata pingaaruteqarpoq suliffeqarfiit 
kalaallisut danskisullu saaffigineqarsinnaanerat 
eqqarsaatigalugu assigiimmik atugassaqartinneqar-
nissaat. Tamatuma saniatigut suliffeqarfiit inuiaqati-
giinnik imminnut napatinnerusinnaasunik pilersitsi-
niaqataanersut misissorneqartarpoq. Pingaartumik 
ukkatarineqassaaq Namminersorlutik Oqartussat pi-
siniarnertik aqqutigalugu qanoq suliffeqarfiit ilinniar-
fissanik, ilinniartoqarnissamik sulinermilu sungiusar-
fissanik pilersitsisinnaanerannut Namminersorlutik 
Oqartussat sunniuteqarsinnaanersut. 

Siunnerfilimmik pisiortortarneq aaqqissuunneqarpoq 
Namminersorlutik Oqartussat tamarmiusut pisiortor-
nermik ingerlatsisussanngorlugit inerisaasussanngor-
lugillu. Piffissaq ungasinnerusoq eqqarsaatigalugu 
Naalakkersuisunit kissaatigineqarpoq Siunnerfilim-
mik pisiortortarneq Kalaallit Nunaanni pisortat su-
liaqarfiinut tamanut ikorfartuutaassasoq. Pisortat su-
liaqarfiisa pisariillisarneqarnissaanik Naalakkersuisut 
anguniagaqarnerannut tunngatillugu siunnerfilimmik 
pisiortortarnissaq suliniutinut pingaarutilittut ilaa-
voq. Tassunga ilanngunneqassaaq Namminersorlutik 
Oqartussat EU-mik suleqatigiinnissamik isumaqati-
giissutertik naapertorlugu naapertuilluartumik, paa-
siuminartumik pitsaasumillu pisiortortarneq pillugu 

politikkeqarnissamik imminnut pisussaaffilernikuum-
mata, tassanilu suliffeqarfiit naligiimmik peqataanis-
saat qulakkeerneqassaaq.

Namminersorlutik Oqartussat pisiniartarnerata an-
nertunerusumik unammissutigineqarneratigut naat-
sorsuutigineqarpoq ukiut tallimat tulliit ingerlaneran-
ni katillugit 55 mio. koruuninik sipaaruteqartoqassa-
soq, taakku 2014-imut aningaasanut inatsisissatut 
siunnersuummut ilanngunneqarput. 

Pisiortornermut tunngasuni sipaarutit piviusunngor-
tinneranni tunngavigineqarput:

• Pisiortornermi isumaqatigiissutit immikkoortorta-
nut tamanut nalunaarutigineqassapput

• Siunnerfilimmik pisiortornissaq pillugu isumaqati-
giissummi isumaqatigiissutaasut malilluinnarneqas-
sapput

• Siunnerfilimmik pisiortornermi suliaqarfiit arlallit 
akimorlugit isumaqatigiissuteqarfigineqassapput

• Immikkoortuni sinaakkutaasumik isumaqatigiissu-
siorfiusimanngitsuni neqeroorutit amerlanerusut 
pissarsiarinerisigut immikkoortortaqarfiit pitsaa-
nerusumik unammillertitsissapput

• Namminersorlutik Oqartussani qitiusumik kukku-
nersiuisarfiup Namminersorlutik Oqartussat pisior-
tornerat malinnaaffigissavaa.

Tamatuma saniatigut pitsaanerusumik sunniuteqarne-
rusumillu pisiortornikkut sipaarutaasinnaasut Siun-
nerfilimmik pisiortornermi aalajangersarluarneqar-
tarnerunissaat sulissutigineqarpoq. Suliaq tamanna 
ikorfartorniarlugu misissueqqissaarnissamut atortoq 
pisiarineqarpoq.

Siunnerfilimmik pisiortornermi ilaatigut angalasar-
nermut avataaniillu siunnersorteqartarnermut tun-
ngassuteqartut 2014-imi ukkatarineqassapput.

Pisortani sulisunik piginnaanngorsaaneq 
Sunniuteqarluartumik pisortat ingerlatsissappat ilin-
niartitaaneq piginnaanngorsaanerlu pingaaruteqar-
luinnartuupput. Taamaammat naalakkersuinikkut ata-
qatigiissaarisoqatigiit kommunini Namminersorlutillu 
Oqartussani ilinniartitaanermik piginnaanngorsarne-
qarnissamillu pisariaqartitsinerit qulaajarlugit aallar-
tippaat. Qulaajaaneq tamanna sulisunik pisortanillu pi-
ginnaanngorsaanissamut pilersaarusiornermik nassa-
taqassaaq. Siullertut kommunit Namminersorlutillu 
Oqartussat akornanni erseqqissagassat marluk toq-
qarneqarput:

•   Aningaasaqarniarnikkut aqutsinermi piginnaasat
• Aningaasaqarnikkut atugassarititaasunik aalaja-

ngersaaneq
• Missingersuusiorneq missingersuusiornermilu piu-

masaqaatit
• Missingersuutinik naatsorsuutinillu aqutsineq
• Naatsorsuutit naatsorsuutinillu saqqummiussineq
• Ingerlaavartumik nalunaarusiorneq pingaarnertut 

kisitsisinik saqqummiussineq ilanngullugu
• Misissueqqissaarnerit missiliuinerillu
•   Allannguinissamut piareersimanerup aamma allan-
 nguinernik ingerlatsisinnaanerup aqutsisinnaanerul-
 lu piareersimaneranik misissueqqissaarneq
• Suliniutit
• Suliarineqartartut
• Aaqqissuussaassutsimik paasinninneq

Pisariaqartitanik qulaajaanermi iliuuseqartarnermit 
siunnerfeqarnermut naalakkersuinermillu ingerlatsi-
nermi aaqqissuussaanikkut killiffiit tamarmik isum-
mersorfigineqassapput. Aqutsisoqatigiit Aningaasa-
qarnermut Nunamullu Namminermut Naalakkersuiso-
qarfimmit, kommunaldirektørinit sisamaasunit kiisalu 
Kanukokami pisortamit inuttaqartut suliniummik 
aqutsissapput. Piginnaasatigut pisariaqartitanik 
taakkununngalu atatillugu pilersaarutinik qulaajaaneq 
2015-ip aallartinnerani naalakkersuinikkut ataqati-
giissaarisoqatigiinnut nalunaarutigineqassaaq.



Namminersorlutik Oqartussat qitiusumik allaffeqar-
fiat 2014-2016-imut tunngatillugu HR-imik periusis-
siorlugu Namminersorlutik Oqartussat suliaqarput. 
HR-imik periusissiaq aqqutigalugu Namminersorlutik 
Oqartussani sulisut tatiginartunik aalajangiinissamut 
tunngavissianik tunniussiuaannartarnissaat naalak-
kersuinikkullu aalajangikkanik piviusunngortitsisar-
nissaat anguneqassaaq. 

Pisortat sulisunut tunngatillugu toqqaannartumik aki-
sussaaffillit qaffasissumik piginnaasaqarnissap qu-
lakkeerneqarnissaanut pingaarutilittut inissisimapput 
aamma sulisumik piginnaasaatigut inuttullu ineriar-
tortinneqarnissaat tapersersussavaat. Taamaammat 
piffissaq aggersoq eqqarsaatigalugu Namminersorlu-
tik Oqartussat pisortat suliassaminnik isumaginnis-
sinnaasunngorlugit inerisarneqarnissaat ukkatariniar-
paat. Aamma siunissami pisortassarsiortarnissaq im-
mikkullu ilisimasalinnik sulisussarsiortarnissaq pit-
sanngorsaaffiginiarlugu piginnaasanik qaffassaasar-
nissaq suliffimmilu siuariartortarnissaq immikkut uk-
katarineqarniarpoq.

Namminersorlutik Oqartussattaaq suliffeqarfiussap-
put sulisunik suliassatigut piginnaasaqarluartunut 
inuttullu piginnaasaqartunut suliffigissallugu kaju-
mernartoq sulisunillu attassiinnarsinnaasoq. Pisortat 
sulisullu ataasiakkaat suliatigut piginnaasaminnik 
inuttullu piginnaasaminnik inerisaanissamut akisus-
saaffeqarput, tassa naalakkersuinikkut aaqqissuussa-
assutsikkullu anguniakkat siunnerfiillu ikorfartorniar-
lugit. Taamaammat pingaaruteqarpoq sulisut tamar-
mik anguniakkanik siunnerfinnillu taakkuninnga ilisi-
masaqarnissaat. 

Qulaani pineqartut aallaavigalugit HR-mik periusis-
siap makku suliniutissat imarai:
• Piginnaassuseqartumik aqutsineq
• Suliffimmi atugassarititat 
• Piginnaasanik ineriartortitsineq pisariaqartitsineq 

naapertorlugu aqunneqartoq 

• Sulisussarsiorneq 
• Sulisorinniinnarniarneq 
• Attaveqaqatigiinneq 

Suliniutit ilaatigut qitiusumik allaffeqarfiup ukiu-
moortumik sulisut iluarisimaarinninnerannik misissui-
sarneratigut aallartinneqartut sunniutaasa uuttorne-
qartarnissaat siunertaavoq.

NAJUGAQARFINNI MINNERUSUNI ATUGARISSAAR-
NISSAMUT SULLISSINERIT INUUSSUTISSARSIUTI-
NILLU SIUARSAANEQ

Najugassittarnerit
Aningaasaqarnermut Siunnersuisoqatigiit 2013-imut 
nalunaarusiaanni innuttaasut najugassittarnerat nut-
tarnerallu misissorneqarpoq. Nalunaarusiami oqaati-
gineqarpoq pingaartumik illoqarfinni annerusuni 
Nuummi, Sisimiuni, Ilulissani Qaqortumilu ukiuni ki-
ngullerni qulini innuttaasut amerlisimasut. Kujataani 
nunaqarfiit inukinnerulersimapput Aningaasaqarner-
mullu Siunnersuisoqatigiit isumaqarput aalisarnermi 
isertitaqarnissamut periarfissat Avannaani nunaqar-
finni killilimmik appariarsimasut. Upernaviup eqqaani 
nunaqarfiit allaat inoqarnerulersimapput. Pingaartu-
mik inuusunnerusut nunaqarfinni ikinnerulersimapput. 
Taamatut ikileriarneq inuusuttut nutsertarnerinnaan-
nik pissuteqanngilaq aammali meeqqiortut ikinneru-
lernerannik pissuteqarluni. Taamaattumik nunaqarfiit 
inukilliartornerisa allamut saannissaa naatsorsuuti-
gineqanngilaq. Ineriartorneq tamanna nunani allarpas-
suarni aamma atuuppoq taamaalillunilu nunarsuaq ta-
makkerlugu atugaasorujussuartut taagorneqartoq 
pineqarluni.

Unammilligassat
Inuiaqatigiinni innuttaasut nunarujussuarmi siammar-
simaffigisaanni atugarissaarnikkut sullissiniarneq 
akisullunilu ajornakusoorpoq. Sulisunik eqqortumik pi-
ginnaasalinnik aalajangersimasumik sulisussarsior-
niarneq unammilligassartalerujussuuvoq. Assersuuti-

galugu isorliunerusuni ilinniartitsisut perorsaasullu il-
inniarsimasut amigaataapput. Tamatuma saniatigut 
aningaasaqarnikkut killiliussat atorlugit najugaqarfin-
ni tamani suliassaqarfinni tamani pisortani sulisut aa-
lajangersimasunik piginnaasallit sulisorinissaat ajor-
narpoq. 

Aammattaaq sulisoqarnermut inuussutissarsiutinillu 
ineriartortitsinermut tunngatillugu unammilligassat 
annertupput. Pisortat allaffeqarfii ingerlatseqatigiif-
fiilluunniit namminersorlutik oqartussanit pigineqar-
tut nunaqarfinni innuttaasunik amerlanernik suliffe-
qartitsisuupput. Tamatuma saniatigut aamma piniak-
kanit aalisakkaniillu tunisassianik suliarinneqqaartar-
nermut takornarianillu sullissinermut tunngasuni suli-
soqartitsisoqarpoq. Tamatuma saniatigut piniarneq, 

aalisarneq savaateqarnerlu nunaqarfiit piunerinut pi-
ngaarutilerujussuupput.

Nunaqarfinni isorliunerusunilu inuussutissarsiorner-
mut suliffeqarnermullu suliniuteqarnissamut piler-
saarut
Nunaqarfinni isorliunerusunilu inussutissarsiornermut 
suliffeqarnermullu suliniuteqarnissamut pilersaaru-
siortoqarsimavoq, aalisarnermut, piniarnermut, nuna-
lerinermut takornariaqarnermullu tunngasuni inuussu-
tissarsiutinik ineriartortitsinerunissamut, kiisalu aat-
sitassarsiorsinnaanermut tunngasuni suliffissaqar-
nikkut periarfissanik atorluaanissamut tapertaasus-
samik. Tamatumunnga peqatigitillugu pilersaarummi 
inunnut sulisinnaassusikillisimasunut utoqqaanerusu-
nullu suliffeqaannarnissamik kissaateqartunut sulif-

fissanik pilersitsinissamut periarfissat sammineqar-
tariaqarput. Pilersaarummi suliniuteqarfissanut 
2014-imut Aningaasanut Inatsimmi 15 mio. kr.-it miss. 
immikkoortinneqarsimapput. 

Innuttaasut piginnaasaqarnerulersinniarnerat aallar-
tinneqassaaq, aalisarnermut, piniarnermut inuussutis-
sanullu tunngasuni inuussutissalerinermi isumannaal-
lisaanermik nersutillu nakorsaqarnikkut piumasaqaa-
tinik kiisalu tuniniaanermik nittarsaassinermillu 
pikkorissartitsinikkut. Taamatut pikkorissartitsinik-
kut piniartut aalisartullu suliffeqarfeeqqanik inummit 
ataasiinnarmit ingerlanneqartunik ingerlatsinissamut 
periarfissinneqassapput, illoqarfimmi qaninnerusami 
pisortat igaffeqarfiinut, akunnittarfinnut kalaalimi-
neerniarfimmullu tunisisarnissaq siunertaralugu. 
Aam mattaaq tunitsivinnik nalunaarsuisoqassaaq, nio-
qqutissat najukkami tunisassiarineqartut pisiniarfin-
nut niuernikkut tunineqarsinnaanerat qularnaarniarlu-
gu iluarsaasoqartariaqarnersoq nutaanilluunniit sa-
naartortoqartariaqarnersoq naliliiffiginiarlugu. 

Nunaqarfiit ilarpassuini takornariartitsisoqartale-
reerpoq inuussutissarsiornermili tassani suli ineriar-
tortitsisoqarsinnaavoq. Taamaattorli nunaqarfinni ta-
kornariartitsinerunissaq anguniarlugu illutarisat, kii-
salu attavilersuutit soorlu angallatit takornarianik 
angal lassissutit minnerusut tulaffigisinnaasaat pit-
sanngorsarneqartariaqarput. Aammattaaq najugaqar-
tut takornariaqarnermik suliaqarsinnaaniarlutik sul-
lissinermik, tuniniaasinnaanermik oqaatsitigullu tun-
ngaviusumik piginnaasaqarnermik ilisimasaqarta-
riaqarput. Taamaattumik nunaqarfimmiunut tuluttut 
sullissinermilu pikkorissartitsinissaq neqerooruti-
gineqarpoq.

Aatsitassarsiornermik suliassaqarfimmi suliffiit nu-
taat najugaqarfinni minnerusuni najugalippassuarnut 
soqutiginaateqarsinnaapput. Paarlakaattarnermik aa-
qqissuussinikkut aamma nunaqarfimmi angerlarsi-
maffiup suliffiullu akornanni piffissaq avinneqarsin-

naalissagaluarpoq. Aatsitassanik suliffissuaqarnermi, 
aamma nunaqarfinni siunissami periarfissanik ilisima-
saqarnerunissaq pisariaqartinneqarpoq. Piginnaasas-
satut pisariaqartitat aatsitassanik suliffissuaqarner-
mi piumaneqartut matussusersinnaajumallugit ataat-
simut isigalugu piginnaasaqarnerulersitsiniarneruso-
qartariaqarpoq. Taamaattumik nunaqarfinni piiaaffin-
nik suliniutinut siuarsimanerpaanut tunngatillugu ilaa-
tigut ataatsimiititsisoqassaaq. Suliffissaqarnermut 
piginnaasaqarnerulernissamullu periarfissat ataatsi-
miinnermi ilisimatitsissutigineqassapput, kiisalu ataa-
siakkaaraluni siunnersuinissamut soqutiginnittunullu 
iliuusissatut pilersaarusiornissamut periarfissaqas-
saaq. 

Aammattaaq 2014-imi maajimi isumasioqatigiitto-
qassaaq, ilaatigut najugaqarfinni minnerusuni inuus-
sutissarsiutinik suliffeqarnermillu ineriartortitsineq 
sammineqassalluni. Pisuussutinik uumassusilinnik 
iluaquteqarneq, tassunga ilanngullugit tunisineq sulia-
rinneqqinnerlu isumasioqatigiinnermi aamma eqqar-
torneqassapput, taamaattorli aatsitassarsiornermik 
suliassaqarfik aqqutigalugu suliffissaasinnaasut aam-
ma eqqartorneqassapput. Isumasioqatigiinnermis-
saaq ilinniartitaanermut peqqissutsimullu tunngasut 
ilanngunneqassapput, tassami oqaatigineqareersutut 
najugaqarfinni minnerusuni taamatut sullississuteqar-
niarneq ilungersunartarmat.

Nuttarnerulersitsiniarluni sullissineq
Najugaqarfinni minnerusuniittut suliffissarsissunne-
qarsinnaanngippata illoqarfimmut nunaqarfimmul-
luunniit allamut aalajangersimasumik utaqqiisaasu-
milluunniit suliartorluni nuunnermut angalagallarner-
mulluunniit tapiissuteqartoqarsinnaavoq. Inuiaqatigiit 
aningaasaqarnikkut ineriartorneranni immikkut aa-
qqissugaanikkut suliffeqarnikkullu naalakkersuinik-
kut ingerlatsinermi unammillernartut kingunerisima-
vaat sumiiffiit ilaasa sulisinnaasunik amigaateqaler-
nerat, sumiiffiilli allat akerlianik sulisut ikiliartorne-
rannik suliffissaaleqinerullu annertusiartorneranik 



ajornartorsiuteqarlutik. Innuttaasut suliffissaqar-
nikkut periarfissanut tunngatillugu nuttarnerulernis-
samut periarfissinniarlugit 2014-imut Aningaasanut 
Inatsimmi 1,6 mio. kr.-it immikkoortinneqarput. Ani-
ngaasat taakku sumiiffimmi allami ataavartumik sulif-
fittaartoqartillugu nuunnermut angalanermullu ani-
ngaasartuutinut matussutaasarput, piffissap ilaan-
naa ni/utaqqiisaasumik suliffittaartoqartillugu anga-
lanermuinnaq aningaasartuutit matussuserneqartar-
lutik. Pineqartumi malittarisassanik naleqqussaanis-
samut nangitsissutitut aaqqissuussinermut aningaa-
saqarnikkut killiliussat allanngortittariaqalersinnaap-
put.

Immikkoortunut pilersaarutit tulleriiaarinerillu
Immikkoortunut pilersaarutini nunaqarfinni isorliune-
rusunilu unammilligassat qulaani taaneqartut siunis-
sami pingaartinneqarnissaat tamatumunngalu peqati-
gitillugu najugassittarnermi atugaasut ilanngullugit 
eqqarsaatigineqarnissaat pingaaruteqarpoq. Pisortat 
aningaasaqarneranni tatineqartumi nunaqarfimmiut 
aamma siunissami pisortanit naammaginartumik sul-
linneqarsinnaanissaat qularnaarniarlugu allatut eq-
qar sartoqarnissaa pingaaruteqarpoq. Isorliunerusuni 
aningaasalersuisoqartillugu pimoorussiniartoqartillu-
gulu piffissami sivisunerusumi aamma taakku iluaqu-
taanissaat pingaaruteqarpoq. Ajornartorsiut taanna 
aamma sanaartornermut aningaasalersuineq pillugu 
immikkoortumi ilanngunneqassaaq. 4.3 

SIUNISSAMI ATUGARISSAARNISSAMUT AAQQIS-
SUUSSEQQITTARIAQARNERMULLU ANINGAASA-
LERSUINEQ
2014-imut Aningaasanut Inatsisissatut Siunnersuum-
mut piareersarnermut ilanngullugu Naalakkersuisut 
2013-imi juunimi aalajangerput Aningaasaqarnermut 
Nunanullu Allanut Naalakkersuisoqarfik peqquneqas-
sasoq naalakkersuisoqarfiit attuumassutillit peqati-
galugit akileraartarnermut, atugarissaarnermut pen-
sionisiaqarnermullu tunngasunik aaqqissuusseqqin-
nissanik piareersaaqqullugu, kiisalu ineqarnermut 

tunngasuni misissueqqissaaqqullugu aaqqissuusse-
qqinnissamullu siunnersuummik piareersaaqqullugu. 
AIS 2014-imit isumaqatiginninniarnerit nalaanni na-
linginnaasumik partiinit aaqqissuusseqqinnerit taper-
sersorneqarput Akileraartarnermut Atugarissaarner-
mullu Ataatsimiititaliarsuup isumaliutissiissutaata 
malitsigisaanik. 

Pilersaarutaasumik aaqqissuusseqqilluni sulineq 
oqartussaaffippassuarnut sunniuteqartussaavoq. Aa-
qqissuusseqqilluni sulinermut pingaarnerusutigut 
ang uniagassanik toqqaanerup kingunerissavaa, aa-
qqissuusseqqinnerit immikkoortui ataasiakkaat sam-
mivimmut ataatsimut sammisuunissaasa qulakkeersi-
manissaat. Aaqqissuusseqqinnerit pingaarnertut an-
guniakkanut tapersiiviunissaat akuerineqarpoq:

• Aningaasaqarniarnikkut ineriartorneq
• Attanneqarsinnaasumik inuiaqatigiinni aningaasa-

qarniarneq 
• Amerlanerusut sulilersinnaanissaat
• Amerlanerusut piginnaasaqarfiusunik ilinniagaqa-

lernissaat
• Atugarissaarnissamut aaqqissuussisimaneq inger-

lalluartoq inunnut pisortanit sullinneqarnissamik pi-
sariaqartitsinerpaanut sammititaq sanngiinnerpaal-
lu suliffeqaannarnissaannut periarfissaqartitsinis-
samik qularnaariviusoq.

• Pisortat ingerlatsinerannit pisariillisaaneq naleq-
qussaanerlu 

Aaqqissuusseqqinnerit piareersarneqarnerini qitiusu-
mik ilungersunarsinnaasut ilagaat suliniuteqarfigisat 
assigiinngitsut aamma immikkoortortaqarfiit akor-
nanni ataqatigiittoqarsinnaanerata qulakkeerneqar-
nissaa. Taamatut aaqqissuusseqqinnernik suliaqarneq 
Naalakkersuisut suliffissaqartitsiniarnermut piler-
saarutaannut soorluttaaq pinaveersaartitsinermut 
aamma peqqinnerulernissamut periusaanni suliniuti-
nut ataqatigiissaarneqassaaq.



2014-imut aningaasanut inatsisip akuerineqarnerani 
aaqqissuusseqqinnikkut nunatta karsianut 225 mio. 
kr.-inik isertitaqartoqarnissaanik piumasaqaammik 
Inatsisartut ilanngussipput. Aaqqissuusseqqinneru-
jussuit piareersaaffiusariaqarput annertuumillu mi-
sissueqqissaarfiusariaqarlutik pisullu ilaanni ikaar-
saariarnermi aaqqissuussisariaqalernissaq naatsor-
suutigineqarsinnaavoq. Taamaattumik naatsorsuu-
taavoq aatsaat pimoorullugu 2016-imiit 2017-imiillu 
annertuunik aningaasatigut sunniuteqarumaartut. 
Taamaasilluni 2014-imut aningaasanut inatsimmik 
akuersissutiginninnikkut aaqqissuusseqqinnerit pia-
reersarneqarnissaasa aallartinneqarnissaanut pisa-
riaqartitsinissaq sakkortusitinneqarpoq.

Aaqqissuusseqqinnerit isumaliutigilluarneqarnissaat 
nutaamillu eqqarsarnissaq pisariaqarpoq. Tamatu-
munnga assersuutitut sulisut utoqqaanerit aaqqis-
suussiffigineqartarsinnaanerat misissorneqartaria-
qarpoq. Tjenestemandit suliinnarnermikkut inuia qa-
tigiinnut suli tapertaarusukkaluarlutik suliunnaarta-
riaqartarnerat takussaakkajuttarpoq. Taamatut su-
liunnaarneq naapertuutinngilluinnarpasippoq. Taa-
maattumik pisut taamaattut aaqqissuusseqqinnernut 
ilanngullugit isumaliutigineqartariaqarput.

Taamatut aaqqissuusseqqinnissanut pisariaqartit-
sineq taamaallaat killilerneqanngilaq ukiuni aggersuni 
aningaasanut inatsisitigut oqimaaqatigiissitsinerup 
qulakkeerneqarnissaa. Siusinnerusukkut oqaatigine-
qareersutut aaqqissuusseqqinnerit naammassineqar-
nissaannut, pingaartumik innuttaasut utoqqaaneruler-
tarnerisa kingunerisaannik ukiuni tulliuttuni 10-20-ni 
siuarsaanissamut piumasaqaatit sukannernerulersin-
neqarput. Aaqqissuusseqqinnernik sukkasuumik 
inger latsinikkut periarfissaqarpoq tamatuma aqunne-
qartumik ingerlanneqarnissaa aammalu piffissami si-
vikitsuinnarmi sakkortoorujussuarnik allanngortitsi-
nernik pinngitsoortitsisinnaassalluni, soorlu aaqqis-
suusseqqilluni sulinerup kinguartinneqarnerata kingu-
nerisinnaasaatut.

Ingerlatsinissamut pilersaarut sulinerullu ingerlanis-
saa
Aaqqissuusseqqiffigineqarniartut amerlanersaannut 
pisariaqarpoq suli maannakkut aaqqissuussaanernik 
il.il. misissueqqissaartoqarnissaa. Misissueqqissaar-
nertigut periarfissaqalissaaq aaqqiissutissatut pe-
riutsinit assigiinngitsunik sunniutaasinnaasunik kingu-
nerisinnaasanillu nalilersuisinnaanissaq kinguneriniar-
tussaallugulu aaqqissuusseqqinnerup imarisaanik suli 
aalajangersimasunngortitsineq tamatumunngalu naa-
lakkersuinikkut isummernissamut.

Misissueqqissaarnissaq isumaqatigiinniarnissarlu pi-
sussaq Naalakkersuisuni suliassaqarfiit arlallit akor-
nanni pissaaq taamaattumillu naalakkersuisoqarfiit 
akornanni suleqatigiinnikkut pissalluni. Aningaasaqar-
nermut Naalakkersuisoqarfik akileraartarnermut, atu-
garissaarnermut pensionisiaqarnermullu tunngasunik 
aaqqissuusseqqinnissanik piareersaasuullunilu ataqa-
tigiissaarisuuvoq, kiisalu suliamut naalakkersuisoqar-
fiit attuumassutillit peqataatinnerisigut ineqarnermut 
tunngasuni misissueqqissaarlunilu aaqqissuusseqqin-
nissamut siunnersuutissanik piareersaasuuvoq.

Aaqqissuusseqqinnermut pingaarnertut piffissaler-
suineq imaappoq:

2014-imi ukiakkut ataatsimiinneq
• Siusinaartumik pensionisianik utoqqalinermilu pen-

sionisianik aaqqissuusseqqinneq
• Inuussutissarsiutinik akileraaruteqartitsisarnermik 

aaqqissuusseqqinneq

2015-imi ukiakkut ataatsimiinneq:  
• Ikiorsiissutinik aaqqissuusseqqinneq
• Ineqarnermut tunngasunik aaqqissuusseqqinneq
• Inunnik akileraaruteqartitsinermik aaqqissuusseq-

qinneq

Utoqqalinermi pensionisiaqartitsinermi aamma siusi-
naarluni pensionisiaqartitsinermi pilersaarutaasutut 

aaqqissuusseqqinnerit immikkoortunut ataasiakkaa-
nut amerlasuunut attuumassuteqarput naatsorsuuti-
gineqassaarlu innuttaasut tamavimmik aaqqissuus-
seq qinnernik annertunerusumik annikinnerusumil-
luunniit attorneqarumaartut. Taamaattumik assoru-
jussuaq iluaqutaassaaq piareersaataasumik sulinermi 
kommunit aamma suliffeqarnermi akuusut sinniisaasa 
pingaarnerit akulerutsinneqarnissaat. Akulerutsitsi-
nikkut periarfissiisoqassaaq siunnersuutit naammas-
sineqannginnerini suliniutit assigiinngitsut oqaloqati-
giissutiginissaannut, kommunillu suliffeqarnermilu 
akuusut siunertamik tamakkununngalu tunuliaqutaa-
sunik takunnissinnaalersissallugit. 2012-imi akuusut 
pingasut oqaloqatigiittarsimanerinit misilittakkat 
oqallittarfinnik marlunnik pilersitsinissamut kajumis-
saataapput. Oqallittarfik mikinerusoq naalakkersui-
nikkut sulialinnik peqataaffigineqartoq naalakkersui-
nikkut anguniakkanik oqallisiginnittarnissamut aam-
ma teknikikkut/allaffissornikkut oqallittarfik aalaja-
ngersimasunik aaqqissuusseqqinnermi suliniutinik 
oqal lisiginnittarnissamut.

Innuttaasunut, Namminersorlutik Oqartussanut kom-
muninullu kingunerisassanik naliliinerit
Aningaasaqarnermut Nunamullu namminermut Naa-
lakkersuisoqarfiup akileraartarnermut atugarissaar-
nermullu tunngasuni aaqqissuusseqqinnissat kingune-
risassaannik naatsorsuinermut nunatsinni inatsise-
qarnikkut periusissat aallartippai. Inatsiseqarnikkut 
periusissani tunngavissat marluupput: Paasissutissa-
tigut tunngavissat inatsisillu pilersaarusiornermi paa-
siniaavissatut ilusilikkat. Inatsiseqarnikkut periusis-
sani paasissutissatigut tunngaviit tassaapput nunat-
sinni innuttaasut, inuit 56.000-iusut taakkulu imaraat 
inuit tamarluinnaasa pillugit paasissutissarpassuit. 
Ineqarnermut tapiissuteqariaatsimik, pensionisiaqar-
titseriaatsimik meeqqanullu tapiissuteqariaatsimik 
ineriartortitsisoqareerpoq. Taamatuttaaq akileraa-
riaaseq, pisortanit ikiorseeriaaseq ulluuneranilu paaq-
qinnittarfeqariaaseq ineriartortinneqaleruttorput 
2014-illu qiteqqunnerani piareersimassangatinneqar-

lutik. Periutsit tamarmik periutsimi tamarmiusumi pe-
riuseeqqatut taaguuteqarput aaqqissuusseqqinnerul-
lu aningaasaqarnikkut ataatsimut naliliiffigineqarnis-
saanut tapertaassallutik. Periutsit inatsisinik allan-
nguinerit agguataarinermi sunniutaannik kiisalu pisor-
tat missingersuutaannut sunniutinik naatsorsuiner-
mut atorneqassapput. Inatsiseqarnikkut periutsit 
aam ma sulinissamut aningaasaqarnikkut kajumissut-
simik erseqqissaaviussapput. 

Inatsisit allanngortinneqarnerini, assersuutigalugu 
iluanaarutitaqanngitsumik akileraartarnermik allan-
nguinermi allannguinerup kingunerisaanik akileraar-
tartut isertitaqassutsinut iluanaartuusunut isertitaq-
assutsinullu ajunaaruteqartuusunut agguataarneqar-
sinnaapput. Assersuutigalugu inoqutigiinnit isertitak-
kaanit inoqutigiinnut isertitakitsunut agguataarine-
runeq pineqarsinnaavoq. Taamaalillutik inatsiseqar-
nikkut periuseqarnikkut naatsorsuinerit inatsisinik al-
lannguinerup agguataarinikkut sunniutaasa takutinne-
qarnissaannut naleqqulluartuupput.

Inatsiseqarnikkut periutsit akileraartarnermik aaqqis-
suussinerup isumaginninnikkullu aaqqissuussinerup 
akornanni ataqatigiittoqarneranik misissuinermut 
naleqquttuupput taamaalillutillu ataqatigiittoqarne-
rani ajornartorsiuteqassuseq erseqqissarneqarsin-
naalluni. Isumaginninnermi aaqqissuussinermi pisor-
tat sullississutaat pingaarnertut ilaqutariinnut iserti-
takinnerpaanut tunngatinneqarput. Tamanna ilaatigut 
pisartagalik isertitaqarneruleraangat pisortat ikior-
siissutaasa ikilisikkiartuaarsinneqartarneratigut pis-
saaq. Tamatumunnga peqatigitillugu isertitaqarneru-
lernermi akileraarusersuisoqassaaq. Taamaalilluni 
tassa pisortanit pisartagallip isertitaqarnerulernera 
pisortanit ikiorsiissutinut apparsaataallunilu isertita-
tigut akileraarutinut qaffassaataassaaq. 

ISUMAGINNINNERMUT UTOQQARNULLU TUNNGA-
SUT
Innuttaasut utoqqaaneruleriartuinnarnerat isumagin-

ninnermik suliassaqarfimmut unammillernartorujus-
suuvoq, tassami utoqqalinermi pensionisianut utoq-
qarnillu paaqqinninnermut aningaasartuutit qaffanne-
rinik kinguneqarmat. 

Tamatuma saniatigut innuttaasut ilarpassui inuussu-
tissarsiorsinnaassuseqartut inuttut atukkatigut ajor-
nartorsiutit pissutigalugit sulinissamut piareersi-
manngillat. Innuttaasut ilaat ima ajornartorsiortigaat 
sulisinnaanatilluunniit sulilersitsiniarnermut peqataa-
sinnaanatik taamaattumillu suliffeqanngitsunik ag-
guataarinermi 3-mi inissinneqartartut. Maanna pine-
qartuni taakkunani inissisimasut 700-ssangatinneqar-
put taakkuli piviusunut sanilliullugit ikippallaarnissaat 
naatsorsuutigineqarpoq. Tamatuma saniatigut inuit 
3000-it missaanniittut siusinaartumik pensionisiaqar-
put. Sapinngisamik amerlanerpaat suliffeqarnissaat 
pineqartumut inuiaqatigiinnullu pingaaruteqarpoq. 

Aammattaaq inuttut atukkatigut ajornartorsiutit 
meeqqanut sunniuteqarnerluttarput. 2013-imi meeq-
qat 0-17-inik ukiullit 7-8 pct.-ii angerlarsimaffiup ava-
taanut inissinneqarsimapput. Angerlarsimaffiup ava-
taanut inissiisarnerit ikilisinneqarnissaat Naalakker-
suisut anguniagaraat meeqqallu angerlarsimaffimmi-
nnit peerneqassappata meeqqat innuttaasutut nali-
giissutut inuiaqatigiinnut tapersiisinnaasutut misigi-
sinnaanngorlutik pitsaasumik alliartorsinnaanissaat 
anguniagaavoq. Meeqqanut inuusuttunullu pimoorus-
silluni suliniarnerup inuttut atukkatigut kingornuttak-
kat kipitinneqarnissaannut tapertaanissaa pingaaru-
teqarpoq, taamaalilluni meeqqat tamarmik toqqissisi-
manartumik alliartornissamut periarfissaqarniassam-
mata taamatullu ilinniartitaanikkut suliffeqarnikkullu 
iluatsilluartumik ingerlanissamut tunngavissanik pisa-
riaqartunik tunniussiviusumik toqqissisimanartumik 
alliartornissamut periarfissinneqarniassammata. 

Utoqqalinermi pensionisianik siusinaartumillu pen-
sionisianik aaqqissuusseqqinneq
Utoqqalinermi siusinaartumillu pensionisianut aninga-

sartuutit qaffarujussuarnissaat pinngitsoorniarlugu 
pineqartuni taakkunani aaqqissuusseqqittoqarta-
riaqarpoq. Ilaqutariinnermut Peqqissutsimullu Naa-
lakkersuisoqarfik 2008-mi Siusinaartumik pensioni-
siat pillugit nassuiaateqarpoq, tassani arlalinnik 
kaam mattuuteqartoqarluni. Akileraartarneq Atuga-
rissaarnerlu pillugit Ataatsimiititaliarsuaq 2011-mi 
atugarissaarnermut tunngasuni kaammattuuteqar-
poq, tassani ataatsimiititaliarsuup Siusinaartumik 
pensionisiat pillugit nassuiaammi kaammattuutaasut 
annertuumik ingerlateqqillugit, kiisalu utoqqalinermi 
pensionisianut tunngasut allanngortinneqartariaqar-
nerat nassuiaatigalugu. 

Utoqqalinermi pensionisiaqartitsinermik aaqqissuus-
sinerup aaqqissuuteqqinneqarnissaanut Naalakker-
suisut anguniakkanut arlalinnik ilassusiisimapput:

• Utoqqalinermi pensionisiaqartitsinermik aaqqis-
suussinerup, tassunga ilanngullugu ukiussarititatut 
killiliussat allanngortinneqarnissaat 

• ilusiligaanermik pisariillisaaneq - aallaavittut tun-
ngaviusumik pensionisiaqartitsilluni ilassutitullu 
pensionisiaqartitsilluni, kiisalu pensionisiallit sumi-
luunniit najugaqaraluarpata naligiissillugit

• pensionisiat inummut pineqartumut tunniunneqar-
tarnissaat

• periutsinik naleqquttunik nassaarnissaq, taamaalil-
luni sapinngisamik ukiussarititatut killiliussanik 
naammassinnittunut tamanut tunngaviusumik pen-
sionisiaqartitsisoqarsinnaanngorlugu

• sulinikkut isertitanit pinngitsoorani soraarnerussu-
tisiaqalernissamut annertunerungaartumik kater-
suisarnissamik atortuulersitsineq,

• soraarnerussutisiat tunniunneqartartut akileraaru-
serneqarnissaat aamma soraarnerussutisianik pif-
fissap akiliuteqarfiusartup siuartinneqarnissaa, 
taamaasilluni soraarnerussutisiat Kalaallit Nu-
naanni katersorneqarsimasut maani nunami akile-
raaruserneqartalerlutik.



Ullumikkut isertitat, aappaqarnermut tunngasut, tas-
sunga ilanngullugit utoqqalinermi pensionisialinnut 
aappaqarlutik inuusunut iluaqutaanngitsumik iluaqu-
taasumillu assigiinngitsunik arfinilinnik tunngaveqar-
luni utoqqalinermi pensionisiassat naatsorsorneqar-
tarput. Maanna utoqqalinermi pensionisiaqartitsine-
rup ilusaa atugarissaarnermilu tunniuttakkanut alla-
nut atanera pisut ilaanni ataatsimut akileraaruteqar-
titsinerup 100 pct.-imit annerusarneranik sunniute-
qarpoq.

Taamaattumik pensionisiat aaqqissuuteqqinneqarnis-
saat Naalakkersuisut sulissutigaat, tamatumani utoq-
qalinermi pensionisianik tunniussisarnermut malitta-
risassat pisariillisarneqarnissaat anguniakkat ilagalu-
gu. Tamatuma saniatigut pensionisiallit sapinngisamik 
amerlanerpaat sulisinnaatillutik suliffeqaannarsin-
naanissaat, kiisalu pensionisiallit naammaginartumik 
inuuniarnikkut atugaqarnissaasa qularnaarneqarnis-
saa aaqqissuusseqqinnermi sammineqarpoq. 

Naalakkersuisut isumaqarput tunngaviusumik pensio-
nisiaqartitsiviusumik ilassutitullu pensionisiaqartitsi-
viusumik periuseqalerneq sammisaqarfiit qulaani taa-
neqartut malinneqarnissaannut atortuusinnaasoq. 
Aaq qissuusseqqinnissamik siunnersuutip ilaatigut 
kinguneraa pilersoqatigiittussaatitaanerup tamakkii-
sumik ilaannakortumilluunniit atorunnaarsinneqarnis-
saa akillu assigiissarneqarnissaat, inuttut atugarisat 
apeqqutaatinnagit assigiilersillugit. Tamatumunnga 
peqatigitillugu suliffimmit pensionisiassanut aaqqis-
suussinermut peqataanissamut iluanaarutissat anne-
rulissapput.

Periutsit marluk immikkoortunik qulaani taaneqartu-
nik imallit ataani allaaserineqarput.

Allannguineq pensionisiaqalernissamut ukiussariti-
taasut 67-inut allanngortinneqarnerannut, suliffimmit 
pensionisiassanut aaqqissuussinermut pinngitsoorani 
akiliutigisassanik atuilernermut, kiisalu pensionisias-

sanut akiliutinik akileraarusersuinermut atasutut isi-
gineqassaaq. Suliniutit taakku sunniutaannik naatsor-
suinissamut misissueqqissaartoqarpoq. Tamatu-
munnga takussutissatut ataani titartagaqarpoq pen-
sionisiaqalernissamut ukiussarititaasut allannguutaa-
sa, kiisalu utoqqalinermi pensionisiaqartitsinermi ilu-
siliinerup sunniutaannik periuseq A-tut periuseq B-
tullu takutitsiviusumik. 

Siunissami utoqqalinermi pensionisianut ilusiliussap 
isumaliutigilluarneqarnissaata pineqartumi siunissa-
mi aningaasartuutissanut pingaaruteqartorujussuune-
rat titartakkami takutinneqarpoq. Inuit ileqqunik al-
lannguinerisa sunniutaat eqqarsaatiginngikkaanni Pe-
riuseq A siunissaq qaninnerusoq eqqarsaatigalugu 24 
mio. kr.-inik aningaasartuuteqarneruffiussaaq, Periu-
seq B siunissaq qaninnerusoq eqqarsaatigalugu 59 
mio. kr.-inik aningaasartuutaanerussalluni. 2055-ip 
tungaanut sunniutissaq tamarmiusoq qiviaraanni pe-
riuseq A utoqqalinermi pensionisianut tunngasuni 2 
mia. kr.-inik sipaarutaassaaq periuseq B pineqartumut 
aningaasartuutaanerussalluni.

Pingaartumik sulliffimmit pensionisiassanut, kiisalu 
utoqqalinersiallit suliffeqaqataanerannut tunngasuni 
inuit ileqqunik allannguinerisa sunniutaannik ilanngus-
sinerup inuiaqatigiit aningaasaqarnerannut pitsaasu-
mik tapersiiviunissaa naatsorsuutigineqarpoq. 

Utoqqalinermi pensionisiaqartitsinermik taama an-
nertutigisumik allannguineq utoqqalinermi pensioni-
siat pillugit inatsisinik tunngaviusumik allannguiffiu-
sariaqassaaq, kiisalu kingunerisassat aaqqissuusse-
qqinnissamullu periarfissat pillugit ammasumik oqal-
littoqartariaqarluni. Aaqqissuusseqqinnissamut siun-
nersuutit Inatsisartut 2014-imi ukiakkut ataatsimiin-
neranni eqqartugassanngorlugit saqqummiunneqar-
nissaat Naalakkersuisut naatsorsuutigaat. 

Naalakkersuisut isumaqarput siusinaartumik pensio-
nisianut, piginnaanngorsaaqqinnermut piffissanilu ni-

Titartagaq 4.3: Aaqqissuusseqqinnerup sunniutai, periuseq B

Titartagaq 4.2: Aaqqissuusseqqinnerup sunniutai, periuseq A

Najoqqutarisaq: Aningaasaqarnermut Nunamullu Namminermut Naalakkersuisoqarfik
Nalunaarsuut: Tunngaviusumik pensionisianik atuilerneq, tunngaviusumik 58.000 kr.-iusunik. Tunngaviusumik pensionisiat 215.000 kr.-it sinnerlugit iserti-
taqarnermi milliartortinneqassapput 322.500 kr.-illu sinnerlugit isertitaqarnermi atorunnaassallutik. 
Ilassutitut pensionisiat annerpaamik 48.000 kr.-iussapput tunngaviusumillu pensionisiat sinnerlugit isertitaqarnermi ikilisinneqartassallutik, kiisalu 215.000 
kr.-inik isertitaqarnermi atorunnaarlutik.
Pensionisiat inummut pineqartumut naleqqussagaassapput pilersoqatigiittussaatitaanerlu atorunnaarluni.

Najoqqutarisaq: Aningaasaqarnermut Nunamullu Namminermut Naalakkersuisoqarfik
Periuseq A-tut, taamaallaat ilassutitut pensionisiat inuttut atukkat apeqqutaatillugit aaqqinneqarlutik, ilassutitut pensionisiat 
kisimiittunut annerpaamik 65.497 kr.-iulersillugit aappariinnullu 48.000 kr.-iulersillugit.



kerartuni sulisitsinermut tunngasut tamarmik nutaa-
mik eqqarsarfigineqartariaqartut, taamaalilluni amer-
lanerusut pilersorneqarnermit suliffeqalernissamut 
periarfissanik atorluaasinnaanngorniarlugit.

Taamaattumik Naalakkersuisut isumaqarput amerla-
suut, pingaartumik siusinaartumik pensionisiallit inuu-
sunnerusut suliffeqarnermut aalajaatsumik attuumas-
suteqarnissamut periarfissaqarnikkut inuuniarner-
minni pitsaanerusumik atugaqalersinnaalissasut. Ta-
matumunnga peqatigitillugu siusinaartumik pensioni-
siallit akornanni ullumikkut tamakkiisumik ilaannakor-
tumilluunniit sulileqqinnissamut periarfissaqartoq, 
kiisalu sulisussanik Nunatsinni inuiaqatigiinnut tamar-
miusunut ungasinnerusoq eqqarsaatigalugu iluaqutaa-
sussanik atorluarneqanngitsoqartoq naliliisoqarpoq.

Taamaattumik aaqqissuusseqqinnermi anguniagaa-
voq sulisinnaassutsimik ineriartortitsinissap pineqar-
tullu suliffeqaannarnissaata qularnaarneqarnissaata 
sammineqarnerunissaa, taamaalilluni pilersorne-
qaannarnerminngarnit imminut pilersulernissaq qular-
naarneqarluni. 

Siusinaartumik pensionisianut, piginnaanngorsaaq-
qinnermut piffissanilu nikerartuni sulisitsinermut tun-
ngasuni aaqqissuusseqqinnermi siusinaartumik pen-
sionisiat pillugit nassuiaammi siunniunneqartut aal-
laavigineqassapput. Siusinaartumik pensionisialereq-
qinnermut anguniakkat ilaat tassaapput: 

• Siusinaartumik pensionisiaqalersitsisarnermut piu-
masaqaatit allanngortinneqarlutillu erseqqissarne-
qarnissaat

• sulisinnaassutsimik naliliisoqarnissaa nalileeqqitto-
qartarnissaalu

• siusinaartumik pensionisiaqartitsinermut aalaja-
ngiisartunik pilersitsisoqassasoq, qinnuteqaatinik 
naliliinerit siusinaartumillu pensionisiaqalersitsine-
rit assigiinnerulersinniarlugit pitsaanerulersinniar-
lugillu

• assigiinngitsunik annertussusilinnik pensionisiaqar-
titsisoqarnissaa, siusinaartumik pensionisiat nali-
nginnaasut annikillisamillu pensionisiat immikkoor-
tinneqarlutik

• aningaasalersueriaatsip kommunimit tamakkiisu-
mik aningaasalersuiffinngornissaa

Anguniagaqarluni pimoorussinikkut, aamma piffissani 
nikerartuni sulisitsisarnermik pilersitsinikkut siusi-
naartumillu pensionisialinnik ingerlaavartumik nalilii-
sarnikkut siusinaartumik pensionisiallit ukiorpassuit 
ingerlanerini ikilisinneqarujussuarnissaat tamatu-
munngalu peqatigitillugu siusinaartumik pensionisial-
lip pineqartup immikkoortiterinernut eqqortunut 
nuunneqarnissaa anguniagaavoq.

Ilinniartitaanermik suliassaqarfimmut piumasaqaatit
Pisortani sulisunik ilinniartitsineq piginnaasanillu ine-
riartortitsineq pisortat isumaginninnikkut suliassa-
qarfiata ingerlalluarnissaanut qitiuvoq. Tamatumani 
suliatigut piginnaasat innuttaasunut pitsaanerpaamik 
sullissinermik siunnersuinermillu kinguneqarsinnaa-
sut, kiisalu aaqqissuusseqqinnerit kingunerisaannik 
naammassinninnissamut allaffissornikkut naammas-
sisinnaasanik peqarnissaq pineqarpoq. Isumaginnin-
nermik suliassaqarfimmi sulisorpassuit suliassamin-
nut ilaannakortuinnarmik piginnaasaqarput taamaat-
tumillu ilinniartitaanermi tulleriiaarinerit pisariaqar-
titsinernut taakkununnga ilanngussiviunissaat pingaa-
ruteqarpoq. 

Innuttaasut pitsaanerusumik ilinniartinneqarnissaat 
aamma isumaginninnermik suliassaqarfimmut toq-
qaannanngitsumik sunniuteqassaaq, amerlanerusut 
imminnut napatissinnaalernerisigut isumaginnin-
nikkullu ikiorserneqartariaqannginnerulernerisigut.

PEQQISSUTSIMUT TUNNGASUT 
Innuttaasut peqqissutsikkut pitsaasumik sullinneqar-
nissaat, kiisalu maanna siunissamilu pitsaanerpaamik 
napparsimatsaaliorneqarnissaat Naalakkersuisunit 

kissaatigineqarpoq. Napparsimanikkut pineqartoq 
isumakuluutissinneqartarpoq tamannalu katsor-
saaneq, isumassuineq paaqqutarinninnerlu, kiisalu isu-
maginninnikkut ikiorsiinikkut, soorlu siusinaartumik 
pensionisiaqartitsinikkut napparsimanermilu ullormu-
siaqartitsinikkut inuiaqatigiinnut aningaasartuutaa-
sarluni. Tamatuma saniatigut akileraarutitigut iserti-
tassaraluit ilanngunneqassapput.

Naalakkersuisut piffissamut 2014-2017-imut nuna 
tamakkerlugu peqqissutsimut periusissamik 2014-imi 
upernaakkut saqqummiussiniarput. Periusissamut 
angu niakkat pingaarnerit tassaassapput:

• Innuttaasoq qitiutillugu peqqinnissaqarfik ataqati-
giissitsiviusoq sumi najugaqarneq apeqqutaatinna-
gu suliatigut pitsaasumik suliffiusoq toqqissisima-
nartorlu

• Inuuniarnermi atugassarititaasut pitsaasut pina-
veersaartitsinikkut innuttaasut peqqissusaannik 
siuarsaaviusut

• Peqqissutsimut tunngasuni teknologiimik atuineq, 
peqqinnissaqarfik innuttaasunut saaffiginnittoq, 
kiisalu inuiaqatigiit agguataarnerat, suminngaan-
neerneq attaveqaatillu pillugit unammisassat milli-
sinneqarnerat

• Suliffik pilerinartoq, sulisorinniinnarniarneq pigin-
naasanillu ineriartortitsineq

• Pimoorussaasumik nukinnik atuineq aqutsinerlu
• Ilisimatusarneq alapernaasernerlu, pimoorussinerit 

katsorsaanerillu siunertaq malillugu ingerlasut 
inger laavartumillu ineriartortinneqartut

Unammilligassat
Peqqinnissaqarfimmut aningaasartuutit Namminer-
sorlutik Oqartussani aningaasartuutit tamarmiusut 
ilarujussuaraat. Peqqissutsimut tunngasuni ingerlatsi-
nermut aningaasartuutit 2012-imi 1.203 mio. kr.-it 
missaanniipput, Namminersorlutik Oqartussani ani-
ngaasartuutit tamarmiusut 18 pct.-iisa missaanniillu-
tik. 

Titartagaq 4.4: Peqqinnissaqarfimmut aningaasaliissutit nikerarneri

Malugeqqusaq: 2012-miipput kisitsisit atuuttut 2015-2040-miillutik ilimagisat.
Najoqqutarisaq: Aningaasaqarnermut Nunamullu Namminermut Naalakkersuisoqarfik



Inuiaqatigiit agguataarnerisa ineriartornera utoqqaa-
nerusut amerlanerujartorfigisaasa kingunerissavaa 
peqqissutsikkut sullissinerit piumaneqarnerulernis-
saat pissutigalugu peqqinnissaqarfimmut aningaasar-
tuutit qaffarujussuarnissaat. Ukioqqortusiartornermi 
kræftimik, puigortunngornermik aammalu uummammi 
taqqakkut nappaatit atuunnerat akulikilliartortarpoq. 
Nappaatit taamaattut inuunerup sinnera katsorsarne-
qarnissaannik malinnaavigineqarnissaannillu pisa-
riaqarfiugajuttarput aammalu katsorsarneqartarne-
rat akisungaatsiarluni. 

Figur 4.4 Tunisassiat ataatsimut nalinginut peqqinnis-
saqarfiup aningaasartuutai siumut nalunaarneqarput 
takuneqarsinnaavorlu aningaasartuutit 2035-p tu-
ngaanut qaffassasut.

Inuiaqatigiit ineriartornerisa nassatarissavaa innut-
taasut peqqinnissaqarfimmi pitsaanerusumik sullissi-
nissamut piumasaqaateqarnerulernissaat. Naatsor-
suuteqarnerulernikkut nutaanillu katsorsaariaaseqa-
lernikkut peqqinnissaqarfimmut aningaasartuutit tu-
nisassiat ataatsimut nalingisa qaffakkiartornerat pe-
qatigitillugu qaffannissaat qulaani taaneqartumi 
ilanngunneqarput. 

Suliniutinik annertuunik aallartitsinikkut peqqissutsi-
mut tunngasut aningaasaqarnikkut suliatigullu ilu-
ngersunartorsiulersinnaapput. Ilaatigut innuttaasun-
ngortut nalinginnaasumik najugasseriaatsip avataani 
inissisimasut ilaat peqqissutsikkut sullinneqassappa-
ta tamanna peqqinnissaqarfiup aningaasaqarneranut 
unamminartorujussuussaaq. Peqqissutsikkut sullis-
sineq, kiisalu peqqissutsimik misissuineq pillugu piu-
masaqaatit, akiuussusersuinerit, ilisimatusarnermik 
aaqqissuussinerit, inuit nalinginnaasumik peqqissusii-
nik misissuinermut aningaasat pillugit akuersissutaa-
tilinnik ilanngussiffiusumik aaqqissuussisoqassaaq. 
Najugaqarfioreersut avataanni piiaaffinnik pilersinne-
qartunik peqqissutsikkut sullissinermut akisussaaffik 
erseqqissarniarlugu, kiisalu aatsitassarsiornermik su-

53

liassaqarfimmi ineriartornerup peqqissutsikkut sul-
linneqarnissamik pisariaqartitsinermut peqqinnissa-
qarfiullu naammassisinnaasaanut qanorpiaq kingune-
qarnissaanik misissueqqissaarneq aallartinneqas-
saaq. Taamatuttaaq akuersaanngilluinnarnerup ato-
runnaarsinneqarnera qinngornernut ulorianartunut 
tunngasuni annertuumik inatsisiliornissaq kinguneris-
savaa taamatullu aamma qinngornernut ulorianartu-
nut tunngasut nakkutigineqarnissaannut inatsisitigut 
tunngaviliisoqassalluni. 

Akisussaaffiliinissap erseqqissarneqarnissaa, kiisalu 
aatsitassarsiornermik suliffissuaqarnermi sulisunut 
peqqinnissaqarfimmit akisussaaffigineqartunut peq-
qissutsikkut sullissinissaq qularnaarniarlugu peqqin-
nissaqarfiup naammassisinnaasaasa aningaasalersui-
nissartaatalu siumut qularnaarneqarnissaat pingaaru-
teqarpoq. Aatsitassarsiornermik suliffissuaqarner-
mut sullissineq ataatsimut isigalugu innuttaasut sul-
linneqarnerannik pilliuteqarfiussanngilaq. Peqqinnis-
saqarfik ullumikkut najukkami innuttaasut pisariaqar-
titaannaannik matussusiisussaavoq suliffissuaqar-
fimmillu nutaamik aallartitsinikkut aatsitassarsior-
nermut tunngasunik sullissinerup najukkami innuttaa-
sunut neqeroorutit ajortumik sunnerneqannginnissaat 
qularnaarneqassaaq. 

Suliniutit sipaarutaasinnaasullu
Pisortat missingersuutaasa peqqissutsimik suliassa-
qarfimmi tatisimaneqarnerat Naalakkersuisut ilisima-
vaat. Immikkoortumi tassani Nuna Tamakkerlugu Peq-
qissutsimut Periusissiamit 2014-2017-imit suliniutit 
naammassisaqarnerulersitsiviusinnaasut naggataati-
gullu peqqissutsimut aningaasartuuteqarnerulerujus-
suarnermut akiuissutaasinnaasut sammineqarput. 

Periutsit suleriaatsillu pitsanngorsarneqarnissaat, 
kiisalu aningaasaqarnermik aqutsinerup pitsanngor-
sarneqarnissaa Peqqinnissaqarfimmit sammineqar-
poq, taamaalilluni naammassisaqarnerulersinnaa-
nikkut peqqissutsimut tunngasuni aningaasaqar-



nikkut tatineqarnerit sapinngisamik akiorneqarnias-
sammata. 

Periusissiami makkununnga tunngasuni sipaarniutaa-
sinnaasut/naammassisaqarnerulissutaasinnaasut 
taa neqarput:

• Atuisartunut nioqqutissat napparsimasunullu sullis-
sissutit, kiisalu angallassinermut aningaasartuutit 
pillugit pisiortornissaq pillugu isumaqatigiissutinik 
pitsanngorsaaneq.

• Naammassisaqarnerulersinnaanermut periarfissa-
nik allanik samminnittuarneq.

• Aqutsinermi paasissutissanik pitsanngorsaaneq 
peq qinnissaqarfiup aqutsinermut atortuinik pitsan-
ngorsaataasoq.

• Peqqinnissaqarfiup illuutaanni nukissiornermik pit-
sanngorsaaneq. 

• Pappiararsorluni sulinermik elektroniskimik sule-
riaaseqarnermut allanngortitsineq (pigaartuusar-
nermut pilersaarusiorneq aamma EPJ) 

Aammattaaq ungasinnerusoq eqqarsaatigalugu peq-
qissutsimut tunngasuni aningaasartuuteqassuseq an-
nikillisinneqarsinnaavoq, suliniutit peqqissutsimik 
siuarsaataasut pinaveersaartitsiviusullu pimoorunne-
risigut. Peqqissutsimut periusissiami suliniutit ”Det 
sunde sexliv/ Tidlig Indsats” (Tunillatsinnaveersaarlu-
ni atoqatigiittarneq/siusissukkut suliniarneq), ”Inuu-
neritta” aamma ”selvmordsforebyggelse” (imminor-
tarnermik pinaveersaartitsineq) taaneqarput. Suli-
niarnerit taakku tamarmik inuit peqqissusaannik pit-
sanngorsaanissamik innuttaasullu inuunerisa pitsaa-
nerulersinneqarnissaannik peqqinnissaqarfimmilu 
sullississutit piumaneqarnerat siunissami annikillisin-
neqarnissaannik siunertaqarput. Suliniarnerit aamma 
suliffissaqartitsinermut isumaginninnermullu tunnga-
suni malitsitut pitsaasumik sunniuteqarsinnaapput, 
tassami peqqinnarnerusumik inooriaaseqarnerup su-
liffeqarnermut peqataanerulernermik isumaginnin-
nikkullu pisartagaqartut, soorlu siusinaartumik pen-

sionisiallit, inissiinerit il.il. ikinnerunerinik nassataqar-
nissaa naatsorsuutigineqarsinnaammat. 

Peqqinnissaqarfiup aningaasartuutaasa ilarujussui 
peqqissaanermik suliallit akissarsiaannut tuttarput. 
Taamaattumik sulisut sulisoriinnarneqarnissaannik 
paarlattaasartunillu minnerpaamik atuinissamik qu-
larnaariffiusumik iluatsittumik sulisussarsiornissaq 
peqqinnissaqarfimmit sulissutigineqarpoq. Tamanna 
makkuninnga suliaqarnikkut pissaaq:

• Anguniagaqartumik sulisussarsiorneq sulilerlaanillu 
ilitsersuineq piginnaasanik ineriartortitsinermit 
paarlakaattarnermillu isumaqatigiissuteqartarner-
mit taperserneqartoq. 

• Peqqinnissaqarfimmi aqutsisunut assigiinngitsunik 
qaffasissusilinnut tamanut aqutsisutut ineriartor-
titsinissamut pilersaarut.

• Attaveqaqatigiinnermut periusissiaq nunatsinni 
peq qinnissaqarfiup nittarsaanneqarnerunissaanut 
tapertaasinnaasoq.

Tamatumunnga nangitsissutitut ilinniartitaanermik 
suliassaqarfimmi tulleriiaarinerni aamma siunissami 
peqqissaanermik suliaqartunik pisariaqartitsinerunis-
sap ilanngullugu eqqarsaatigineqarnissaa pingaarute-
qarpoq. Taamaattumik peqqissaanermut tunngasuni 
ilinniartitaanerit sorliit pisariaqartinneqarneri pillugit 
Ilinniartitaanermut, Kultureqarnermut, Ilageeqarner-
mut Naligiissitaanermullu Naalakkersuisoqarfik inger-
laavartumik oqaloqatigineqartarpoq. 

Peqqinnissaqarfimmi naammassisaqarnerulernissa-
mut periarfissaq alla tassaavoq suliassaqarfinni ta-
mani teknologiimik nutaamik atuinissaq. Suliniarneq 
tamanna nuna tamakkerlugu digitalinngortitsinissa-
mut periusissiami suliassaqarfittut iilaavoq siamma-
sissumillu najugassittarnerit qaangerneqarnissaannut 
atortussatut, kiisalu sullississutit immikkuullarinneru-
sut amerlanerusut nunaqarfinni isorliunerusunilu sul-
lississutigineqarsinnaanissaannut peqataasussatut 

isigineqassaaq. Tamatuma saniatigut peqqinnissaqar-
fimmi teknologii atortutut katsorsaanernut, pitsaas-
sutsimik ineriartortitsiviusinnaasutut, naammassisa-
qarnerulernissamut suliniarnertut, kiisalu innuttaasu-
nut nalinginnaasumik sullissinermut tapertaasinnaa-
sutut isigineqassaaq. Immikkut ilisimasaqarfiusumik 
ingerlatsineruneq allatullu najugasseriaaseqarneq 
pissutaallutik peqqinnissaqarfimmut tunngasuni Nu-
nap Immikkoortuini DIN-imiluunniit immikkut ilisima-
sallit amerlanerusut ingerlatsinissaat pisariaqalersin-
neqarpoq. Sullissineq pitsanngorsarniarlugu, naam-
massisaqarnerulerniarnerit taperserniarlugit suliati-
gullu ajornanngiffiini peqqissaanikkut neqeroorutit 
innuttaasut angerlarsimaffiinut qaninnerpaatinneqar-
nissaat qularnaarniarlugit Naalakkersuisut makku-
ninnga sulissuteqarniarput: 

• Tele atorlugu nakorsiartitsinerit telelu atorlugu tar-
nikkut katsorsaanerit nuna tamakkerlugu nunamilu 
killeqarfiit akimorlugit ineriartortinneqartuarnis-
saat nukittorsarneqarnissaallu.

• Peqqinnissaqarfiup napparsimasut pillugit elektro-
niskimik, peqqinnissaqarfiup neqeroorutaanik ta-
marmiusunik imaqartumik innuttaasullu sumiluun-
niit saaffiginnikkaluarunik ataatsimik journaleqar-
nissaannik qularnaarisumik journaliisiveqalernissaa.

• Misissueqqissaarnernik peqqissuseq pillugu nittar-
takkami www.peqqik.gl-imi nammineq iliuuserisin-
naasat ineriartortinneqarnissaannut periarfissanik 
qulaajaaffiusussamik aallartitsinissaq. 

• Pigaartoqartarnermik pilersaarusiorluarnerunissa-
mut akissarsisitsisarnermullu ataqatigiittoqarnis-
saanut periarfissanik misissueqqissaarnerup aallar-
tinneqarnissaa.

Naak ataatsimut isigalugu teknologii naammassisa-
qarnerussutaasinnaagaluartoq peqqinnissaqarfimmi 
ima unammillernartoqarpoq teknologii nutaaq tamati-
guunngitsoq aningaasaqarnikkut sipaarfiusarani. 
Teknologii nutaaq katsorsaariaatsinik nutaanik ki-
nguneqarsinnaavoq tamannalu innuttaasut peqqissut-

sikkut sullississutinik pisariaqartitsinerisa annertuse-
riarnerannik kinguneqarsinnaalluni. Peqqinnissaqarfik 
naammassisaqarnerulersinnaaleraangat katsorsaa-
nermi angusat pitsaanerulersarput, nappaatit piler-
tornerusumik suussusersineqarlutik, nappaatit suune-
ri pitsaanerusumik paasineqarlutik nappaatillu nutaat 
paasineqarlutik. Taakku tamarmik innuttaasunut 
naammassisaqarneruffiupput sullissinermillu siuar-
saataalluarlutik. Taamaattorli teknologiip nutaap/
naammassisaqarnerulernerup aningaasaqarnikkut 
sunniutaa tassaasinnaavoq aningaasartuuteqarneru-
lerneq, tassami innuttaasut nappaateqarlutik sivisu-
nerusumik inuusalissammata nappaatillu nutaat kat-
sorsarneqartussaallutik.

Katsorsaanerit peqqinnissaqarfimmilu suliniarnerit 
siunertaasoq malillugu ataatsimut isigalugu ingerla-
nissaat qularnaarniarlugu sunniutit ingerlaavartumik 
uuttortarneqartarnissaat pingaaruteqarpoq. Taa-
maattumik Peqqinnissaqarfik peqqinnissakkut suus-
susersiuutinut aningaasaqarnikkullu pingaarnertut ki-
sitsisinut ingerlaavartumik misissuisarpoq.

Kommuninik suleqateqarneq
Peqqinnissaqarfik inuiaqatigiinni peqqissutsimut 
tunngatillugu qitiusorujussuarmik inissisimavoq taa-
maattorli inuit peqqinnerulernissaannut imaluunniit 
peqqinnissakkut neqeroorutinik innuttaasunit atorne-
qartunik ataatsimut isigalugu qaffassaanissamik ki-
sermaassisinnaanani. Kommunit aamma pingaarutile-
rujussuarmik inissisimapput. Pineqartuni ataani taa-
neqartuni ilisimasanik ineriartortitsinissamut kommu-
ninillu suleqateqarnerulernissamut ilimanaateqartoq 
Peqqinnissaqarfik isumaqarpoq:

• Piginnaanngorsaaqqittarnermut sungiusaaqqittar-
nermullu tunngasut - peqqinnissaqarfiup angerlarsi-
maffiullu imaluunniit paaqqinniffiup akornanni ata-
qatigiinnerusumik ikaarsaariartitsisarneq. 

• Atornerluinermik katsorsaasarnermut tunngasut, 
siunissami atornerluinermik katsorsaasarnissaq pil-

lugu Nassuiaammi (2012) kaammattuutit naaper-
torlugit erseqqinnerusumik akisussaaffinnik aggua-
taarineq. 

• Nammineq angerlarsimaffigisami paarineqarneq - 
innuttaasup kissaatini naapertorlugu peqqissaa-
nikkullu illersorsinnaatillugu angerlarsimaannarsin-
naanera siunertaralugu innuttaasup angerlarsimaf-
fimmini tapersersorneqarsinnaaneranik isumassor-
neqarsinnaaneranillu misissuineq. 

• Siusissukkut suliniarneq - sulisunut aaqqissugaa-
nermilu immikkoortortanut pilersaarummik su-
liaqartuusunut erseqqinnerusumik nassuiakkanik 
inissitsiterineq akisussaaffinnillu agguataarineq. 

Atornerluisunik katsorsaanerit sammineqarnerunissaat
Naalakkersuisut atornerluinermik katsorsaasarner-
mik pisariaqartitsinermik, kiisalu atornerluinermik 
akeqanngitsumik neqerooruteqartalernikkut inuiaqa-
tigiinnut iluanaarutissanik misissueqqissaassasut 
Inatsisartut 2013-imi ukiakkut ataatsimiinnermi aala-
jangiipput. Misissueqqissaarnerit taakku 2014-imi 
upernaakkut ataatsimiinnissamut piareersimassap-
put. Tamatumunnga nangitsissutitut Naalakkersuisut 
siunissami atornerluinermik katsorsaanissamik neqe-
rooruteqartarnissamut pilersaarummik 2014-imi 
ukiakkut ataatsimiinnermi saqqummiussissapput, 
taakku 2015-imut Aningaasanut Inatsimmi piviusunn-
gortinneqarsinnaanngorlugit. Misissueqqissaarnermi 
atornerluinermut tunngasut tamarmik, tassa imigas-
samik, hashimik spillernermillu atornerluinerit pine-
qassapput.

ILINNIARTITAANERMUT TUNNGASUT:
Immikkoortuni arlalinni taaneqareersutut ilinniarti-
taanermik suliassaqarfik siuariartornissamut ilippa-
naataasinnaasut atorluarneqarnissaannut, kiisalu 
naammassisaqarfiulluartumik sullissinermillu sammi-
saqarfiusumik pisortani suliassaqarfeqarnissamut 
tunngatillugu pingaarutilimmik inissisimavoq. Naak 
i linniagaqassuseq ukiuni kingullerni qaffakkaluartoq 
ilinniartitaanermik aaqqissuussinermi suli unammi-

sassarujussuaqarpoq. 2012-imi 11 %-iinnaat atuar-
nerminnik naammassinerminni ilinniarnertuunngor-
niarfinnut inuussutissarsiutinulluunniit ilinniartitaa-
nernut toqqaannartumik ingerlaqqissimapput.

Naalakkersuisut ilinniartitaanermut ilioriusissaq 
2014-imi ilinniartitaanermik suliassaqarfimmi sammi-
saqarfiit kiisalu anguniagartaasut nassuiaavigaat. 
 Anguniakkat pingaarnertut makkuupput2:

• Meeqqat suli atualinngitsut tamarmik pisortat 
meeq  qeriviutaanniissinnaassapput

• meeqqerivinni ilinniarfinnilu piginnaasunik suliso-
qarnissaq

• inuussutissarsiutinik ilinniartitaanerni inuusuttut 
praktikernissamut periarfissaannik pitsanngorsaa-
nissaq

• inuusuttut pilertornerusumik ilinniagaqalersinne-
qartarnissaat

2    Ilanngussaq 3-miipput Ilinniartitaanermut Ilioriusissaq 2014-imi angu-
niakkat aalajangersimasut takussutissartaat erseqqissaaviusoq.

Titartagaq 4.5: Inuusuttut atuarnerminnik naammassinninner-

minni toqqaannartumik ingerlaqqittut, 2012

Najoqqutarisaq: Ilinniartitaanermut, Ilageeqarnermut, Kultureqarnermut 
Naligiissitaanermullu Naalakkersuisoqarfik

• ilinniarfinni assigiinngitsuni taamaatiinnartartut iki-
lisinneqarnissaat 

• Ilinniagaqassutsip qaffatsinneqarnissaa, amerlane-
rusut inuussutissarsiutinut ilinniartitaanermik 
inger laqqiffiusumilluunniit ilinniartitaanermik 
naammassinnittarnerisigut.

Ilinniartitaanermut Ilioriusissaq 2014-imut nangitsis-
sutitut Ilinniartitaanermut pilersaarut II suliarineqar-
poq. Pilersaarummi tassani anguniakkat qulaani 
taaneqartut anguniarlugit suliniutit sorliit aallartinne-
qarneri aallartinneqarnissaalluunniit allaaserineqar-
put. Immikkoortumi ataaniittumi suliniutit meeqqanut 
inuusuttunullu aammalu atuarfimmut, kiisalu inuusut-
tunut 16-it 18-illu akornanni ukiulinnut suli ilinniaga-
qalersimanngitsunut sammitinneqartut sammineqar-
put. Meeqqat inuuneranni tassunga tunngasortaa ilin-
niagaqarnissamut suliffeqalernissamullu aqqutis-
siuussisussanik meeqqat suliatigut inuttullu piginnaa-
saqalernissaannut pingaaruteqarpoq. 

Pingaarnertut anguniakkanut tunngatillugu suliniuti-
tut immikkut ittutut erseqqissaatigineqarsinnaavoq 
inuussutissarsiutinut ilinniartitaanerni praktikerfissa-
nut tunngatillugu ukiumi ilinniarfiusumi siullermi tun-
ngaviusumik ukiumi ataatsimi ilinniartitsisarnissamut 
periarfissat misissorneqarmata, taamaalilluni prakti-
kerfissat amerlanerusut ilinniartitaanermilu eqaanne-
rusumik allatut ingerlanissaq pilersinniarlugu. Taa-
maatiinnartartut ikilisinneqarnissaannut tunngatillu-
gu oqaatigineqarsinnaavoq siunnersuisarnerup, ilin-
niartunut inuttut atukkat pillugit siunnersuisarnerup 
tarnillu pissusiinik ilisimasalinnit ikiorserneqartarne-
rup pitsanngorsarneqarnissaa sulissutigineqarmat. 
Tassunga atatillugu Siunnersuisartunik Ilinniartitsi-
sarfik, kiisalu nuna tamakkerlugu tarnip pissusiisigut 
ilinniartunillu inuttut atukkat pillugit siunnersuisarneq 
1. januar 2014-imi pilersinneqarput. Kiisalu anguniak-
kat ilaattut taaneqarsinnaavoq ilinniartut ineqarfiisa 
atorluarneqarnerunissaat taamaattumillu inuusuttut 
18-it inorlugit ukiullit marlukkuutaarlutik ineqatigiit-

tassallutik, inimik taamatut angissusilimmik peqartil-
lugu. 

Suli atualinngitsut
Suli atualinngitsunut tunngasuni sammineqarnerpaaq 
tassaavoq meeqqat tamarmik pisortat meeqqeriviu-
taanniissinnaanissaannik neqeroorfigineqarnissaat, 
taakkunani meeqqat ineriartornerat ilikkariartorne-
rallu qularnaarneqarsinnaalluni, inuttut kulturikkullu 
tunuliaqutaasut apeqqutaatinnagit.

Meeqqat amerlanerusut pisortat meeqqeriviutaannut 
neqeroorfigisinnaajumallugit 2014-imut Aningaasa-
nut Inatsimmi ukiunilu missingersuusiorfiusuni 10 mio. 
kr.-it immikkoortinneqarput meeqqerivinni inissat 
amerlisarneqarnissaannut. Nunaqarfinni illoqarfinnilu 
minnerusuni meeqqerivinni inissat amerlisarneqarnis-
saat pingaarnertut sammineqassaaq. Nukissat pitsaa-
nerpaamik atorluarumallugit paaqqinniffiit ajornartin-
nagu pisortat illuutigeriigaanni tamakkiisumik ator-
luarneqariinngitsuni pilersinneqassapput. 

Meeqqerivinni pitsaanerpaamik ilikkariartortitsinis-
saq ineriartortitsinissarlu qularnaarniarlugit Inerisaa-
vik meeqqat peqqissusiinik, ineriartornerinik atualer-
nissamullu piareersimanerinik misissuinissamut ator-
tussanik ineriartortitsinissamik sulissuteqarpoq. Suli-
nerup 2014-imi juuni nallertinnagu naammassineqar-
nissaa naatsorsuutigineqarpoq. 

Aammattaaq paaqqinniffinni perorsaasutut ilinniarsi-
masut amerlanerunissaat sulissutigineqarpoq. Tas-
sunga atatillugu 2014-imut Aningaasanut Inatsimmi 
ukiunilu missingersuusiorfiusuni 20 mio. kr.-it 30 mio. 
kr.-illu immikkoortinneqarput, Ilulissani Perorsaaner-
mik Ilinniarfimmi atuartitsivinnut nutaanut, kiisalu Ilu-
lissani ilinniartut ineqarfiinik amerlisaanermut atu-
gassat. Aammattaaq ungasissumit ilinniartitsinikkut 
isumaginninnermi perorsaasutut ilinniartitaanermik 
pilersitsinissamut aningaasanik immikkoortitsisoqar-
poq. 

Meeqqat alliartornerat ineriartornerannut ilikkariar-
tornerannullu sunniuteqarsinnaavoq. Taamaattumik 
meeqqerivinni atuarfinnilu tamani suliniut Kammagiit-
ta qinngasaaruttannginnissamik suliniutaasoq piviu-
sunngortinneqarpoq. Suliniutip taassuma siunertaq 
malillugu ingerlanissaa qularnaarniarlugu 2014-imi 
naliliiffigineqassaaq.

Meeqqeriviit meeqqat alliartornerannut ineriartorne-
rannullu tunngatillugu pingaarutilerujussuarmik inissi-
simapput angerlarsimaffilli aamma pingaaruteqarpoq. 
Meeqqat sumiginnarneqaratik, pinerlineqaratik ator-
nerlunneqaratillu toqqissisimanartumik alliartornis-
samut pisinnaatitaaffeqarput. Taamaattumik angajo-
qqaat isumassuisinnaassusiat qaffassarniarlugu assi-
giinngitsunik suliallit akornanni ilitsersuiffiusumik as-
sigiinngiiaartitsiviusumillu pinaveersaartitsinikkut 
nuna tamakkerlugu suliniarnissaq aallartinneqarpoq. 
Meeqqat tarnimikkut, inuttut timikkullu ineriartorne-
rat pisariaqartitaallu pillugit nuna tamakkerlugu paa-
sititsiniaasoqassaaq. Aammattaaq ”angajoqqaat atu-
arfiannik” angalatitamik, isumassuineq perorsaanerlu 
pillugit angajoqqaanik pikkorissartitsinermik sulias-
saqartumik pilersitsisoqassaaq. Taamatut suliniute-
qarnikkut meeqqat meeqqerivinni, kingusinneru-
sukkut atuarnerminni kingornalu ilinniaqqinnerminni 
ilikkagaqarnissamut pitsaanerpaamik tunngavissinne-
qassapput. 

Atuarfik
Naalakkersuisut taamaattumik kissaatigaat meeqqat 
atuarfiat pillugu iluarsartuusseqqinnermi pingaarner-
tigut sammiviusoq nanginneqassasoq, meeqqalli 
atuarfiata atuartitsineranik, kiisalu atuartut tamar-
mik, taakkununnga ilanngullugit immikkut sammisa-
riallit atuartinneqarnissamillu pisariaqartitsisut inis-
saqartinnissaannut tapersersorneqarnissaannullu pi-
ginnaasaqarnermik nalilersuinissamik ineriartortit-
seq qinnissamillu pisariaqartitsisoqartoq.

Naalakkersuisut atuarfimmik nalilersuineq aallartip-

paat, tassani pingaarnertut pineqartut makku naliliif-
figineqarlutik: 

• Atuartitsineq atortutut, atuartut ilikkariartorneran-
nik ajornaallisaataasutut. 

• inatsisit atuartut ilikkariartornerannut atuarfimmilu 
neqeroorutinik pissarsiaqarnissaannut tunngavis-
satut. 

• atuartitsinerup atuartut tamarmik ilikkagassatut pi-
sariaqartitaannik tapersiiviusumik pinissaa aqutsi-
sut qulakkiissavaat 

• tapersiissutaasut atorlugit atuartut atuartitsiner-
mik pisariaqartitaminnik pissarsiaqarnissaat qular-
naarneqassaaq 

• Illutat

Naliliineq 2014-imi maajip naanerani naammassissa-
ngatinneqarpoq.

Ullumikkut atuarfimmi ilinniartitsisut amigaataapput. 
Meeqqat ilinniarsimasunit piginnaasalinnillu suliso-
qartinneqarnissaat qularnaarniarlugu Naalakkersui-
sut Ilinniarfissuarmik Inerisaavimmillu oqaloqateqar-
lutik ilinniartitsisunut ilinniarsimanngitsunut im-
mikkut pikkorissartitsinernik ilinniartitseqqinnernillu 
pilersitsiniarput. Aammattaaq ilinniartitsisut ilinniar-
simasut atuarfimmi anguniakkanut, kiisalu perorsaa-
nikkut ilisimatusarnernut nutaanerpaanut tunngatillu-
gu nutaanik ilisimatinneqartarnissaat, kiisalu ilinniar-
titsisut sapinngisamik amerlanerpaat fagini ilinniarsi-
masaminni ilinniartitsisarnissaat qularnaarniarlugu il-
inniartitsisutut ilinniartitaaneq Naalakkersuisut iluar-
saateqqinniarpaat.

Immikkut atuartitsinerup atuarfimmillu inissaqartitsi-
viusumik peqataatitsiviusumillu ineriartortitsinermik 
nukittorsaasariaqarneq Naalakkersuisut paasivaat. 
Meeqat amerlavallaartut ullumikkut immikkut atuar-
tinneqarnissamut innersuunneqartarput atuaqatimin-
niillu peqatigisaminnit immikkoortinneqartarlutik. Nu-
naniilli allanit misissuinerit paasinarsisippaat meeq-

qat suliatigut inuttullu immikkut pisariaqartitsisut na-
linginnaasumik atuaqataanertik iluaqutigisinnaasa-
raat, atuartitsineq eqqortumik aaqqissuunneqarpat 
ilinniartitsisullu suliassaminnut piareersimappata. 
Taamaattumik atuartut immikkut pisariaqartitsisut 
amerlanerujussuit nalinginnaasumik atuartitsinermut 
peqataatinneqartarnissaat sulissutigineqarpoq. Taa-
maattorli suli immikkut atuartitsinissamik pisariaqar-
titsisoqartuassaaq. Ilinniartitsisut atuartunik im-
mikkut pisariaqartitsisunik atuartitsinissamut eqqor-
tunik piginnaasaqarnissaat qularnaarniarlugu ilinniar-
titsisunut pikkorissarnissamut ilinniaqqinnissamullu 
periarfissanik pilersitsisoqassaaq. Ilinniartitsisun-
ngorniarnermik iluarsaaneq aamma immikkut peror-
saanermi fagimik toqqagassamik nutaamik nassata-
qassaaq. 

Atuarfinnik ingerlatsinermut kommunit akisussaa-
suupput. Taamaattumik kommunit atuarfimmut tun-
ngasuni suliniuteqarfinnik aqutsilluarnissaat pilersaa-
rusiornissaallu pillugit pitsaasumik atugassaqartitsi-
nissaq, ataqatigiissaarinissaq oqaloqatigiinnissarlu 
pingaaruteqarput. Tamanna ilaatigut kommunit Ineri-
saavimmik suleqateqarlutik kommunini tamani atuar-
finnik ineriartortitsinermut suliniutinik aallartitsineri-
sigut anguneqassaaq. Ineriartortitsinermik suliniutit 
tamakku pingaartumik kommunimut pineqartumut aa-
qqissugaapput pingaartumilli atuarfik pillugu inatsisi-
nik tunngaviusumillu tunngavigisanik piviusunngortit-
sineq sammineqarluni. Qaasuitsup Kommuniani Ineri-
saavik suleqatigalugu Qaasuitsup Kommuniata nuna 
tamakkerlugu fagini danskisuumi matematikimilu 
2016-imi 7. klassinut misilitsinnerni agguaqatigiissit-
sinermik angusaqarnissaa qaangiinissaaluunniit angu-
niarlugu atuarfinni arfineq pingasuni pitsaassutsimik 
atuarfinnillu ineriartortitsinermik misiligutitut suli-
niuteqartoqarpoq. Kommunit sinneri ukiut marluk 
 ingerlanerini assingusumik suliniuteqarnissamut ne-
qeroorfigineqassapput, kommunit tamarmik 2016 ti-
kitsinnagu suliniuteqarfimminnik aallartitsisimasus-
sanngorlugit. 

Atuartut ilikkagaqarnissaannut pitsaanerpaamik tun-
ngavissiiniarluni atuarfiit illutaasa atuartullu ineqar-
fiisa pitsaassusaat pillugit nutaamik nalunaarusiorto-
qassaaq. Aammattaaq atuartut ineqarfii atuarfiillu 
qassit atorfissaqartinneqarnerinik qulaajaaviusussa-
mik kommunit suleqatigalugit pisariaqartitsinermik 
misissueqqissaartoqassaaq. Kommunit qanoq ittumik 
atuarfeqarfeqarniarnerlutik aalajangerneri apeqqu-
taatillugit qanoq pisariaqartitsisoqartiginersoq paasi-
narsissaaq. Taamaattumik kommunimi nunaqarfinni 
atuarfiit qanoq amerlatiginissaat, kiisalu nunaqarfinni 
atuarfinni klassit sorliit atorneqassanersut kommuni-
nit isummerfigineqarnissaa pingaaruteqarpoq. Siunis-
sami atuarfeqarnermut ilusiliussassami inuiaqatigiit 
agguataarsimanerat najugassittarnerullu ineriartor-
nera pingaartinneqartariaqarput. Aammattaaq sa-
naartortussaatitaanerup qanoq ililluni qaqugulu kom-
muninut nuunneqassanersoq paasineqartariaqarpoq.

Inuusuttut sullinniakkat 
Inuusuttut piginnaasaqalerfiusumik ilinniagaqaliaar-
tarnissaat pingaaruteqarpoq. Aallartinniarsarineranni 
piffissaq sivitsoriartortillugu ilinniagaqanngisaanna-
ratarsinnaanerat annertusiartortarpoq. Sullinniakkat 
inuusuttut tassaapput 16-18-inik ukiullit inuusuttut 
ilinniarfianni efterskolemiluunniit aallartissimanngit-
sut. Inuusuttut taakku ullumikkut ajuusaarnaraluartu-
mik amerlapput taamaattumillu taakku ikilisarneqar-
nissaat Naalakkersuisut anguniagaraat. 

Inuusuttunut anguniagaqarluni suliniarumalluni inuu-
suttut taakku kikkuunerisa soorlu taamatut inissisi-
manerisa paasineqarnissaa pingaaruteqarpoq. Qulaa-
jaaneq taanna Ilinniartitaanermut, Ilageeqarnermut, 
Kultureqarnermut Naligiissitaanermullu Naalakker-
suisoqarfimmit ilaatigut Inerisaavik, Inuussutissar-
siornermut, Aatsitassanut Suliffissaqartitsiniarner-
mullu Naalakkersuisoqarfik Naatsorsueqqissaartar-
fillu suleqatigalugit aallartinneqassaaq. 

Inuusuttut ilinniartitaanermik aaqqissuussinermut pe-

qataanissamut piareersarneqarnissaannut eftersko-
lertitsineq højskolertitsinerluunniit atorneqarsin-
naapput. Taamaattumik 2014-imut Aningaasanut 
Inatsimmi ukiunilu missingersuusiorfiusuni inuusuttu-
nut ilaqutariinnit inuttut suliatigulluunniit piginnaasa-
tigut amigaateqartuneersunut immikkut aningaasa-
liissutissanik immikkoortitsisoqarpoq. Inuusuttut pi-
ginnaasanik amigaatillit ikiorserniarlugit aammattaaq 
inuusuttunut ilinniarfinni piareersaasarnermik piler-
sitsisoqarnissaa sulissutigineqarpoq. Piareersarfinni 
maanna piareersaasoqartarpoq 2015-imiilli sapinngi-
samik inuusuttunut ilinniarfinni taakku pisalissapput, 
inuusuttunut ilinniarfinnut ikaarsaariarnerit pisariin-
nerulersinniarlugit. 

Ullumikkut inuusuttunut ilinniartitaanerni ilinniartori-
sinnaasat amerlassusaat inuusuttunik atuarfimmit 
ukiut tamaasa atuarunnaartartunik tigusinissamut 
naammapput. Taamaattorli aamma innuttaasut utoq-
qaanerusut suli ilinniagaqarsimanngitsut inissaqartin-
neqartariaqarput. Pisariaqartitsinerugallartoq taanna 
matussuserniarlugu inissanik pilersitsinissaq 2014-
imi sulissutigalugu aallartinneqassaaq. Pisariaqartit-
sineq sanaartornermut nutaanik aningaasalersui-
nikkut matussuserneqarnavianngilaq illuutaareersulli 
aqqutigalugit eqaatsumik nutaassarsiorlunilu aaqqii-
soqassaaq. Inissanik pisariaqartitsinerugallartoq 
aamma Danmarkimi nunanilu allani ilinniagaqarnissa-
mut periarfissanik atuinikkut pilersinneqassaaq.

Ilinniarfinni IT-mik atuineq
Kikkulluunniit piginnaasaqalersitsiviusumik ilinniaga-
qarnissamik inuunerlu naallugu ilinniarnissamut pe-
riarfissanik neqeroorfigineqassapput. Tamanna atu-
garissaarnissamut tunngavissaavoq - digitalinngortit-
sinissarlu aamma isumaliutigineqarpoq. Ilinniartitaa-
nermut tunngasunut takorluugaq tassaavoq innuttaa-
sut tamarmik nalinginnaasumik IT-mik piginnaasaqar-
nissaat piginnaasatigullu qaffassarneqarnissaat, nu-
narsuarmioqatinik suleqateqarnermi unammillersin-
naajumalluni. Ilinniartitaaneq inuiaqatigiit ineriartor-

nerannut, siunissami siuariartornissamut nalinginnaa-
sumillu atugarissaarnissamut pingaaruteqarluinnar-
poq. Pingaartumillu IT siunissami suliassanik isuma-
ginninnermut pingaaruteqarluinnalissaaq. Ullumikkut 
IT-p atuartitsinermut ilanngunneqarnissaanut ilinniar-
titaanermut missingersuutit 2 procentiinnaat atorne-
qartarput. Tamanna siunissami piginnaasunik suliso-
qarnissaq, siunissami aqutsisussanik pilersitsinissaq, 
kiisalu inuusuttut tamarmik siunissami suliffeqarnis-
samut patajaatsumik ilinniartinneqarnissaat qular-
naarniarlugu allanngortinneqassaaq. Aammattaaq tu-
luttut oqalulluarsinnaanngikkaanni ingerlaqqissinnaa-
nissaq ajornakusuusaaq. Internetimi tuluttut atuartit-
sissutinik, ilitsersuutinik misilittakkanillu paarlaasse-
qatissanik naammattorsuarnik peqarpoq ullumikkut 
suliffeqarfinni IT-mik tunngaveqarluni suliffiusuni pis-
susissamisuuinnartumik atorneqartunik. Taamaattu-
mik inuusuttavut tuluttut pikkorinnerulissapput, nu-
narsuarmioqatinik ilisimasanik paarlaasseqatigiinner-
mit, kiisalu nunani tamalaani suliffeqarfinni kattuffin-
nilu - Nunatsinni nunanilu allani peqataanissamit mat-
tunneqannginniassagamik.

4.3 Pisortat sanaartornermut 
 aningaasalersuinerat 

Inuiaqatigiit ungasinnerusoq eqqarsaatigalugu unam-
misassaqarmata ungasinnerusoq eqqarsaatigalugu 
aamma pilersaarusiortalertariaqarpugut. Aningaasa-
lersuinerit ukiut qulit, 20-t 30-llu qaangiuppata pisa-
riaqartitsinissatut naatsorsuutigisanut tunngatillugit 
naliliiffigineqartassapput. Sanaartukkat ullumikkut 
aallartinneqartartut aamma ungasinnerusoq eqqar-
saatigalugu pisariaqartinneqarlutillu atorsinnaasa-
riaqarput. Aammattaaq Namminersorlutik Oqartussat 
illuutiminnik aserfallatsaaliinermut aningaasalersueq-
qinnermullu pingaarnersiusarnissaat pingaaruteqar-
poq, taakku naleqartiinnarnissaat pillugu. 

Tamatumani pisortat immikkoortortaqarfiisa akor-
nanni pilersaarusiornissamut, suleqatigiinnissamut 
ataqatigiissaarinissamullu piumasaqaatit annertup-
put. Kommuninik suleqateqartuarnissaq aamma pine-
qarpoq, pineqartulli ilaanni pingaartumik pisortat 
 ingerlatseqatigiiffiutaannut pilersuisuusunut anneru-
sunut tunngatillugu. 

Pingaarnertut isigalugu ullumikkut makku qulakkeer-
neqarnissaannut tunngatillugu unammisassaqarpugut 

I) sanaartukkat eqqortut aallartinneqarnissaat qa-
ninnerusorlu eqqarsaatigalugu sunniuteqarnissaat 

II) illuutitta ukiorpassuit qaangiuppata naleqarnis-
saat, aamma 

III) patajaatsumik aningaasalersuinissaq. 

Akilersinnaassuseqarnerup saniatigut siunissami sa-
naartukkanut aningasalersuinissamut iluatsitsinissaq 
innuttaasunut, suliffeqarfinnut inuiaqatigiinnullu na-
liusut tunngavigalugit naatsorsorneqassaaq. Aningaa-
salersuineq oqimaaqatigiissaaq, inuiaqatigiit ineriar-
torsinnaaqqullugit tamatumunngalu peqatigitillugu 
tamat peqataanissaat qularnaarniarlugu. Pilersaaru-
siornermik sulinissami sumiiffiit aningaasalersuiner-
mit iluanaaruteqarfiulluartut suussusersineqarnis-
saat aammali najukkami pissutsit eqqarsaatigineqar-
figisaat pineqarput. Najukkami suliffeqarfiit avataanit 

sulisussanik eqqussuinermik annertusititserujus-
suanngikkaluarluni nunattalu tamarmiusup isumagine-
qarfigisaanik isumaginnissinnaanissaat nalinginnaa-
sumik anguniagaassaaq. Tamatumani nunap im-
mikkoortui tunisassiorfiviusut nalilinnillu pilersitsi-
viusut, kiisalu ilinniarfiit pineqarput. Tamanna kom-
munini sisamaasuni tamani isumagineqassaaq. Suline-
rup ingerlanerani tulleriiaarinissaq pisariaqartinne-
qartussaassaaq. Aningaasaliinissamut periarfissat 
aningaasalersuinissamut periarfissanit amerlanerup-
put. Naalakkersuisut kommunit oqaloqatigalugit ata-
qatigiissunik immikkoortunut pilersaarusiorniarput. 

Tamatumani nunatta ineriartorneranut najugassittar-
nermullu takorluukkanut tunngatillugu Inatsisartuni 
eqqartuisoqarnissaa, kiisalu innuttaasut, suliffeqar-
fiit kattuffiilu ammasumik peqataatinneqarnissaat pi-
sariaqarpoq. Naalakkersuisut eqqartuinissamut pia-
reersimapput, kiisalu unittoorani ineriartortitsiinnar-
nissamut akisussaanissamut piareersimapput. 

PILERSAARUSIORNEQ AQUTSINERLU
Pineqartup inuiaqatigiinnik ineriartortitsinermut pe-
qataatinneqarnissamut periarfissaqarnissaanik angu-
niagaq anguniarlugu pingaartumik ilinniartitaanermut 
suliffeqarnermullu tunngasuni ataqatigiissumik suli-
niartoqassaaq. Tamatuma nassataraa sullissivilior-
nermut inissianullu, aamma ilinniartut ineqarfiinut 
aningaasaliisoqarnissaa. 

Aningaasaqarnermut Nunamullu Namminermut Naa-
lakkersuisoqarfik inuiaqatigiit aningaasaqarnerannut 
kingunerisassanik naliliisarnernut ilitsersuusiorsima-
voq sanaartornermut aningaasaliinerit tamarmik ani-
ngaasaqarnikkut akilersinnaassusiannut aningaasalii-
nerullu sunniutaanut annertuunut allanut tunngatillu-
gu naliliiffigineqartarnissaannik qularnaariffiusussa-
mik. 

2015-imut Aningaasanut Inatsisissatut Siunnersuu-
siornissap tungaanut Namminersorlutik Oqartussat 

suliassanut pingaarnerpaanut aningaasaliiffigineqar-
tariaqartunut immikkoortunut pilersaarusiorniarput. 
Immikkoortunut pilersaarusiornerup kingunerissavaa 
sanaartornerup ungasinnerusoq eqqarsaatigalugu kin-
gunerisassaasa aalajangiinernut ilaatinneqartarnis-
saat, pingaartumik aningaasanut inatsisiliornermut 
atatillugu. Namminersorlutik Oqartussani taamatut 
sulisoqarpoq, kommunit oqaloqatigalugit. 

Taamaattumik kommuninit aningaasaqarnermut, sa-
naartornermut pilersaarusiornermullu pisortat, kiisalu 
Namminersorlutik Oqartussani ilaatigut immikkoortu-
nut pilersaarutinut ilaatigullu illutanut aningaasaqar-
nermullu pilersaarusiornermut akisussaasuusut peqa-
taaffigisaannik ineriartortitsineq pillugu isumasioqa-
tigiisitsisoqarsimavoq. Tamatuma kinguneraa sanaar-
tugassat tungaasigut ajornartorsiutinik suliarinnittar-
nerup sukumiinerusumik qulaajaavigineqarnera, ta-
makku ilaannut aaqqiissutaagallartussanik siunner-
suusiortoqarnera kiisalu siunnersuutit ajornartorsiu-
tit sinneruttut amerlanersaasa aaqqiivigineqarnis-
saannut suleriaqqinnissami. Pisortani ataatsimut 
suleqatigiissitat makku aallartinneqarput.

• kommunit sanaartugassatigut kissaataasa akornan-
ni 2014-imut aningaasanut siunnersuusiornermut 
sanilliullugu 2015-imut aningaasanut inatsisissatut 
siunnersuusiornissap tungaanut ataqatigiissaarinis-
sap siuartinneqarnissaanut sukannernerulersinne-
qarnissaanullu siunnersuut,

• sanaartugassat tungaatigut ataatsimoorussamik pi-
sortatigoortumik nutaamik ukiumi ingerlatsinissa-
mut missingiummik siullermik suliaqarneq,

• ukiunut arlalinnut sanaartornermi immikkoortunut 
pilersaarusiornissamut najoqqutassanik tunngavis-
sanillu allaaserinninnermi pisortat ataatsimut sule-
qatigiinnissaannik aallartitsineq, aamma

• sanaartugassatigut pilersaarusiornermi aalajanger-
simasunik pingaarnersiukkanik pineqartussanut 
siunnersuutit, taakkununnga ilanngullugit meeqqat 
atuarfiinut aamma avatangiisinut tunngasut kiisalu 

anguniagaqarfiusumik sulinerup aallartisarneqar-
nissaa pineqartuni ullumikkut aviffigeqatigiittumik 
aningaasalersorneqartartuni siunissami suliarinnit-
tarnissamut siunnersuusiornissamut. Pineqartuni 
tamakkunani suliassat tunniunneqartarnerat pillugu 
apeqqut pissusissamisoortumik ilaatinneqassaaq.

Angusat siulliit 2015-imut aningaasanut inatsisilior-
nermut ilaatinneqarnissaat anguniagaavoq, taamaat-
torli politikikkut allaffissornikkullu pitsaanerusumik 
suleqatigiittuarumalluni oqaloqatigiittuarnissamik 
ataqatigiissaariuarnissamillu pisariaqartitsisoqarne-
ra isumaqatigiissutaavoq.

Kommuninik suleqateqarnerunikkut sanaartorfissa-
gissaanerup nunaminertanillu immikkoortitsisarne-
rup, kiisalu immikkoortunut politikikkut anguniakkat 
akornanni pitsaanerusumik ataqatigiissitsisoqassaaq. 
Suleqatigiinnermi tassani ass. Nukissiorfiit, TELE 
inger latseqatigiiffiillu allat pisariaqartinneqartunik 
attaveqartitsisuusut ilaatinneqassapput. Kuuffinnut 
innaallagiallu aqqutaannut assaassanngikkutta inu i-
aqatigiit aningaasaqarnerisigut atorluaanerulertoqas-
saaq, aamma ingerlatseqatigiiffiit sanaartugassanut 
aningaasaliinerinik. Naalakkersuisut taamaalillutik ili-
vitsuutitsinerusumik aaqqiinissamut nutaanillu eqqar-
sarnissamut alloriassapput. Tassunga atatillugu digi-
talinngortitsineq suliassaqarfiit assigiinngitsut akor-
nanni erseqqissuutitsinissamut atortutut pingaaruti-
littut inissisimavoq. Assersuutigalugu NunaGIS-imik 
assigisaanilluunniit atuinerunikkut pisinnaavoq. Erse-
qqissuutitsineq suliassaqarfiit assigiinngitsut akor-
nanni pitsaanerusumik ajornaannerusumillu pilersaa-
rusiornissamut tapertaassaaq tamatumunngalu peqa-
tigitillugu innuttaasunut inuiaqatigiinnullu tunngatil-
lugu ammanerusumik ingerlatitsilissalluni. 

SANAARTUGASSANUT ILUARSAGASSANULLU 
ANI NGAA SAATEQARFIK
Sanaartornermut tunngasuni pingaarutillit ilagaat sa-
naartugassanut iluarsagassanullu aningaasaateqar-



63

fimmi aningaasaqarnermik aqutsineq. Sanaartugassa-
nut aningaasaliisarnerit pillugit suleriaatsit eqaanne-
rulersinneqarnissaat aningaasaateqarfimmik pilersit-
sinermi siunertaasimavoq. Tamanna teknik eqqarsaa-
tigalugu ukiumoortumik sanaartugassanut aningaasa-
liissutit aningaasaateqarfimmut nuunneqartarnerisi-
gut pisarpoq, suliassanut ataasiakkaanut aningaasar-
tuutiviusut aningaasaateqarfimmeersuusarlutik. 

Ukiut kingulliit ingerlanerini aningaasaateqarfik ani-
ngaasanik unerartitsisimavoq 2012-illu naanerani 
aningaasaliissutit atunngitsuukkat 727 mio. kr.-iusi-
mapput. Aningaasanik unerartitsineq sanaartugassa-
nut aningaasaliissuteqartarnerup sanaartugassallu 
naammassineqartarnerisa akornanni piffissap nikin-
neranik pissuteqarpoq. 

Aallarniutitut misissuinerni paasinarsisimavoq sa-
naartugassamik politikikkut aalajangiinermit sanaar-
tukkap suliarineqalerneranut ukiut pingasut angullugit 
ingerlasinnaasartut. Tamanna ilaatigut makkuninnga 
pissuteqarpoq 

• Suliassatut siunnersuutit suliarilluakkat tunuliaqu-
taralugit politikikkut tulleriiaarisoqartannginnera 

• nunatsinni teknikikkut siunnersuisartut tamarmiu-
sut suliassarpassuarnik ataatsikkut isumaginnin-
niarnermik ajornakusoortitsisut taamaattumillu su-
liassaqarpallaalersinnaallutik 

• kommunit Namminersorlutillu Oqartussat illussanik 
aningaasaqarnermillu pilersaarusiornerannut atatil-
lugu ataqatigiissaarinnginneq

2014-ip ingerlanerani Naalakkersuisut aningaasaate-
qarfiup aqutsissutitut atorneqarneranik naliliiniarput 
- tassunga ilanngullugu inatsisini, malittarisassani, 
aningaasaateqarfimmik aamma/imaluunniit sanaar-
tornertaanik aqutsinermi aningaasaateqarfimmi ani-
ngaasanik naapertuutinngitsumik unerartitsissutaa-
sarnersoq. Tamanna kommuninik inuussutissarsiortu-
nillu akuliutitsinikkut pissaaq. Sulineq tamanna sun-

niuteqarluarnerusumik aningaasaqarnermik aqutsi-
nissamut siunnersuuteqarfiusussatut naatsorsuuti-
gineqarpoq missingersuutillu pillugit inatsimmik iluar-
saanissamut pingaaruteqassalluni. 2014-imi ukiakkut 
Namminersorlutik Oqartussat sanaartorneq pillugu 
isumasioqatigiisitsissapput, ilaatigut tassani kommu-
nit, Kanukoka, Nusuka, Sulisitsisut Kattuffiat soquti-
ginnittullu allat peqataanissamut aggersarneqassallu-
tik.

Aningaasaqarnermi qulanngitsumik ingerlatsineq
Sanaartornermut aningaasaliissutinik pitsaanerusu-
mik pilersaarusiortarnikkut, atuisarnikkut aqutsi-
nikkullu Naalakkersuisut aningaasaqarnermi qulan-
ngitsumik ingerlatsinissamut periarfissinneqassap-
put. Suliassat ass. aningaasaqarnermik ingerlatsineq 
aallartinniarlugu siuartinneqarsinnaapput. Taamaalil-
luni akit appasissusiat/qaffasissusiat atuuttoq pillugu 
ilisimasat suliassamik aalajangersimasumik akuersis-
suteqarnissamik aalajangiinermut ilanngunneqarsin-
naanerulissapput. Tamatuma saniatigut najukkani 
inuussutissarsiorfiit suliffeqarfiilu naammassisinnaa-
saat eqqarsaatigineqarsinnaapput, kiisalu entrepre-
nørinut assassornermillu sulialinnut minnerusunut an-
nerusunullu iluaqutaasumik aalajaannerusumik ine-
riartortitsinissaq qularnaarneqarluni. 

Sanaartoriaaseq pitsaanerusoq
Ajoraluartumik illuutit atorsinnaassuseqartinni aan-
narlugit aserfallatsaalineqartariaqartarnerannut ilu-
ar saanneqartariaqartarnerannullu assersuutissarpas-
suaqarpoq. Illuutit ilaat nutaanngitsuupput naammat-
tumillu aserfallatsaalisaanatik, aammali illuutit nutaa-
nerusut naammattumik pitsaassuseqanngitsut asser-
suutissaapput. 

Ingerlatseqatigiiffinnut aatsitassarsiornermik inger-
latsisunut sanaartornermut annertuumik aningaa-
saleerusuttunut tunngaviusumik piumasaqaatigine-
qartut pisortat sanaartornermut aningaasaliissutis-
saannut aamma atuuttariaqarput. Tamatuma nassata-

raa pisortat sanaartornermut aningaasaliissutaasa 
ass. ilinniartuuffissat amerlineqarnissaasa qularnaar-
neqarnissaannut atortutut atorneqarnerusariaqarnis-
saat. Pingaartumik sanaartugassanut annerusunut 
ator tut neqerooruteqartarneq pillugu inatsimmi taa-
neqartut ullumikkornit atorluarneqarnerusariaqarput. 
Neqerooruteqartarneq pillugu inatsit atuuttoq aamma 
tunngavigalugu immikkut piumasaqaatit allat, soorlu 
ass. sanaartornerup pitsaassusissaa neqerooruteqar-
titsinermut ilanngunneqarsinnaapput. Ass. ilinniarto-
qartarnissamut, najugalinnik sulisoqartarnissamut sa-
naartornerullu pitsaassusissaanut aalajangersimasu-
nik aalajangiinermi tunngavissiortoqassaaq. Taamaa-
liornikkut pisortat sanaartornermut aningaasaliissu-
taasa inuiaqatigiinni ingerlataqarnerulissutaanissaat 
tamatumunngalu peqatigitillugu aaqqissuussaanikkut 
unammisassanik, pingaartumik ilinniarsimassutsip 
qaffassarneqarnissaanut tunngatillugu qaangiiniar-
nermut tapertaanissaat siunertaavoq. 

Neqerooruteqartitsisarnermi aalajangiinissamut tun-
ngavissiornermi, kiisalu inuiaqatigiinnut tamarmiusu-
nut iluaqutaasumik sanaartornermut tunngavissior-
nermi inuussutissarsiortut sulisullu kattuffii Naalak-
kersuisut ilaatinniarpaat. 

Aserfallatsaaliinermi kinguaattoorutinik isumagin-
ninneq - maanna siunissamilu
Pisortat illuutaanni aserfallatsaaliinikkut kinguaat-
toortoqangaatsialersimanera uppernarsarneqarsin-
naavoq atorneqarnerinut nalinginut pitsaanngitsumik 
sunniuteqartumik. Aammattaaq iluarsaanani nutaanik 
sanaartornerup akikinnerukkajuttarnera paasinarsi-
voq. Naak aserfallatsaaliinikkut qanoq kinguaattooq-
qatigisoqarnera eqqortumik ilisimaneqanngikkaluar-
toq paasissutissat ilisimaneqartut minnerpaamik 
marlunnik qisuariarfigineqartariaqarput. Siullermik 
pitsaalluartunik sanaartortoqarnissaa siunissamilu 
taakku naammattumik aserfallatsaaliorneqarnissaat 
qularnaarneqassaaq. Tamanna Naalakkersuisut isigi-
niarluqqissaarpaat. Aammattaaq kommunit qanimuu-
nerusoq suleqatigineqarnerannut pingaarutilittut ilaa-
voq, taamatullu aamma missingersuutit pillugit inat-
simmik iluarsaanissamut ilaajumaarluni. Aappaattut 

aserfallatsaaliinikkut kinguaattooqqaneq millisarne-
qassaaq. Pisut ilaanni immikkut iluarsaasoqarnissaa 
aserfallatsaaliisoqarnissaalu pisariaqarsinnaavoq pi-
sullu ilaanni isaterisoqartariaqarsinnaalluni taarsiis-
sutitullu nutaanik sanaartortoqartariaqarsinnaalluni. 
Taarsiissutitut sanaartorneq tamatumunnga atatillu-
gu nutaanik sanaartornermut peqatigitinneqarta-
riaqarpoq aalajangiinerillu napatitsisinnaaneq pillugu 
isumaliutinik assigiinnik tunngaveqartariaqarlutik, 
tassa siunissami sanaartornermi piumasaqassuseq 
attassisinnaanerlu naliliinermi ilanngunneqassapput.

ATTAVEQAATINIK NUTARTERINEQ
Attaveqaatinik nutarterinikkut pioreersunut aammali 
inuussutissarsiuteqarfinnut nutaanut tunngavissee-
qataasoqarsinnaavoq. Ingerlalluartumik attaveqaate-
qarnissaq aamma inuiaqatigiinnut nutaaliaasunut nut-
tarluarnermullu pingaaruteqarluinnarpoq. Suliassa-
qarfiit arlallit suliniuteqarfigineqassapput.

Umiarsualiveqarnermut immikkoortumut pilersaarut
Naalakkersuisut 2013-imi decembarimi Sikuki A/S pi-
lersippaat Nuummi containereqarfimmik nutaaliaasu-
mik ingerlalluartumillu pilersitsinissaq ingerlatsinis-
sarlu siunertaralugit. Taamaaliornikkut ungasinneru-
soq eqqarsaatigalugu angallasseriaaseq naammassi-
saqarfiulluarnerulersinneqassaaq. Tamanna nunatsin-
nut annertuumik aningaasaliineruvoq imaatigullu ilaa-
sunik angallasseriaatsit malitsitut allanngortinneqar-
nerini umiarsualiveqarnermut immikkoortumut piler-
saarutissaq ersersinneqassaaq. Pilersaarummi tassa-
ni pilersuinerup qularnaassusia inuussutissarsiortullu 
soqutigisaat ilaatinneqassapput sumullu aningaasalii-
soqarnissaanik ataatsimut tulleriiaarisoqassalluni. 

Umiarsualiveqarnermut immikkoortumut pilersaarut 
makkuninnga imaqassaaq:

• Maanna umiarsualivinni inissisimanermik misissueq-
qissaarneq, tamatumani ilaatigut pitsaassutsimik 
atuinermillu, kiisalu umiarsualivinnik atuisut misis-
sorneqassallutik. 

• Umiarsualivinnik siunissami atuinissamut ineriar-
tortitsinissamullu kaammattuutit.

• Inuiaqatigiinnut pisussaaffinnut, soorlu usinik as-
sar tuinermut, aalisarnermik inuussutissarsiuteqar-
nermut ilaasunillu angallassinermut tunngatillugu 
Naalakkersuisut umiarsualiveqarfinnik qanoq ittu-
nik pingaartitsinerunissaannut kaammattuutit. 

• Sanaartukkanut siunissami umiarsualiveqarnerup 
ilusissaanut ilaatinneqanngitsunut tunngatillugu 
kaammattuutit. 

Immikkoortumut pilersaarummi 2024-p tungaanut 
piffissami ukiut marluk, tallimat qulillu ingerlanerini il-
iuusissatut kaammattuuteqartoqartassaaq. Taanna 
2014-imi juunip naanerani naammassineqareersimas-
sangatinneqarpoq.

Maanna aserfallatsaaliuinermi aserfallatsaaliuinissa-
mik pisariaqartitsinivik naammassineqarsinnaanngi-
laq, tassami umiarsualivinni 85 millioner kr.-it mis-
saannik aserfallatsaaliinikkut kinguaattooqqasoqar-
nera missiliorneqarmat. Sanaartukkat ilarpassui nu-
taanngitsuupput aserfallassimallutillu. Containeriler-
sorfiusut talittarfiillu qalliutaat ilanngunneqarpata 
aserfallatsaaliinikkut kinguaattooqqaneq 160 millio-
ner kr.-it missaanniissangatinneqarpoq. 

Mittarfiit silaannakkullu angallanneq
Nunatsinni silaannakkut angallannermut tunngasunut 
immikkoortumut pilersaarut Naalakkersuisut aallar-
tippaat. Immikkoortumut pilersaarut nuna tamakker-
lugu periusissiaavoq, ilaatigut silaannakkut angallan-
nermi qanoq annertutigisumik unammillertoqarsin-
naaneranik unammillernerusoqarsinnaaneranillu mi-
sissueqqissaarfiulluni. Tamatumunnga peqatigitillugu 
inuussutissarsiutinik siuarsaataasumik Naalakkersui-
sut silaannakkut angallannermut tunngasuni aallartis-
sinnaasaannik suliniutissaqarnersoq misissueqqis-
saarnikkut qulaajarneqassaaq. 

Immikkoortumut pilersaarummi qitiusoq alla tassaa-
voq inuiaqatigiit aningaasaqarnerat aallaavigalugu 
mittarfeqarnermi suliniutit tulleriiaarneqarnissaat, 
taamaalilluni suliniutit imminut akilersinnaanerpaat 
siulliullugit aallartinneqartassallutik nunatsinni atta-
veqaatit nukittorsarneqarnissaat siunertaralugu. Im-

mikkoortumut pilersaarut ukiunut qulinut suliarine-
qassaaq, kiisalu inuiaqatigiit agguataarsimanerannut 
inuussutissarsiutinillu ineriartortitsinermut tunnga-
suni nunatsinni ineriartornermik pingaartitsiviussallu-
ni, ilaatigut takornariartitsinermik inuussutissarsiute-
qarnermik ineriartortitsinermik sammisaqarfiulluni. 
2014-imi juunip naannginnerani misissueqqissaarne-
rup naammassisimanissaa naatsorsuutigineqarpoq.

Taamatuttaaq ingerlatseqatigiiffimmut sammivissii-
sussamik Mittarfeqarfinnut nassuiaasiorneq kingor-
nalu iliuusissatut pilersaarusiorneq aallartinneqarpoq. 
Mittarfeqarfiit inuiaqatigiinnut attuumassutilinnik ar-
lalippassuarnik suliassaqarput suliffeqarfimmut sin-
neqartoorfiunngitsunik mittarfimmullu akileraaruser-
suinikkut tapiiffiusartunik. Tamanna naapertuutinngi-
laq tamatumunnga peqatigitillugu Nunatsinnut Nunat-
sinniillu assartuinermut aningaasartuuteqassutsip ap-
pasitsinneqarnissaa kissaataaqimmat. Tamatumun-
nga peqatigitillugu uppernarsarneqarsinnaavoq aser-
fallatsaaliinikkut kinguaattooqqasoqartuarmat ullu-
mikkut aningaasalersorneqanngitsumik. Mittarfeqar-
finnut niuernermi periuseq sukannernerusoq, kiisalu 
nunatsinnut mittarfinnut ataatsimut pilersaarut ajor-
nartorsiutit aaqqinneqarnissaannut pisariaqarput. 

Naalakkersuisut 2015-imut Aningaasanut Inatsisissa-
tut Siunnersuummik piareersaanerminnut ilanngullu-
gu Islandimut Svalbardimullu tunngatillugu unammil-
lersinnaassuseq pitsanngorsarniarlugu akileraarusii-
sarnermi allannguisoqartariaqarnersoq sukumiineru-
sumik misissorniarpaat. Tamatumani pingaartumik ta-
kornariartitsinermik inuussutissarsiuteqarnermut, 
aammali innuttaasunut inuussutissarsiortunullu pit-
saanerusumik tunngaviusumik atugassaqartitsiniarlu-
ni akileraarutinik apparsaanissamik isumaliutit ilaa-
tinneqarput. Taamaattumik Mittarfeqarfiit siunissami 
inissisimanissaannik eqqartuinermi mittarfinnut im-
mikkoortumut pilersaarutissaq, kiisalu akileraarute-
qartitsinerup allanngortinneqarnissaanut tunngatillu-
gu isumaliutinik misissueqqissaarneq ilaatinneqas-
sapput.

Kiffartuunneqarnissamik isumaqatigiissutit
Inunnik angallassinermut maanna kiffartuunneqarnis-
samik isumaqatigiissutaasut 2014-imi atorunnaas-
sapput taamaattumillu kiffartuunneqarnissamik nu-
taamik isumaqatigiissuteqartoqassalluni. Tamanna 
neqerooruteqartitsinikkut pissangatinneqarpoq. 
Kom munit neqerooruteqartitsinermi paasissutissanut 
siunnersuuteqarnissamik periarfissaqassapput, kif-
fartuunneqarnissamik isumaqatigiissutissanut tun-
ngaviusussanik.

Kiffartuunneqarnissamik isumaqatigiissutit sivitsoq-
qinneqarnissaat pillugu 2012-imi isumaqatigiissute-
qarnermi sivitsuinermut ilaasutut aningaasanut inat-
simmi konto 35.01.06-imi 2013-imi 1 mio. kr.-inik 
2014-imilu 2 mio. kr.-inik immikkoortitsisoqarpoq, su-
sassaqartut pingajuinik isumaqatigiissutini akitsui-
nermi Air Greenlandimut taarsiissutitut. Tamanna su-
sassaqartut pingajuinik isumaqatigiissutini qaffaatit 
billetit akitsornerisigut innuttaasunut nammakkiinis-
saq pinngitsoorniarlugu aalajangiunneqarpoq. Taama-
tut aaqqissuussineq kiffartuunneqarnissamik isuma-
qatigiissutaaqqaartuni ilaatinneqanngilaq 2015-imilu 
kiffartuunneqarnissamik isumaqatigiissutit nutaat 
atuutilerfissaattut naatsorsuutigisami ingerlateqqin-
neqassanani. 

2014-imut Aningaasanut Inatsimmi konto 35.01.05, 
Ilaasunik angallassinermut tapiissutit, 2,224 mio. kr.-
inik qaffaavigineqarpoq. Arsummut, Qeqertarsuar-
mut, Kangaatsiamut Attumullu angallassinerit akuli-
kinnerulernissaannik kissaateqarneq malinniarlugu 
aningaasaliissutit qaffanneqarput. 

Qaqortup mittarfia
Kujataani inunnik assartuinermut pingaartumillu tim-
misartuussinermut tunngatillugu apeqqut ukiorpas-
suarni oqallisigineqarsimavoq. Assartuineq pillugu 
ataatsimiititaliarsuaq tamatuminnga 2011-mi anner-
tuumik naliliivoq inerniliinerlu tassaasimalluni Qaqor-
tup eqqaani mittarfimmik nutaamik pilersitsinissaq 
inuiaqatigiit aningaasaqarneranni imminut akilersin-
naassasoq, Narsarsuarmi mittarfik matuneqassappat. 
Assartuineq pillugu ataatsimiititaliarsuup aamma er-

seqqissarpaa Kujataani ilaasunik assartuineq ataatsi-
moortumik aaqqiinertut isigineqassasoq, aningaasa-
liinerlu annertunerpaaq tassaassalluni Qaqortup eq-
qaani mittarfimmik pilersitsineq. Aningaasaqarnikkut 
illersorneqarsinnaasumik, ataqatigiissumik sunniute-
qarluartumillu assartuinermi aaqqissuussinissaq qu-
lakkeerniarlugu nunap immikkoortuani tamaani illo-
qarfiit anginerit akornanni aqqusinikkut/angallatikkut 
atassuteqartariaqarneq nunap immikkoortuanut pi-
lersaarummi tamarmiusumi ilanngunneqartariaqar-
poq.

Assartuineq pillugu ataatsimiititaliarsuup naatsorsui-
nerani iluanaarnerit pingaartumik timmisartortitsisu-
nut tuttussaapput, kisianni aamma Qaqortumi inuttaa-
sunut aamma Mittarfeqarfinnut. Pisortat karsii aam-
ma kiffartuussinissamut isumaqatigiissutit sipaarute-
qarnikkut kalluarneqartussaapput aamma Narsar-
suarmi pisortanit pisartakkanik pisariaqartitsinerup 
annikillisinnerini. Timmisartortitsisunik aallarniutaa-
sumik oqaloqatiginninnerilli ingerlatseqatigiiffimmi 
iluanaarutaasut annertussusaat pillugit annertuumik 
nalornisoqarpoq.

Pingaarnertigut Qaqortup eqqaani mittarfimmik piler-
sitsisinnaaneq pillugu aalajangiineq makku sillimaffi-
galugit pisariaqarpoq:

• Kujataanut, Kujataaniit iluanilu ilaasunik angallas-
sineq pitsaanerulersinniarlugu maannakkut periar-
fissaareersunik – imaluunniit periarfissanik allanik 
– pitsaanerusumik toqqammavissanik pilersitsinis-
samut aningaasaliineq iluaqutaassaaq. Ilaasunik an-
gallassinermi pitsannguutit annerusumik imatut 
uuttorneqassapput

 • toqqaannartumik aningaasartuutit (billetit akii)  
 aamma 

 •   toqqaannanngitsumik aningaasartuutit assersuu-
  tigalugu piffissaq angalaffiusoq tamarmiusoq
  aamma akulikissuseq
• Atassuteqarnerit aaqqissuunnerinik kiisalu inuussu-

tissarsiutitigut ineriartortitsineq isiginninneq aal-
laavigalugu ineriartornissamut ilimanaataasinnaa-
sunut naleqqiullugu aningaasaliinerit siunissamut 

qulakkeerneqarsimassapput. Tassunga ilanngullugu 
aningaasaliineq Kujataani nunap immikkoortuata 
ineriartornera pillugu aningaasaliinernut ikorfartuu-
taassaaq. Tassa imaappoq aaqqiissut mittarfinnut 
periusissamut tamarmiusumut Kujataanilu piiaaf-
fimmik aallartitsisinnaanerup kingunerisaanik 
angal lasseriaatsip allanngorneranut ilanngullugu 
isumaliutigineqassaaq.

• Aaqqissugaanikkut tunngaviit inuiaqatigiinni tuni-
sassianik ineriartortitsinermik siuarsaassapput. 
Inger lataqartut niuernerpalaartumik ingerlataqar-
nissamut kajumissuseqassapput, taamaalilluni ilaa-
sunik angallassinermi tamarmiusumut atatillugu 
niuernikkut periarfissat sapinngisamik pitsaaner-
paamik iluaqutigineqarlutik. 

• Aningaasaliineq, aamma tamatuma aningaasaler-
sornera, Akiitsunut Aningaasaliinernullu periusissa-
mi piumasaqaatit aamma akiitsoqalernermi tunnga-
viit malillugit nalilersorneqassapput.

Qaqortumi mittarfittaassaq pillugu sulinermut Naa-
lakkersuisut 2013-imi aasakkut sulinerup ingerlanis-
saanut pilersaarummik akuersissuteqarput. Suliassaq 
maanna sanaartugassanut missingiusiorneqareerpoq 
timmisartoqarnermilu teknikikkut tunngavissat pillu-
git pissutsit allat piareersarneqaleruttorput. 2014-
imi upernaap ingerlanerani suliassap inuiaqatigiinni 
attanneqarsinnaassusianik naliliisoqassaaq (VSB). 
Taanna inuit aningaasaqarnerannik misissueqqissaar-
neruvoq, tamatumani inuiaqatigiit aningaasaqarne-
rannuinnaq tunnganngitsut ilanngunneqarlutik. Tusar-
niaaffissarpassuarnut tusarniaasoqassaaq, soqutigin-
nittorpassuit suliassamut isummaminnik tusarneqar-
nissamut, kiisalu nunap immikkoortuani angallannermi 
naapiffiup nuunneqarnerata nassatarisaanik ajornar-
torsiutissatut iluanaarutissatulluunniit isigisaminnik 
oqaatiginninnissamut periarfissinneqassallutik. Aam-
mattaaq upernaap ingerlanerani inuiaqatigiinnut aki-
lersinnaassusianik naliliisoqassaaq taamatullu aamma 
suleriaasissamut pilersaarusiortoqassalluni. Aningaa-
saqarnikkut misissueqqissaarnerni ingerlatsinermut 
aningaasalersuinermullu tunngasut ilaatinneqassap-
put. 

Misissueqqissaarnerni tamani nunap immikkoortuani 
pingaarnertut mittarfik nuunneqarpat Narsarsuup qa-
noq pineqarnissaa pingaarutilittut ilaavoq. Taamaalil-
luni illutat nunaqarfimmiittut allatut atorneqarsinnaa-
nerat misissueqqissaarnermi ilaatinneqarpoq.

Misissueqqissaarnerit tamarmik Inatsisartut 2014-
imi ukiakkut ataatsimiinnermi saqqummiunneqartus-
satut naatsorsuutigineqartumik aalajangiinissaanut 
tunngavissiornissamut atorneqassapput. Sulinerup 
ingerl anissaanut pilersaarut malinneqarpat mittarfik 
nutaaq pilersaarutitut 2018-imi atorneqarsinnaaler-
tussaassaaq.

Projekt Newport
Qaasuitsup Kommunia avataanit siunnersortimik sule-
qateqarluni suliniummut ”Newport”-imut suleriaasis-
samut erseqqissaaviusumik pilersaarusiorsimavoq, 
Ilulissani mittarfiup 2.800 meterinut tallineqarnissaa, 
Ilulissani akunnittarfinni inissat amerlineqartariaqar-
nerannik kiisalu umiarsuit takornariartaatit aqqusaar-
tarfissaannik pilersitsisinnaanermik kinguneqartus-
saq pillugu ingerlatseqatigiiffimmik ineriartortitsi-
suusussamik pilersitsinermik nassataqartumik. Su-
liassaq aningaasannanniutigalugu ingerlatsinermik 
tunngaveqarpoq aningaasaliisullu namminersortut 
aningaasalersuinissaat pisariaqarluni. 

Suliassaq saqqummiunneqartutut naammassineqas-
sappat tamatumuuna Amerikap Avannaanit Europa-
miillu Ilulissanut toqqaannartumik timmisartoqarsin-
naalissaaq. Attavilersuutit, akunnittarfimmi inissat 
il.il. mittarfimmik talliliinertaanut malittaasut pisa-
riaqartinneqartut sananeqarpata takornariarpassuit 
pilerilersinneqarnissaannut tunngavissaqalissaaq. Ta-
matuma aamma malitsigisaanik aalisarnermik inuus-
sutissarsiuteqarnermi aalisakkat sumiiffinnut amerla-
nerusunut sukkanerusumik nassiussuunneqarsinnaa-
lissapput taamatullu aamma aatsitassarsiornermi at-
tavilersuutit pitsaanerulerneri iluaqutigineqarsinnaal-
lutik. 

Suliassaq iluatsittumik naammassineqarpat tamatu-
ma siullermik kingunerissavaa nunatsinni isertitaqar-

nikkut tunngavissat tamarmiusut annertusineqarnis-
saat aammali kingunerisinnaallugu nunatsinni sumiif-
finni allani najukkani nunallu immikkoortuini isertita-
qarnikkut tunngavissat ikilinissaat, pingaartumik Ka-
ngerlussuarmi. 

Namminersortut suliniuteqarneri siuariartuutaasin-
naasut Naalakkersuisunit taperserumaneqarput taa-
maattumillu suliniut tamanna Naalakkersuisunit pit-
saasutut isigineqarpoq. Namminersorlutik Oqartussat 
Qaasuitsup Kommunia peqatigalugu aningaasaliisin-
naasut aalajangersimasut oqaloqatigai. 

Suliniutip malitsitut kingunerisai taama annertutigi-
sut annertussapput maannalu pilersuinermi attaviusu-
nik naliliinissaq pisariaqalersissallugu. Tamanna pi-
ngaartumik Mittarfeqarfinnut Air Greenlandimullu 
malitsitut kinguneqassaaq, aammali Royal Arctic Line, 
TELE KNI-lu annerusumik minnerusumilluunniit sun-
nerneqarsinnaapput. Taamaattumik isertitatigut 
tunngavissat annerusut allatulli agguataarneqarne-
qartut pitsaanerpaamik atorluarniarlugit kinguneri-
sassanik misissueqqissaartoqartariaqarpoq nunatsin-
nilu oqimaaqatigiissumik ineriartuutaasunik suliniute-
qartoqarluni. Taamaattorli suliniutit misissueqqis-
saarnerillu taakku suliniutip naammassineqarnissaa-
nut akornutaasariaqanngillat.

Naalakkersuisut isumaqarput Namminersorlutik 
Oqar  tussat kommunilu suliniutip naammassineqarsin-
naaneranut atatillugu nalorninartunik iliuuseqassan-
ngitsut. Taamaattumik Naalakkersuisut isumaqarput 
suliniutip piviusunngortinneqarsinnaaneranut tunnga-
tillugu namminersorlutik oqartussat tassaassasut er-
seqqinnerusumik isumaqatigiissuteqarnikkut piuma-
saqaatitalimmik suliniummi mittarfioreersumut ani-
ngaasaliisinnaasut. Taamatuttaaq ”matusinissamut 
pilersaarusiortoqartariaqarpoq” Namminersorlutik 
Oqartussat mittarfimmik annerusumik tigusinikkut 
naapertuutinngitsumik ingerlatsinermut aningaasar-
tuuteqarujussualinnginnissaannik il.il. qularnaariffiu-
sumik. 

Telemut tunngasut
Naalakkersuisut 2013-imi ukiakkut telemut tunngasu-
ni tunngavissiorneq aallartippaat. TELE-POST-imi ta-
piiffigeqatigiittarnikkut attaveqaateqarnermut ami-
gartoorutaasumut aningaasalersuilluni maanna ani-
ngaasalersueriaaseq siunissamut qulakkiigaanngim-
mat attaveqaateqarnermut siunissami qanoq aningaa-
salersorneqarnissaa sulinermi ujartorneqassaaq. 
Aammattaaq namminersortut suliffeqarfiuteqarne-
ranni digitalinngortitsinissamik suliniutinik inuiaqati-
giinnut pingaaruteqartunik Naalakkersuisut qanoq 
naammassinninnissaat sulinermi paasineqassaaq. 

TELE-POST pilersuinerup qaffasissusissaa politikeri-
nit aalajangiunneqartoq naapertorlugu attaveqaatinik 
annertusaassangatinneqarpoq. Aningaasalersueriaat-
sip sorliup toqqarneqarnera apeqqutaatillugu TELE-
POST aningaasaliinernut taakkununnga ilaatigut taar-
siiffigineqarsinnaassaaq, ass. ungasianit attaveqaqa-
tigiinnermut akitsuusiinikkut, taamaalilluni aningaa-
salersuineq telemik neqerooruteqartut akornanni as-
sigiimmik pisussaaffeqarluni piniassammat.

Sulineq aallartereerpoq tunngavissallu 2014-ip inger-
lanerani inississangatinneqarput.

TELE-POST-ip 2014-imi sumiiffimmi innuttaasut eqi-
manerpaaffianni telekkut attaveqaatinik annertusaa-
nissamut periarfissanik misissueqqaarneq aallartip-
paa. Misissuinermi ilaatigut sineriak atuarlugu Nuum-
mit Qeqertarsuup Tunuanut kabelimik imaatigut piler-
sitsinissaq ilaatigullu radiunik atassuteqaqatigiiaaqar-
nermik annertusaaneq pillugu suliniut ilaatinneqarput.

SULLISSIVIIT (PAAQQUTARINNITTARFIIT) INISSIAL-
LU 
Atugarissaassuseq ullumikkut ilisimasarput atuutsiin-
narniarlugu annertusarniarlugulu ilinniartitaanernut, 
isumaginninnermi peqqissaanermilu sullissiveqarfin-
nut aningaasaliinissaq pisariaqarpoq. Inuiaqatigiit ag-
guataagaanerinnaatigulluunniit unammisassaqareer-
pugut, tassami utoqqaat ukiuni tulliuttuni amerlaneru-
jussuanngussammata. Taamaattumik utoqqarnut 
tunngasuni sanaartornermut immikkoortunut piler-

saaruteqartariaqarpugut. Tamatumunnga peqatigitil-
lugu nuttarnerulersitsiniarnermut annertuumik ani-
ngaasaliisoqartariaqarpoq, ilinniartitaanermi pimoo-
russineq nukittorsarneqarniassammat. 
Naalakkersuisut upernaap ingerlanerani nuna tamak-
kerlugu utoqqarnut periusissiamik, ilaatigut utoqqar-
nut tunngasuni ukiuni tulliuttuni sanaartornermut 
aningaasaliinissanut pilersaarummik imaqartussamik 
saqqummiussiniarput. Ukiuni tulliuttuni utoqqarnut 
innarluutilinnullu tulluussakkanik inissaqartitsilernis-
saq pisariaqartinneqalissaaq, utoqqaat innarluutillillu 
namminneq angerlarsimaffinniiginnarnissamut periar-
fissaqarnerulersinniarlugit. Ulloq unnuarlu angerlarsi-
maffimmi ikiorteqartitsinikkut nammineq angerlarsi-
maffimmiiginnarsinnaanikkut utoqqarpassuit innar-
luutilippassuillu inuunerat pitsanngortinneqangaar-
sinnaavoq tamannalu utoqqarpassuarnit innarluutilip-
passuarniillu sivisuumik kissaatigineqarsimavoq.

Taamatuttaaq ulloq unnuarlu paaqqinniffeqarnermut 
tunngasuni sanaartornermut tunngasuni immikkoortu-
mut pilersaaruteqarnissaq pisariaqassaaq. Periarfis-
saareersut nutarterneqarnissaannut allilerneqarnis-
saannullu aningaasaliisoqartariaqarpoq, taakku ullu-
mikkut pisariaqartitanut naapertuutilersinniarlugit. 
Tamatumunnga peqatigitillugu pineqartumi illutat 
eqaannerusumik atorneqartariaqarnerat qularnaarne-
qartariaqarpoq. 

Naalakkersuisuttaaq 2014-imi Peqqissutsimut Periu-
sissiamik saqqummiussissapput. Periusissiaq taanna 
maanna aningaasaqarnikkut killiliussani kissaatinik 
siunissamilu aningaasaqarnikkut periarfissaqarfiusu-
ni ineriartortitsinissamik kissaatinik imaqassaaq.

Peqqissutsimut Periusissiami sanaartornermut tun-
ngasuni kissaatit sanaartornermut aningaasaliinissa-
mullu pilersaarummik peqqinnissaqarfiup suliaritissi-
masaanik tunngaveqarput. Sanaartornermut aningaa-
saliinissamullu pilersaarummi pingaarnertut siuner-
taavoq illuutit nunap immikkoortukkuutaarinermut 
naleqqussarneqarnissaat, kiisalu siunissami katsor-
saanikkut ingerlatassat nalilerneqarnissaannut tun-
ngavissarsinissaq tamannalu tunuliaqutaralugu peq-

qissaavinni, nunap immikkoortuini napparsimmavinni, 
DIN-imi kiisalu kigutigissaanermut tunngasuni 2025-
imi nunaminertanik pisariaqartitsinissamik naliliinis-
saq. Siunissami ingerlatassat inuiaqatigiit agguataar-
nerisa ineriartornerisigut, nuttarnissatut naatsorsuu-
tigisatigut katsorsaanernillu neqeroorutissatut naat-
sorsuuteqariartornikkut naliliiffigineqassapput. Pif-
fissaleerujussuarnikkut ilisimasanut pisariaqartita-
nullu nutaanut naleqqussaajuarnissaq pisariaqaler-
poq. Misissueqqissaartoqarsimavoq peqqinnissaqar-
fiup illuutaanut aningaasaliinikkut nukissiornikkullu 
pitsanngorsaanikkut naammassisaqarnerulersaa-
nikkut pissarsiaqarsinnaalluarnermik takutitsiviusu-
mik. 

Ullumikkut ilinniartitaanermut tunngasuni atuarfin-
nut, ilinniartitaanernut ingerlaqqiffiusunut ilinniartul-
lu ineqarfiinut aningaasaliilluartoqartareerpoq. Aam-
mattaaq Naalakkersuisut politikeraat ass. aatsitas-
sarsiornermit immikkut isertitat ilaatigut ilinniartut 
ineqarfiliortiternermut ilinniarfiliortiternermullu 
aningaasaliissutitut atorneqassasut. Sanaartornissa-
mut pilersaarutit erseqqissaaviunerusut Ilinniartitaa-
nermut Pilersaarut II-mi saqqummiunneqassapput im-
mikkoortunullu pilersaarusiorneq aallartinneqarpoq. 
Inuusuttut inuusuttunut ilinniarfinnut ilinniartitaaner-
nullu ingerlaqqiffiusunut qinnuteqartarnerannut tun-
ngatillugu sumiiffiup ilinniarfeqarfiusup ungasissusia-
ta annertuumik aporfiusannginneranik paasinarsisit-
siviusumik misissueqqissaarneq naammassineqaq-
qammerpoq. Sumiiffinnut ilinniarfeqarfiusunut u nga-
sissuseq inuusuttut ilinniartitaanermut sorlermut qin-
nuteqartarnerannut kinguneqarneruvoq. Taamaalilluni 
ilinniagaqalernissamut piareersaataasumik ilinniarfe-
qarfimmut qanittumi najugaqaraanni suliatigut tun-
ngaviusumik ilinniagaqarnissamit salliutillugu ilinnia-
gaqalernissamut piareersaataasumik ilinniarfimmik 
toqqaasoqakkajunnerujussuusarpoq. Taamatuttaaq 
ilinniagartuutut ingerlaqqiffiusumik ilinniarfeqarfim-
mut (Nuuk Sisimiulluunniit) qanittumi najugaqaraanni 
inuussutissarsiutinut ingerlaqqiffiusumik ilinniaga-
qarnissamit salliutillugu ilinniagartuutut ingerlaqqif-
fiusumik ilinniagaqarnissamik qinnuteqartoqakkajun-
nerusoqartaqaaq.

Ataatsimut isigalugu najugassittarnerup nuttarnerul-
lu, kiisalu sumiiffiit pisortat aningaasaliiffigisaasa 
akornanni ataqatigiittoqarpoq. Tamatumani politi-
kikkut tulleriiaarinermut tunngatillugu apeqqutin-
ngor poq: Pisortat aningaasaliisarnerisigut maanna na-
jugasseriaatsit attanniarneqassappat, imaluunniit pi-
sortat aningaasaliisarneri nuttariaatsit paasineqartut 
naatsorsuutigineqartullu malillugit pilersaarusiorne-
qassappat? Ullumikkut pisortat sullississutaat assi-
giinngiiaartinneqarput tamannali ass. Pilersuisumisul-
li ammatigisumik erseqqitsigisumillu pineq ajorpoq. 
Ammanerusumik pilersaarusiornikkut pisortat anin-
gaasaliisarneri pitsaanerusumik anguniagaqarfiusin-
naapput pisortallu aningaasaliinerini politikikkut ta-
korluukkat pitsaanerusumik taperserneqarsinnaap-
put.

Ineqarnermut pilersaarusiorneq suliffeqarnermi al-
lannguinermut tapersiiviusoq
Ineqarnermut tunngasunut sanaartornermut aningaa-
saliissutit 2015-imit siullermik Namminersorlutik 
Oqartussat inissiaataannut atorneqassapput, taar-
siissutitut sanaartornikkut, illuutinik aserfallassima-
sunik isaterinikkut kiisalu inissianik pitsaanerusunik 
iluarsaanikkut illoqarfimmik nutarsaanikkut. Sulineq 
illoqarfinni sapinngisamik amerlanerpaani pissaaq. 
Tamatumunnga peqatigitillugu tamatuma kinguneraa 
Nunatta Karsiata piffissami tassani kommunit inis-
siaatissaannik attartortittakkanik sanaartornermut 
kommuninut tapiissuteqarnissaanut periarfissaqas-
sannginnera.

Namminersorlutik Oqartussat ineqarnermut tunnga-
suni anguniakkanik arlalinnik sulissuteqarput, ilaati-
gut tassaasunik:
• Sanaartornermut qitiusumik aningaasaliinerit poli-

tikikkut isumaqatigiissutaalluarnissaasa, kiisalu 
ineqarnermut tunngasunut piffissami qinigaaffiusu-
mi pilersaaruteqarnissamut sulissuteqartoqarnis-
saa. Tamatumani Inatsisartuni partiinit isumaqa-
taalluartoqarnissaa pisariaqarpoq pineqartorlu aa-
lajaatsumik patajaatsumillu ineriartortinneqarsin-
naalissalluni. 

• Inuit 20/20/60-imik taarsigassarsiallit taarsigas-

sarsiat akilerneqartussanngornerat sioqqullugu 
taarsigassarsiaminnik Namminersorlutik Oqartus-
sanut kommuninullu akiliinissamut periarfissillugit 
periusissatut siunnersuusiortoqarnissaa. 

• Namminersorlutik Oqartussat Illuut-illu inissiaa-
taanni attartortumit piginnittunngortoqarsinnaa-
ginnarnissaa.

• Aningaasaleeriaasissamut ineriartortitsinissamullu 
periutsimik Illuut isumaqatigiissuteqarfigineqassa-
soq, Namminersorlutik Oqartussat inissiaataasa 
blokkit inoqanngitsut atorneqanngitsullu isaterne-
qarnissaat siuartinneqarsinnaanngorlugu. 

•  Inissianik attartortittakkanik nutaanik, inissianik ta-
matigoortunik taagorneqartunik akissarsiakitsut 
attartornermut akiliinissamut periarfissaqarnis-
saannut naapertuuttunik sanaartornissap pilersaa-
rusiorneqarnissaa. Tassa imaappoq inissiaaqqanik, 
ass. inissiamik marlunnik initalimmik 35 m2-iusumik, 
inissiamik pingasunik initalimmik 50 m2-iusumik 
inissiamillu sisamanik initalimmik 65 m2>/3>-iusu-
mik sanaartornerusoqassasoq. Ilinniartunut, ilaqu-
tariinnut inuusuttunut pensionisialinnullu isertita-
kitsunut angisuumik ineqarnerminngarnit mikisumik 
ineqarnissaq atoruminarnerussaaq. 

Pisortat inissialiortiterneranni sulisut sulilluarnissaat 
nuttarsinnaanerallu taperserneqassaaq tamatumun-
ngalu peqatigitillugu kikkulluunniit sumiluunniit naju-
gaqaraluarunik naammaginartumik najugaqarnissaat 
peqataaffigineqarluni. Naak ungasinnerusoq eqqar-
saatigalugu sumi inuussutissarsiutitigut periarfissa-
qarnissaa inissianillu piumasaqartoqarnissaa eqqoria-
ruminaakkaluartoq sumi inissialiortitertoqarnissaa 
pillugu aalajangiinissamut siunnersuutit pisariaqar-
put.

Maanna ineqarneq pillugu politikeqarnermi misissueq-
qissaarnerit nuna tamakkerlugu inissiat tamarmiusut 
70 pct.-iisa annertuumik annertoorujussuarmilluunniit 
aserfallatsaalineqartariaqarnerannik, 29 pct.-it anne-
rulaartumik 1 pct.-illu minnerusumik aserfallatsaali-
ne qartariaqarnerannik paasisaqarfiusut tunngavi-
gineqarput. Ineqarneq pillugu politiki piviusumik in-
nuttaasullu inissianik piumasaqarfigisaannik tunnga-

veqarpoq. Inissaaleqineq akiorniarlugu periuseq ator-
neqartoq ima pingaarnersiorneqarsinnaavoq:

•  Illoqarfinni sinnilimmik inissiaateqarfiusuni inissiat 
ajornerpaat isaterneqartarput inissiat pitsaaner-
paat aserfallatsaalineqartarlutik. 

• Illoqarfinni amigartumik inissiaateqarfiusuni innut-
taasulli amerliartorfiginngisaanni inissiat ajorner-
paat taartaannik inissialiortoqartarpoq inissiat pit-
saanerit aserfallatsaaliorneqartarlutik, kiisalu ta-
matumunnga isumalluutissaqarpat napatinneqar-
sinnaasunik inissialiortitertoqarsinnaalluni. 

• Illoqarfinni amigartumik inissiaateqarfiusuni innut-
taasullu amerliartorfigisaanni inissiat ajornerpaat 
taartissaannik inissialiortitertoqartarpoq inissiat 
pitsaanerit aserfallatsaalineqarlutik, kiisalu taman-
na naammassineqarsinnaappat isumalluutissaqar-
pallu napatinneqarsinnaasunik inissialiortitertoqar-
sinnaalluni. 

Periutsip nassataraa iluarsaanerup toqqarneqartup 
suliffissaqartitsiviulluartup najukkami suliniutinut 
inger latanullu allanut ataatsimut isigineqarnissaat.

Naalakkersuisut ineqarnermut tunngasut tamarmik 
aaqqissuuteqqinneqarnissaat siunertaralugu 2014-
imi misissueqqissaarnissanik piareersaapput. Taman-
na ilaatigut pivoq siunissami inissiaatitta 70 pct.-iisa 
sinnerisa annertuumik aserfallatsaaliorneqartariaqa-
linnginnissaat anguniarlugu. Taamaattumik inuiaqati-
giittut inissiaatitta naleqartiinnarnissaannut aningaa-
sanik amerlanerusunik atuisariaqarpugut. Taamaattu-
mik aaqqissuusseqqinnerit isumaginninnermut akile-
raartarnermullu politikimut qanimut atasutut isigine-
qassapput. Ineqarneq ilaqutariit pineqartut iluarisi-
maarinninnerannut aningaasaqarnerannullu pingaaru-
teqarpoq taamaammallu aaqqissuusseqqinnerit 
taakku oqimaaqatigiisitsilluni ataatsimut isiginninneq 
eqqarsaatigalugu ilusilersorneqassapput.

Inissiat attartortittakkat amerlanersaat pisortanit pi-
gineqarput namminersortulli ikinnerusut aamma ine-
qarnikkut niuertuupput sallunaveeqquteqarluni taar-
sigassarsinissamut periarfissalimmik. Amerlanerusut 

attartorunnaarlutik piginnittunngornissaat Naalak-
kersuisut kissaatigaat. Taamaattumik pisortat inis-
siaataat attartortittakkat siunissami tuniniarneqar-
tuassapput. Inuussutissarsiutinik ineriartortitserujus-
suartoqarnissaa tamatumalu kingunerisaanik isertita-
tigut tunngavissaqaleriartuinnarnissaq namminersor-
tut ineqarnikkut niuernerulernissaannut pisariaqar-
poq. 

Illuut A/S pingaarnertut suliassatut Nuummi inissiat 
849-t allaffeqarfissuarlu sanasimavai. Tamatuma 
nassataraa aningaasalersuinerup naammassineqar-
nissaanut, sanaartorneq pillugu naatsorsuusiornissa-
mut, kiisalu siulersuisunik sullissinermut, aningaaseri-
vinnut akiligassaqarfinnullu nalunaarusiornissamut al-
laffeqarfeqarnissaa. Sanaartukkat tunniunneqarneri-
nut atorneqalernerinullu atatillugu aamma ingerlatsi-
nermut tunngasunik suliassaqaleraluttuinnarpoq, as-
sersuutigalugu allaffissorneq pillugu isumaqatigiissu-
tinik viceværteqarnissamullu isumaqatigiissutinik pi-
lersitsinerit. Suliassat taakku ilaasa A/S Inissiaatile-
qatigiiffik INI qanimut suleqatigalugu isumagineqar-
nissaat naapertuussorineqarpoq suleqatigiinnerullu 
taassuma qanoq pitsaanerpaamik aaqqissuunneqar-
nissaa naliliiffigineqaleruttorpoq. 

Ineqarnermut tunngasut naapertuunnerpaamik aa-
qqissuunneqarnissaat pillugu arlalinnik periarfissar-
siortoqarsimavoq. Qaangerniagassat ilagaat Illuut 
A/S-ip inissiaataasa pitsaasuutiinnarneqarnissaasa 
naleqartiinnarneqarnissaasalu qularnaarneqarnissaa, 
Pilersaarutaasumik Piffissakkuutaartumik Aserfallat-
saaliisarnikkut. Aammattaaq ilaatigut isaterinikkut, 
iluarsaanikkut taarsiissutitullu sanaartornikkut Nam-
minersorlutik Oqartussat inissiaataannik pisariaqar-
tinneqangaartumik nutarsaasoqarnissaata qularnaar-
neqarnissaa unamminarsinnaavoq. Pissutsit taakku 
1:1-itut misiligutitut Illuut A/S-imit iluatsittumik 
naammassineqarsimapput. 

Namminersorlutik Oqartussat inissiaataannik pisa-
riinnerusumik assigiiaarnerusumillu aqutsiviusinnaa-
sumik aaqqissugaanermut periutsit assigiinngitsut 
misissoqqissaarneqarnerat Naalakkersuisut aallartis-

simavaat. Tamatuma INI A/S-ip Illuut A/S-illu akor-
nanni ullumikkornit qanimuunerusoq suleqatigiilerneq 
nassataraa. 
Tamatuma saniatigut taamatut periuseqarnikkut 
kommunit inissiaataasa ilanngunneqarsinnaalernis-
saat naatsorsuutigineqarpoq, kommunip tamanna kis-
saatigissappagu.

Periutsip sorliup toqqarneqarnera apeqqutaatinnagu 
isaterinikkut, iluarsaanikkut taarsiissutitullu sanaar-
tornikkut taakku Namminersorlutik Oqartussat inis-
siaataannik illoqarfimmi nutarterinermut aningaasa-
qarnikkut tamakkiisumik tapertaassapput. Illuut A/S 
Namminersorlutik Oqartussat sinnerlugit inissianik 
ajornerpaanik isaterisinnaassaaq inissianillu pitsaa-
nerpaanik pitsaanerusunillu nutarterisinnaalluni, iluar-
saasinnaalluni ullutsinnullu naleqqussaasinnaalluni. 
Tamanna Nunatta Karsianit avataaniillu aningaasaler-
suisoqarneratigut pisinnaavoq. Piginnittoqarnermik 
periuseqarneq naapertuunnerpaasorineqarpoq, tas-
sami tamatuma nassatarimmagu aallartilluarnissaq, 
tamatumani Illuut A/S-ip Namminersorlutik Oqartus-
sat inissiaataannik piginnittuuneq iluatsittumik tigus-
sallugu.

Namminersorlutik Oqartussat 2013-imi inissiani qule-
riiaani uiguleriiaanilu inissiat 5.985-it pigai. 

Tabel 4.2: 2013-imi inissiat attartortittakkat

  Amerlassusiat % 

Qaqortoq 493 8,2

Nuuk  2.020 33,8

Maniitsoq 605 10,1

Sisimiut 673 11,2

Aasiaat 524 8.8

Ilulissat 625 10,4

Katillugit 4.940 82,5

Tabelimi takuneqarsinnaasutut Namminersorlutik 
Oqartussat inissiaataasa attartortittakkat pingajo-
rarterutaat Nuummiipput. Namminersorlutik Oqartus-

sat inissiaataasa attartortittakkat pingajorarterutaat 
tullertut illoqarfinni Maniitsumi, Sisimiuni Ilulissanilu 
inissisimapput. Allatut oqaatigalugu Namminersorlu-
tik Oqartussat inissiaataat attartortittakkat 2/3-ii ta-
marmik illoqarfinni taakkunani sisamani katersorsi-
mapput. 

Taamaattorli inissiat ineqarfinnut immikkoortorta-
qarfeerarpassuarnut agguataarsimapput, tamatumani 
ineqarfinnut immikkoortortaqarfiit tamarmik ineqar-
nermut akiliuteqartinneqartarlutik. Ineqarnermut aki-
liutinik assigiinngitsunik missingersuusiorneq naat-
sorsuinerlu allaffissorfiusorujussuuvoq. 

Maanna ineqarnermut akiliutit kvadratmeterimut 
ukiumut 612 kr.-it 752 kr.-illu akornanni nikerarput. 
Assigiiaartumik ineqarnermut akiliutinik naatsorsui-
sarnikkut attartukkanut maanna akisunerpaajusunut 
ineqarnermut akiliut appartinneqarsinnaavoq attar-
tornermullu maanna akikinnerpaamut qaffanneqarsin-
naalluni. Tamatumani aamma annikinnerujussuarmik 
pisariinnerusumillu allaffissortoqalernera iluanaarutit 
ilagissavaat. Pisortat inissiaataasa attartortittakkat 
aaqqissugaanerannik allaffissornikkut pisariillisaaneq 
ukiumut 5 mio. kr.-it angullugit sipaarutaassangatin-
neqarpoq. 

Tamatuma kingunerissavaa Namminersorlutik Oqar-
tussat nunatsinni tamarmiusumi inissiaataannut ta-
marmiusunut assigiiaartumik ineqarnermut akiliute-
qartitsisoqalersinnaanera. Taamatuttaaq kommunit 
kommunimi illoqarfiit akornanni ineqarfinnut im-
mikkoortortaminnik katersuisinnaalissapput, taman-
na kissaatigigunikku. Taamaalilluni ineqarnermut aki-
liutip appartinnissaanut qaffannginnissaannulluunniit 
tunngavissaqalissaaq. 

Ukiut sisamat 2009-2013 ingerlanerini kommunit 
Namminersorlutik Oqartussallu inissiaataanni attar-
tortittakkani ineqarnermut akiliut tamarmiusoq 3 mio. 
kr.-inik qaffappoq. Pimoorussiffiusumik, ikiuiffiusu-
mik ilitsersuiffiusumillu akiliisitsiniartarnikkut akiit-
sut ilarujussui pinngitsoorneqarsinnaapput. Tamatu-
muuna aamma ineqarnermut akiliutit nikittaalioqa-

Najoqqutarisaq: Ineqarnermut Naalakkersuisoqarfik.

taaffigineqarsinnaapput allaallu ineqarnermut akiliu-
tit annikillineqalaarnissaannut periarfissiisoqarsin-
naalluni.

Taamaaliornikkuttaaq Namminersorlutik Oqartussat 
inissiaataasa nuna tamakkerlugu toqqortaatinngor-
tinneqarnissaannut periarfissaqalissaaq, kikkut ta-
marmik assigiimmik akiliisalerlutik - danskit ”lands-
byggefond”-eqarnerannut naapertuuttumik. Kommu-
nit inissiaatiminnut taamatulli toqqortaateqalernis-
sartik toqqarsinnaavaat. Tamatuma Namminersorlu-
tik Oqartussanut kingunerisinnaassavaa aserfallat-
saaliinermut ukiumut 50 mio. kr.-it angullugit im-
mikkoortinneqartarnissaat, tulleriaarneqarsinnaasu-
nik nunatta karsianiillu aningaasanik ilaneqarsinnaa-
sunik, aningaasat nunatta karsianeersut taakku Nam-
minersorlutik Oqartussat inissiaataannik iluarsaanis-
samut isaterinissamullu atugassaareerput.

Ineqarnermik Innuttaasunillu Nalunaarsuiffik (Bolig- 
og Befolkningsregister (BBR))
Maanna ineqarnermut tunngasuni annertuumik aa-
qqissuusseqqinnissat arlallit pilersaarusiorneqarput, 
aammali akileraartarnermut tunngasuni il.il. Suliaq ta-
manna pingaaruteqarluinnarpoq, kiisalu aaqqissuus-
seqqinnerit taakkuninngalu suliaqarnerit soqutiginnit-
tut assigiinngitsut akornanni ataqatigiissaarneqarnis-
saat pingaaruteqarluinnarpoq. Aammattaaq paasissu-
tissat misissueqqissaarnissamut tunngavissat assi-
giinnissaat pingaaruteqarpoq. Tamatumani paasissu-
tissat tunuliaqutaasut siunissamut qanoq qularnaar-
neqarlutillu tunngavilerneqarnissaannik naliliinissaq 
siunniunneqarpoq. Tamanna ineqarnermik innuttaasu-
nillu nalunaarsuiffimmik pilersitsinikkut pisinnaavoq.

Nalunaarsuiffik qitiusumik inissinneqassaaq, kiisalu 
paasissutissat paasissutissanik tunniussuisuni assi-
giinngitsuni, soorlu inissiaatileqatigiiffiit, akileraaru-
seriffik, inuttut normuleriffik, kommunit, Nukissior-
fiit, NunaGis aamma Asiaq katersorneqarlutillu ataqa-
tigiissaarneqarnissaat qularnaarneqassaaq. Ineqar-
nermik Innuttaasunillu Nalunaarsuiffik tunuliaqutaa-
sunik misissueqqissaarnernik tamalaanik suliaqarner-
mut atorneqarsinnaassaaq, kiisalu nunatsinni ineqar-

nikkut inissisimanermik malinnaatitsiuarsinnaalluni. 
Tamatumunnga peqatigitillugu Ineqarnermik Innut-
taasunillu Nalunaarsuiffik Naatsorsueqqissaartarfim-
mit kisitsisitigut paasissutissanut tunngasuni siuner-
tanut pitsaanerusumillu inoqutigiit pillugit kisitsisiti-
gut paasissutissiortarnermut atorneqarsinnaavoq.

Tamatuma saniatigut suliffeqarfiup imminut ingerlat-
tup Asiap suliassarisai Naalakkersuisunit isumaliuti-
gineqarniarput. Suliassap aningaasannanniutaasup 
nunamik uuttortaasarnertut ittup namminersortunut 
suliassanngortinneqarsinnaanera naliliiffigineqarsin-
naavoq suliffeqarfillu ilisimatusarnertaanik kiisalu 
naatsumik ilisimasanik nutarterisarnermik isumagin-
nittunngortillugu. Kingulliit taaneqartut nunatsinni 
inissiat tamarmiusut ineqartitsinermi normulersuiner-
mi paasissutissat pinngorfiinik Ineqarnermik Innut-
taasunillu Nalunaarsuiffimmut pingaartortaasunik nu-
tarterinermut qanimut atapput. Asiaq sumiiffimmut 
suliatigut avatangiiseqarfiusumut nuunneqarsinnaa-
voq. Taamatuttaaq Asiap Nuna tamakkerlugu piler-
saarusiorfimmut ullumikkut Ineqarnermut Naalakker-
suisoqarfimmiittumut akuliutsinneqarnissaa takor-
loorneqarsinnaavoq taamaaliornikkullu ullumikkornit 
Namminersorlutik Oqartussanut ilaanerulersillugu. 

Pisortat sanaartornermut aningaasaliinerannut ani-
ngaasalersuineq
Ullumikkut aningaasanut inatsit IS-ip IST-illu inerneri 
tamarmik aningaasanik tigoriaannaateqassutsimut 
taaguutaasut taamaattumillu ingerlatsinermut ani-
ngaasaliissutinut aningaasaliinernullu (sanaartorner-
mut aningaasartuutit) assigisai naapertorlugit aqun-
neqarpoq. Tassa imaappoq aningaasaliinerit taakkulu 
sunniutaat - sunniutissatut naatsorsuutigineqartut 
kingornalu sunniutit naatsorsukkat naliliiffigiumi-
naapput. IS-imi IST-milu aserfallatsaaliinermut ani-
ngaasartuutini iluanaarutit aamma ersinngillat taa-
maammallu ullumikkut aserfallatsaaliinikkut ki nguaat
tooqqarujussuartoqarneranut peqataallutik. 

Aningaasanut inatsimmi sanaartornermut tunngasu-
nut ukiumoortumik aningaasanik akileraarutinit ani-
ngaasalersorneqartunik immikkoortitsisoqartarpoq. 

Sanaartornermut aningaasartuutit taakku illuutaa-
reersunik piginniinnarnissamut, kiisalu suliniutinut 
aningaasaliinernullu nutaanut aningaasalersuinermut 
matussutaassapput. 
Taarsigassarsinikkut sanaartornermut aningaasalii-
nernut aningaasalersuineq aallaavittut taamaallaat 
najoqqutassat atuuttut naapertorlugit inuiaqatigiin-
nut akilersinnaassusianik naliliisoqarsimatillugu pisin-
naavoq. Tamatuma nunatta karsiata akiitsoqassusia-
nut sunniutissat, aningaasaqarnikkut politikeqarnerup 
attanneqarsinnaassusia, suliassap akilersinnaassusia 
atuisartullu akiliisinneqartarnissaannut periarfissat 
pillugit isumaliuteqarnissaq nassataraa.

Pisortat namminersortullu suleqatigiittarnerat
Pisortat namminersortullu taamatut suleqatigiittar-
nerat pitsaasumik pitsaanngitsumillu misilittagaqar-
figineqarput. Pisortat namminersortullu suleqatigiif-
figisaannik suliniuteqarnerni sanaartugassap kingor-
nalu ingerlatsinerup akornanni pitsaanerusumik ata-
qatigiissitsinermi, aningaasaqarnerup tamarmiusup 
pitsannguutigisinnaasaani kiisalu nutaaliorluni aaqqii-
nissamut pitsaanerusumik periarfissaqarfiusinnaasu-
mi iluanaaruteqarsinnaaneq ilisarnaataavoq. 

Akerlianilli pisortat namminersortullu suleqatigiillutik 
suliniutaat ataatsimut isigalugu aningaasaliissutaa-
sinnaasut amerlanerulernerannik kinguneqarneq ajor-
put. Tamanna ilaatigut akilersugassamik isiginnaaru-
tisinermut assersuunneqarsinnaavoq - naak qaam-
mammut akisunngikkaluartoq suliniut akisoorujus-
suanngorsinnaavoq, pingaartumik isumaqatigiissutit 
suliarilluagaanngippata. Tamakku pisortat namminer-
sortullu suleqatigiillutik suliniuteqarneranni angusa-
qarnerluutaasinnaasut akornanniittut ataatsimut nali-
liinermi ilaatinneqassapput. 

Siullertut pisortat namminersortullu suleqatigiillutik 
suliniuteqarneranni aningaasalersuinermut aningaa-
sartuutit pisortat pisarnertut aningaasalersuinerannit 
annerukkajuttarput. Nuussinermut aningaasartuute-
qaqqittoqartarpoq, kiisalu pisortat namminersortullu 
suleqatigiinnerannut aningaasalersuinermi erniat pi-
sortanut taarsigassarsisitsinermi ernianit qaffasinne-

rukkajuttarput. 
Aappaattut pisortat namminersortullu suleqatigiillu-
tik suliniuteqarnerat suliniutit ilaasa politikikkut 
ataatsimut tulleriaarinerup avataaniitinniarneqarne-
rannut takussutissaasinnaapput. Pisortat namminer-
sortullu suleqatigiillutik suliniuteqarnerisa aningaasa-
tigut pituttuineq taarsigassarsinermut naapertuuttoq 
nassatarisarpaa. Taamaalilluni aningaasartuutit sa-
naartornermut aningaasartuutinit ingerlatsinermut 
aningaasartuutinngortinneqartarnerat aningaasaqar-
nikkut kingunerisarpaa. Aammattaaq nunat ilaanni pi-
sortat namminersortullu suleqatigiillutik aningaasa-
lersuinerisa pisortat akiitsuinik appasitsitsiniarner-
mut atorneqartarnerannut assersuutissaqarpoq. Taa-
maattumik pisortat pisussaaffiisa tamarmik pisortat 
akiitsuinik naatsorsuinermi ilanngunneqarnissaasa 
qularnaarneqarnissaa, kiisalu aningaasaliinernik pi-
sortat toqqaannartumik toqqaannanngitsumilluunniit 
pisussaaffigineqartunik tulleriiaarisoqarnissaa pi-
ngaaruteqarpoq. 

Pingajuattut pisortat namminersortullu suleqatigiillu-
tik suliniuteqarnissaanni namminersortunit pisorta-
niillu susassaqartut innissisimanerannik killiliiviusu-
nik suliarilluakkanik isumaqatigiissuteqarsimanissaq 
pisariaqarpoq. Tamanna ilungersunarsinnaavoq suli-
sunillu atuiffiusariaqarluni immikkoortorlu taanna pi-
ngaartinneqartariaqarpoq. 

Ajornartorsiutit suliniutillu qulaani taaneqartut ani-
ngaasanut inatsisiliornermut tunngavissiiviupput. 
Naalakkersuisut 2015-imut Aningaasanut Inatsisissa-
tut Siunnersuusiornissami innuttaasunit suliffeqarfin-
niillu malugineqarsinnaasunik suliniuteqarnissaq kis-
saatigaat. 

2015-imut Aningaasanut Inatsisissatut Siunnersuu-
siornermut aallaaviussaaq killiliussanik aqutsinermik 
inuiaqatigiit agguagaanerisa ineriartornerisa kingune-
rinik ilanngussiviusumik, kissaatillu nutaat aallaavit-
tut nammineq aningaasaliissutisianit aningaasalersor-
neqarfigisaannik atuineq. Aningaasanut inatsimmi pif-
fissami 2015-2018-imi IS-ip inerneranik oqimaaqati-
giissumik saqqummiussinissaq Naalakkersuisunut 
pingaaruteqarpoq.

2015-imut Aningaasanut Inatsisissatut Siunnersuum-
mi tulleriiaarinermi makku taperserneqassapput:

• Naalakkersuisut aningaasaqarnikkut anguniagaat 
tunngaviilu, 

• aningaasaqarnikkut ineriartulersitsineq suliffissa-
qartitsinerlu, 

• inuiaqatigiit aaqqissuussaanikkut ajornartorsiu-
taannik allanik aaqqiineq, taakkununnga ilanngullu-
git ilinniagaqartitsinikkut kinguaattoorneq aamma 
inuttaasuni sanngiinnerusuni pisariaqartitsivinne-
rup naaperiarfigineqarsinnaanissaa,

Sanaartornerup tungaatigut aningaasat aallaavittut 
makku tunngavigalugit pingaarnersiortariaqarput.

• Sanaartornikkut nunap immikkoortuinut pilersaaru-
tissamaatini pilersaarutit qaffasinnerpaamik pi-
ngaarnersiorneqarsimasut.

• Atortulersuutitigut aningaasaliinerni pisariaqartin-
neqarnerpaani pingaarnersiuinissat, taakkununnga 
ilanngullugit pitsaasunik inuiaqatigiit aningaasaqar-
niarnerisigut iluanaarutilinnik aningaasaliinerit, 
aamma 

• Ineriartornermi pitsaanerusumik oqimaaqatigiiler-
sitsinissaq 

Soraarnerussutisiat akileraarusersorneqartarnerinut, 
ingerlatseqatigiiffinnit, uuliamik- aamma aatsitassar-
siornermik ingerlatseqatigiiffinnit piffissat siuartin-
neqarnerisigut ataasiaannartumik isertitaasinnaasut 
ilinniagaqartitsinerup tungaatigut aningaasaliissuti-
nut immikkoortinneqassapput imaluunniit attaveqaa-
sersuinikkut pitsanngorsaataasumik suliniutinut alla-
nut, aningaasaqarnikkut politikip sivisunerusumik 
piuinnarsinnaaneranut ilapittuutaasinnaasut imminul-
lu napatinnerusumik aningaasaqarnermik pilersitsi-
sinnaasut.

Nutaanik akiitsunik taarsigassarsisinnaaneq, taakku-
nunnga ilanngullugit AIS 2015-imi sanaartugassatigut 
aningaasaliinerit nutaat pissapput tamakku pillugit 
Naalakkersuisunit periutsit naapertorlugit aningaasa-
qarniarnikkut politikimi aamma akiligassatigut ani-
ngaasalersuinissatigullu periusissiami. Missingersuu-
siorneq pillugu kommuninik suleqateqarnissamik isu-
maqatigiissummut nangitsissutitut ukiunut arlalinnut 
ataatsimoortumik tapiissutit pillugit 2015-imit atuu-
tilersumik isumaqatigiissusiorniartoqarpoq. 

Aningaasaqarnikkut attassisinnaanissamut pilersaa-
rusiamik Naalakkersuisut 2014-imi ukiakkut ataatsi-
miinnermi saqqummiutassatut aalajangiussaannik su-
liaqarnermit 2015-imut Aningaasanut Inatsisissatut 
Siunnersuummut attuumassutilinnik ilanngussisoqar-
nissaa naatsorsuutiginarpoq.

Naalakkersuisut upernaap ingerlanerani sukumiisunik 
isumasioqatigiisitsisarniarput sammisat pingasuusut 
erseqqissaaviusumik sammineqassallutik. Tamanna 
tunuliaqutaralugu Naalakkersuisut 2015-imut Ani-
ngaasanut Inatsisissatut Siunnersuuteqarnikkut suli-
niutinik aalajangersimasunik saqqummiussissapput. 

6.1    Akiitsut

2011-mi decembarimi akiitsut pillugit nassuiaat tunu-
liaqutaralugu ataatsimut suleqatigiissitanik kommu-
nineersunik Namminersorlutik Oqartussaneersunillu 
peqataatitaqarfiusoq pilersinneqarpoq. Politikikkut 
aningaasaqarneq pillugu 2013-imut nassuiaammi ilisi-
matitsissutigineqartutut susassaqartut marluusut ta-
marmik sulisussaqartitsinnginnerisa kingunerisaannik 
sulineq kinguaattoorfiusimavoq.

Sulineq 2013-ip ingerlanerani nanginneqarsimavoq 
sulinerlu sukkanerulersinniarlugu 2013-imi avataanit 
siunnersortimik/kukkunersiuisumik sulisitsisoqarsi-
mavoq suliassamut ikiuuttussamik, sulineq 2014-ip 
ingerlanerani naammassisinnaaniassammat. 

Akiitsut tamarmiusut 2013-ip ingerlanerani qaffala-
arsimapput 2014-imilu januaarimi 899 mio. kr.-it 
missaanniillutik, 2013-imi januaarimi 849 mio. kr.-
iusimallutik.
Akiitsoqaleriartornermut pissutaanerpaavoq pine-
qartuni ataani taaneqartuni akiitsoqaleriartorneq.

 
 jan-13 jan-14 
Akiitsoqarfik Suliat amerlas- Akiitsut anner- Suliat amerlas- Akiitsut
 susaat tussusaat susaat  annertussusaat
  Stk. 1.000 Kr. Stk. 1.000 Kr.
Akilersuutit 64.531 289.157.716 67.162 309.806.249
Akileraarutissanit akiligassat 4.457 44.726.196 4.545 43.849.252
ESU 103 64.715.667 100 70.027.727
A-akileraarutit 2296 173.313.090 2457 175.523.437
Ingerlatseqatigiiffiit akileraarutaat 73 3.361.858 77 2.667.555
Ineqarnermut 7.349 64.741.796 7.652 69.564.542
Akileraarutit erniaat 1.635 3.196.140 1.442 2.891.745
Kommuninut akiitsut assigiinngitsut 17.697 39.545.172 20.180 43.803.839
Ikiorsiisutit taarsersorneqartussaatitat 5.562 25.143.991 5.513 25.311.417
Ilinniagaqarnermut atatillugu taarsigassarsiat 648 9.930.689 809 13.761.720
Ulluunerani paaqqinnittarfiit 18.139 14.199.822 19.299 14.955.690
Eqqagassalerinermut 68.378 18.287.110 77.451 21.321.671
Kommunit inussutissarsiortunut taarsigassarsiarititaat 360 4.241.885 314 4.014.374
Nam. Oqartussanut akiitsut assigiinngitsut 2.218 12.385.676 3.903 17.537.642
Boligstøtte-mut taarsigassarsiat 358 18.215.717 311 16.635.992
Nammineq illulianut taarsigassarsiat 509 6.771.317 501 6.536.483
Imeq/innaallagiak 6.614 4.007.442 8.185 4.198.014
Meeqqanut inissitanut angajoqqaat akiliutaat 16.663 24.560.407 19.133 27.154.974
Nunat Avannarliit piumasaqaataat 1.576 24.088.094 1.580 24.441.195
Akiitsut allat 6.751 4.457.087 7.435 5.279.515
Katillugit 225.917 849.046.872 248.049 899.283.033

Najoqqutarisaq: Akileraartarnermut Aqutsisoqarfik

Akiitsut suussusaat Pct.-inngorlugu qaffariaat 1.000 kr.-inngorlugu qaffariaat

Akilersuutit 7,1 20.649

ESU 8,2 5.312

Ineqarnermut 7,5 4.823

Kommuninut akiitsut assigiinngitsut 10,8 4.259

Ilinniagaqarnermut atatillugu taarsigassarsiat 38,6 3.831

Eqqagassalerinermut 13,3 3.035

Nam. Oqartussanut akiitsut assigiinngitsut 41,6 5.152

Meeqqanut inissitanut angajoqqaat akiliutaat 10,6 2.595

Akiitsut allat 18,5 822
Paasissutissarsiffik: Akileraartarnermut Aqutsisoqarfik

Kommunimut akiitsut sinneri ilaatigut tassaapput tu-
nisinermit, sanaartorfissagissaanermut akitsuutinit, 
atuartitsinermut akitsuutinit il.il. pissarsiassat.

Namminersorlutik Oqartussanut akiitsut tamalaat 
ilaatigut tassaapput motoorinut akitsuutit, lottorner-
mut akitsuutit, umiarsualiveqarnermut akitsuutit il.il.
Akiitsut sinneri tassaapput akiitsut minnerusorpas-
suit imaaliallaannaq immikkoortitaarneqarsinnaan-
ngitsut, soorlu ass. taarsiinerit, utertillugit akileeqqu-
sissutit, paaviaanerit assigisaallu.

Suliat akiitsunut tunngasut 22.000-inik amerlisimap-
put, taakkunannga suliat eqqaanermut tunngasuin-
naat 9.000-it sinneqarlutik. Taamatuttaaq meeqqanut 
akilersuutit pillugit suliat 2.600-t miss. amerlisimap-

put, namminersorlutik oqartussanut akiitsut tamalaat 
1.700-nik amerlisimallutik, kiisalu suliat akiitsut sin-
nerinut tunngasut 700-t miss. amerlisimallutik.

Kommuninut Namminersorlutik Oqartussanullu nam-
minersortut akiitsoqarnerulerneri akiorneqassapput, 
nutaanik akiitsoqalernernut akiitsooreersunillu akilii-
sitsiniarnermut tunngatillugu. Akiitsunik akiliisitsi-
niarluni sulineq digitalinngortinneqassaaq aaqqis-
suussaanermilu ajortumut saakkiartornerit ilisarnaa-
taat malugineqartassapput, kiisalu innuttaasumut/ila-
qutariinnut pineqartunut akiitsoqaleratarsinnaasunut 
suliniutaasinnaasut taperserneqarlutik. Periarfissat 
2014-imi paasineqarnissaat utaqqineqarpoq.

6.2  Aktiaatileqatigiiffinnut annerpaanut tallimaasunut taakkununnga kisitsisit pingaarnerit

  2008 2009 2010 2011 2012

Tele Greenland A/S (100 pct.)          

Ilanngaaseereerluni kaaviiaartitat. mio. kr. 699 743 777 796 831

Akileraareerluni ukiumi angusat. mio. kr. 70 47 47 48 71

Sinneqartoorutit pct. 16 14 13 13 17

Nammineq aningaasaatit ernialersorneri pct. 8 6 6 6 8

Aningaasaqarnermi patajaassuseq pct. 48 46 46 47 51

Akiitsut erniaqaataasussat, ilanngaaseereerluni. mio. kr. 636 681 573 475 371

Royal Arctic Line A/S (100 pct.)          

Ilanngaaseereerluni kaaviiaartitat. mio. kr. 847 789 831 897 864

Akileraareerluni ukiumi angusat. mio. kr. 6 19 29 73 6

Sinneqartoorutit pct. 2 3 5 13 1

Nammineq aningaasaatit ernialersorneri pct. 2 5 7 15 1

Aningaasaqarnermi patajaassuseq pct. 56 60 62 53 61

Akiitsut erniaqaataasussat, ilanngaaseereerluni. mio. kr. 77 -105 -184 -51 -272

KNI A/S (100 pct.) *          

Ilanngaaseereerluni kaaviiaartitat. mio. kr. 2.282 2.105 2.174 2.537  2.468

Akileraareerluni ukiumi angusat. mio. kr. -11 36 70 62  35

Sinneqartoorutit pct. 2 3 5 3  2

Nammineq aningaasaatit ernialersorneri pct. 4 4 8 7  4

Aningaasaqarnermi patajaassuseq pct. 37 56 52 53  47

Akiitsut erniaqaataasussat, ilanngaaseereerluni. mio. kr. 621 602 471 418 454

Air Greenland A/S (37,5 pct.)          

Ilanngaaseereerluni kaaviiaartitat. mio. kr. 1.152 1.113 1.135 1.220 1.167

Akileraareerluni ukiumi angusat. mio. kr. 57 37 41 51 71

Sinneqartoorutit pct. 6 4 5 6 10

Nammineq aningaasaatit ernialersorneri pct. 11 7 7 8 11

Aningaasaqarnermi patajaassuseq pct. 51 53 55 50 53

Akiitsut erniaqaataasussat, ilanngaaseereerluni. mio. kr. -116 -154 -179 35 -22

Royal Greenland A/S (100 pct.)          

Ilanngaaseereerluni kaaviiaartitat. mio. kr. 4.740 4.249 4.724 4.976 5.312

Akileraareerluni ukiumi angusat. mio. kr. -196 -43 79 136 100

Sinneqartoorutit pct. -1,8 1,7 3,6 4,8 3,4

Nammineq aningaasaatit ernialersorneri pct. -24 -4 10 16 11

Aningaasaqarnermi patajaassuseq pct. 22 22 22 27 28

Akiitsut erniaqaataasussat, ilanngaaseereerluni. mio. kr. 1.859 1.976 1.773 1.599 1.407

Najoqqutarisaq: Naalakkersuisut siulittaasoqarfiat – Ingerlatseqatigiiffinnik Allattoqarfik.
Ilanngaaseereerluni akiitsut erniaqaataasussat negativ-ingaa ngata tamassuma ersiutigisarpaa suliffeqarfik akiitsut erniaqaataasussamiit amerlanerusunik 
angingaasanik tigoriaannaateqarnera.

6.3 2014-imut Ilinniartitaanermut Periusissiami anguniakkat

 Kisitsisiviit Anguniagaq

  2012 2017 2020 2024

Ulluunerani neqeroorutit Meeqqat ulluunerani paaqqittarfiimmiittartut 69% 72% 77% 85%

 Sulisut perorsaasutut ilinniarsimasut amerlassusaat  54% 58% 64% 70%

Meeqqat atuarfiat Meeqqat atuarfiani naammassereerlutik ilinnialersartut 57% 62% 68% 75%

 Iliniartitsisutut ilinniarsimasut amerlassusaat  76% 84% 87% 92%

Inuusuttut sullinniarneqartut Inuusuttut sullitassat amerlassusaat 62% 57% 40% 25%

Gymnasiet Naammassinnittartut procentinngorlugit 56% 62% 67% 75%

 Naammassinnittut 353 354 365 393

 Ukiut marluk ingerlareernerani ilinniagaqartut 69% 70% 72% 75%

 Naammassinnittartut ukiui agguaqatigiissillugit 21,4 21,1 20,8 20,5

Inuussutissarsiutitigut ilinniarfiit  787 800 830 887

 Naammassinnittartut procentinngorlugit 43% 50% 55% 65%

 Naammassinnittut 415 407 480 550

 Naammassinnittartut ukiui agguaqatigiissillugit 29,1 28,5 27,0 26,0

Sivikitsumik ilinniaqqiffiit  41% 48% 54% 60%

 Naammassinnittut 44 48 54 60

 Naammassinnittartut ukiui agguaqatigiissillugitl 30,6 30,0 28,0 26,0

 Qaammatit ilinniarfiusussat saniatigut ilinniakkamut piffissaq 5,0 5,0 4,0 3,0

Bachelor Naammassinnittartut procentinngorlugit 47% 52% 55% 60%

 Naammassinnittut 139 155 173 185

 Naammassinnittartut ukiui agguaqatigiissillugit 30,8 30,0 28,0 26,0

 Qaammatit ilinniarfiusussat saniatigut ilinniakkamut piffissaq 5,0 5,0 4,0 3,0

Kandidat Naammassinnittartut procentinngorlugit 78% 80% 82% 85%

 Naammassinnittut 27 32 38 48

 Naammassinnittartut ukiui agguaqatigiissillugit 32,4 32,0 30,0 28,0

 Qaammatit ilinniarfiusussat saniatigut ilinniakkamut piffissaq 13,5 13,0 11,0 8,0

Najoqqutarisaq: Ilinniartitaanermut, Ilageeqarnermut, Kultureqarnermut Naligiissitaanermullu Naalakkersuisoqarfik.

